
I.  ZAKLJUČAK NEZAVISNOG REVIZORA  

i. Ured za reviziju institucija u Federaciji Bosne i Hercegovine proveo je reviziju učinka o temi 
„Upravljanje koncesijama za eksploataciju nemetalnih mineralnih sirovina“. Cilj je bio ispitati 
efikasnost upravljanja koncesijama za nemetalne sirovine u dijelu planiranja, transparentnosti, 
dodjele i nadzora. 

ii. Revizija je provedena u skladu sa Zakonom o reviziji institucija u Federaciji Bosne i Hercegovine 
(„Službene novine FBiH“, broj 22/06), INTOSAI Okvirom profesionalnih objava1 i metodologijom 
za reviziju učinka VRI u BiH. Primijenjeni su sljedeći INTOSAI standardi: ISSAI 100 – Osnovni 
principi revizije javnog sektora, ISSAI 140 – Kontrola kvaliteta za vrhovne revizijske institucije, 
ISSAI 300 – Principi revizije učinka i ISSAI 3000 – Standard revizije učinka. 

iii. Predmet revizije su aktivnosti koje su poduzete u periodu 2020–2024. godine na planiranju, 
dodjeli i nadzoru koncesija. Revizija je obuhvatila 18 institucija, i to: vlade kantona, ministarstva 
privrede, ministarstva finansija i nadležne inspekcije iz rudarstva i zaštite okoliša Hercegovačko-
neretvanskog, Srednjobosanskog, Tuzlanskog i Zeničko-dobojskog kantona, te Federalnu upravu 
za inspekcijske poslove. Također, revizijom su obuhvaćene komisije za koncesije pri 
ministarstvima privrede i Komisija za koncesije Tuzlanskog kantona. 

iv. Rezultati revizije ukazuju na nedovoljnu efikasnost nadležnih institucija u upravljanju 
koncesijama za nemetalne mineralne sirovine: 

- Koncesije za nemetalne mineralne sirovine u revidiranim kantonima dodjeljuju se bez 
sistemskog planiranja, strateških prioriteta i suštinske usklađenosti s prostornim 
planovima. Studije opravdanosti koncesije izrađuju koncesionari, a uključivanje lokalnih 
zajednica i šire javnosti u planiranje koncesija je nedovoljno; 

- Proces dodjele koncesija zasniva se na samoinicijativnim ponudama, što smanjuje 
transparentnost i onemogućava ravnopravno učešće zainteresovanih ponuđača. Kriteriji 
za dodjelu koncesija u većini kantona nisu u potpunosti transparentni, jasni i mjerljivi; 

- Nadzor nad koncesijama nije u potpunosti osiguran. Uglavnom se fokusira na praćenje 
finansijskih obaveza koncesionara, dok se ispunjavanje obaveza u pogledu investiranja, 
novog zapošljavanja, zaštite okoliša ne nadzire dosljedno. Nije uspostavljen proaktivan 
pristup u otkrivanju nelegalne eksploatacije nemetalnih mineralnih sirovina, koji bi 
omogućio pravovremeno identifikovanje rizičnih lokacija i izvršilaca i efikasno 
reagovanje.  

v. Unapređenjem planiranja, dodjele i nadzora nad koncesijama moguće je ostvariti značajnu 
dodanu vrijednost kroz održivo korištenje prirodnih resursa, povećanje javnih prihoda, smanjenje 
negativnih uticaja na okoliš i jačanje povjerenja javnosti u upravljanje resursima. Na ovaj način 
doprinosi se ispunjenju UN-ovih Ciljeva održivog razvoja, prije svega Cilja 12.2 – Odgovorna 
potrošnja i proizvodnja, ali i ciljeva vezanih za očuvanje ekosistema, socijalnu odgovornost i 
dugoročnu ekonomsku održivost. 

 

Sarajevo, 29. 12. 2025. godine  

 

 

                                                           
1 Odluka o usvajanju i objavi INTOSAI Okvira profesionalnih objava, „Službene novine FBiH“, broj 17/25. INTOSAI Okvir profesionalnih objava (engl. IFPP) 
čini tri nivoa objava: INTOSAI principi (INTOSAI-P), Međunarodni standardi vrhovnih revizijskih institucija (ISSAI) i INTOSAI smjernice (GUID). 

ZAMJENICA GENERALNOG REVIZORA 

Nina Džidić, s.r. 

GENERALNI REVIZOR  

Mirza Kudić, s.r. 

LISTA SKRAĆENICA 

Skraćenica Puni naziv 

BiH  Bosna i Hercegovina  

FBiH  Federacija Bosne i Hercegovine  

FMERI  Federalno ministarstvo energije, rudarstva i industrije  

FMF Federalno ministarstvo finansija 

FMPVŠ  Federalno ministarstvo poljoprivrede, vodoprivrede i šumarstva  

FMPU Federalno ministarstvo prostornog uređenja 

FUCZ  Federalna uprava civilne zaštite  

FUZIP  Federalna uprava za inspekcijske poslove  

FZZG Federalni zavod za geologiju 

JLS Jedinica lokalne samouprave 

JNK Jednokratna koncesiona naknada  

HNK  Hercegovačko-neretvanski kanton  

ISSAI  Međunarodni standardi vrhovnih revizijskih institucija  

MF Ministarstvo finansija 

MP Ministarstvo privrede 

OV Općinsko vijeće 

TKN  Tekuća koncesiona naknada   

TK Tuzlanski kanton  

SBK  Srednjobosanski kanton  

VRI  Vrhovna revizijska institucija  

ZDK  Zeničko-dobojski kantona  

PREDGOVOR  

Ured za reviziju institucija u Federaciji Bosne i Hercegovine (u daljnjem tekstu: Ured za reviziju), 
u skladu s članom 14. Zakona o reviziji institucija u Federaciji Bosne i Hercegovine,2 ima pravo izvršiti 
pregled ili ispitivanje određenog aspekta poslovanja cijele ili dijela institucije, programa ili aktivnosti 
u pogledu ekonomičnosti, efikasnosti i efektivnosti kojima ta institucija koristi svoje resurse i o tome 
izvještavati na način koji određuje ovaj Zakon. U provođenju revizije učinka primjenjuje se INTOSAI 
Okvir profesionalnih objava i metodologija za reviziju učinka VRI u BiH i sljedeći INTOSAI standardi: 
ISSAI 100 – Osnovni principi revizije javnog sektora, ISSAI 140 – Kontrola kvaliteta za vrhovne 
revizijske institucije, ISSAI 300 – Principi revizije učinka i ISSAI 3000 – Standard revizije učinka. 
Primijenjene smjernice za reviziju učinka su: 3910 – Temeljni pojmovi za reviziju učinka i 3920 – 
Proces revizije učinka. 

Nezavisni smo od subjekata za reviziju u skladu s ISSAI-jem 130 – Etički kodeks, te u skladu s 
etičkim zahtjevima koji su relevantni za našu reviziju, i ispunili smo ostale etičke odgovornosti u 
skladu s tim zahtjevima.  

Revizija javnog sektora koju obavljaju vrhovne revizijske institucije predstavlja važan faktor u 
pokretanju promjena u životima građana. Potiče mehanizme odgovornosti, što zauzvrat dovodi do 
donošenja boljih odluka izvršne i zakonodavne vlasti, kao i dužnosnika koji upravljaju javnim novcem. 
VRI na ovaj način promovišu efikasnost, odgovornost, efektivnost i transparentnost javne uprave. 
Nezavisna, efektivna i kredibilna VRI stoga je ključna komponenta demokratskog sistema u kojem 
odgovornost, transparentnost i integritet predstavljaju neodvojivi dio stabilne demokratije. 

Principi revizije učinka, u skladu sa ISSAI-jem 300. 11, podrazumijevaju: 

• Princip ekonomičnosti – svođenje troškova resursa na najmanju moguću mjeru. Korišteni 
resursi trebaju biti na raspolaganju blagovremeno, u odgovarajućoj količini i uz odgovarajući 
kvalitet, te po najboljoj cijeni; 

• Princip efikasnosti – najbolje moguće iskorištavanje raspoloživih resursa. Vezan je za odnos 
korištenih resursa i izlaznih vrijednosti ostvarenih u pogledu količine, kvaliteta i rokova; 

• Princip efektivnosti – ispunjavanje postavljenih ciljeva i postizanje predviđenih rezultata.  

Revizija učinka često obuhvata analizu uslova koje je neophodno osigurati kako bi se mogli 
poštovati principi ekonomičnosti, efikasnosti i efektivnosti. Ti uslovi mogu obuhvatati praksu i 
postupke dobrog upravljanja, kojima se osigurava ispravno i blagovremeno obavljanje usluga. Prema 
potrebi, u obzir treba uzeti i učinak regulatornog ili institucionalnog okvira na efikasnost revidiranih 
subjekata.3 

Pored termina revizija učinka, u stručnoj terminologiji i praksi pojavljuju se i drugi termini, kao 
što su: revizija uspjeha – uspješnosti, revizija 3E (revizija ekonomičnosti, efikasnosti i efektivnosti) i 
revizija vrijednosti za novac. Revizija učinka ne samo da pruža inicijativu za unapređenje i bolji učinak, 
ona promoviše transparentnost i odgovornost rada javnog sektora. Revizija učinka je način da porezni 
obveznici, investitori, zakonodavna tijela, mediji, kao i cjelokupna javnost, budu informisani o 
rukovođenju i rezultatima rada institucija javnog sektora.  

Institucije javnog sektora nastoje unaprijediti efikasnost u izvršavanju svojih funkcija. U tom 
smislu, sve više pažnje posvećuje se osiguranju kvalitetnijih usluga, uz permanentno iznalaženje 
ušteda. Tako, u uslovima ograničenih resursa i kada je evidentan jaz između raspoloživih sredstava i 
potreba, a posebno u reformskim procesima, u mnogim segmentima javnog sektora revizija učinka 
dobija poseban značaj. 

                                                           
2 „Službene novine FBiH“, broj 22/06 
3 ISSAI 300.11 – Osnovni principi revizije učinka 

REZIME  

Ured za reviziju institucija u Federaciji Bosne i Hercegovine proveo je reviziju učinka o temi 
„Upravljanje koncesijama za eksploataciju nemetalnih mineralnih sirovina“ s namjerom da ispita 
efikasnost upravljanja koncesijama za nemetalne sirovine. 

Predmet revizije bile su aktivnosti nadležnih institucija u planiranju, dodjeli i nadzoru koncesija 
nemetalnih mineralnih sirovina, u četiri kantona: Hercegovačko-neretvanski, Srednjobosanski, Tuzlanski i 
Zeničko-dobojski kanton. 

Vremenski obuhvat je period 2020-2024. godine. 

Obuhvaćeno je 18 institucija: vlade kantona,  ministarstva privrede, ministarstva finansija i nadležne 
inspekcije iz rudarstva i zaštite okoliša Hercegovačko-neretvanskog, Srednjobosanskog, Tuzlanskog i 
Zeničko-dobojskog kantona, te federalna uprava za inspekcijske poslove. Također, revizijom su 
obuhvaćene komisije za koncesije pri ministarstvima privrede i Komisija za koncesije Tuzlanskog kantona. 

Utvrđeno je da nadležne institucije nisu osigurale efikasno upravljanje koncesijama za nemetalne 
mineralne sirovine.  

• Većina kantona nije donijela strateške dokumente u ovoj oblasti; izuzetak je Tuzlanski 
kanton, koji ima „Dokument o politici dodjele koncesija“ iz 2006. godine, ali on zahtijeva 
ažuriranje i unapređenje. Navedenom doprinosi činjenica da u FBiH nije uspostavljen 
adekvatan strateški i planski okvir za upravljanje koncesijama i eksploataciju mineralnih 
sirovina. Federalna strategija i Plan upravljanja mineralnim sirovinama još nisu doneseni, 
iako je to zakonski trebalo biti urađeno prije 13 godina. Iako  izostanak federalnih strateških 
dokumenata predstavlja otežavajuću okolnost, nije prepreka za uspostavljanje kantonalnih 
strateških i regulatornih rješenja zasnovanih na dobrim praksama. 

• Nadležne institucije provjeravaju plansku usklađenost koncesija, ali poduzete mjere ne 
osiguravaju potpunu usklađenost. U svim kantonima iz uzorka postoje primjeri dodjele 
koncesija na lokalitetima koji u trenutku odobravanja koncesije nisu predviđeni prostornim 
planovima za ove namjene, a u nekim slučajevima su se planovi mijenjali naknadno po 
zahtjevu investitora. Ovakva praksa je rezultat nedostatka temeljnog prostornog plana na 
nivou FBiH, kao i međusobne neusaglašenosti kantonalnih i općinskih prostorno planskih 
dokumenata. 

• Ministarstva privrede, vlade, komisije za koncesije proces planiranja i dodjele koncesija za 
nemetalne mineralne sirovine provode bez donošenja godišnjih ili višegodišnjih planova. 
Iako kantonalni zakoni o koncesijama ne propisuju izričitu obavezu izrade planova 
koncesionih aktivnosti, izostanak takvog planiranja nadležnih ministarstava ne može se 
smatrati opravdanim, budući da adekvatno planiranje predstavlja osnovni i neophodni 
element efikasnog i odgovornog upravljanja koncesijama. 

• Rješavanje imovinsko-pravnih odnosa na zemljištu zahvaćenom koncesijama nije 
adekvatno riješeno prije dodjele koncesija. U HNK i  SBK imovinsko-pravni odnosi se 
uglavnom rješavaju naknadno, nakon potpisivanja ugovora o koncesiji, dok se u ZDK i TK u 
većoj mjeri nastoji osigurati njihovo prethodno uređenje. Također, većina koncesija 
dodijeljena je na državnom zemljištu, a nadležne institucije nisu poduzimale posebne mjere 
u vezi s Odlukom Ustavnog suda br. U-3/24, što povećava rizik od pravnih nesigurnosti i 
ugrožavanja javnog interesa. 

• Koncesori ne izrađuju vlastite studije opravdanosti, već se oslanjaju na studije koje izrađuju 
investitori. U revidiranom periodu sve su studije i analize o opravdanosti koncesije izrađivali 
koncesionari jer su svi postupci pokrenuti na osnovu zahtjeva privatnih investitora.  

Provjere nadležnih institucija uglavnom su formalne i izostaje objektivno dokumentovanje 
tehničkih, ekonomskih i ekoloških uslova koje opravdavaju dodjelu koncesija. Kao razlog za 
nepreduzimanje aktivne uloge u analizi opravdanosti dodjele koncesija ministarstva navode 
nedostatak finansijskih sredstava predviđenih za tu namjenu. 

• Uključivanje lokalnih zajednica, nevladinih organizacija i šire javnosti u planiranje koncesija 
je nedovoljno ili formalno. U većini kantona konsultacije se svode na administrativni korak 
pribavljanja saglasnosti JLS, bez stvarnog uticaja na odluke o koncesijama. Nedostatak 
sistemskog uključivanja povećava rizik od donošenja odluka koje ne odgovaraju potrebama 
lokalnih zajednica. 

Utvrđeno je da nadležne institucije nisu osigurale transparentnost dodjele koncesija za nemetalne 
mineralne sirovine.   

• Kantonalne vlade i resorna ministarstva nisu inicirala niti provodila tenderske postupke za 
dodjelu koncesija za nemetalne mineralne sirovine, već su sve koncesije dodjeljivane putem 
samoinicijativnih ponuda. Iako kantoni kao razloge navode da koncesija treba pripasti 
ponuđaču koji je proveo geološka istraživanja, nedostatak podataka ili budžetskih 
sredstava, takvi razlozi ne predstavljaju propisane osnove za izuzeće od obaveza utvrđenih 
federalnim i kantonalnim propisima. Također, proces utvrđivanja javnog interesa nije 
dokumentovan niti zasnovan na objektivnim kriterijima, a javni pozivi, iako formalno 
objavljeni, nisu omogućavali stvarno konkurentsko nadmetanje, što je rezultiralo 
praktičnom nedostupnošću konkurencije. Ključni nedostatak predmetnog postupka ogleda 
se u činjenici da inicijalni ponuđač, prije objave javnog oglasa, raspolaže informacijama i 
izrađuje dokumentaciju koja se kasnije koristi u toku postupka. Time se ne može u 
potpunosti isključiti mogućnost da inicijalni ponuđač bude u povoljnijem položaju u odnosu 
na ostale potencijalne ponuđače. 

• U većini kantona kriteriji za odabir koncesionara nisu jasni, javno objavljeni niti mjerljivi, a 
metodologija vrednovanja ponuda nije utvrđena. U praksi, zbog dominacije 
samoinicijativnih ponuda, kriteriji gube funkciju kao alat za ocjenu i poređenje više 
ponuđača. Nije propisano detaljno kako utvrditi najpovoljniju ponudu, kada je u pitanju 
jedan ponuđač, koji su obavezni dokazi za svaki kriterij, te nisu utvrđeni rasponi bodovanja. 
Izostanak objektivne evaluacije ponuda ograničava mogućnost da se koncesija dodijeli 
ponuđačima čije ponude donose najbolji ekonomski ili tehnički rezultat za javni interes. 

Utvrđeno je da nadležne institucije nisu osigurale sveobuhvatan nadzor nad koncesijama za 
nemetalne mineralne sirovine.   

• Iako nadzor nad koncesijama provode različite institucije u skladu sa zakonskim 
nadležnostima, izostanak koordinacije, jedinstvenih procedura i razmjene informacija 
dovodi do neujednačenog i neefikasnog nadzora. Jedan od razloga leži u zakonskom okviru. 
Ne vodi se jedinstveni i ažurna evidenciju o svim obavljenim nadzorima kod koncesora, što 
se negativno odražava na planiranje nadzora i poduzimanje odgovarajućih mjera. 

• U većini kantona ministarstva finansija i privrede ne provode efikasan finansijski nadzor nad 
koncesionim naknadama. Primjetan je nedostatak analitičkih evidencija, oslanjanje na 
podatke koncesionara i neblagovremeno preduzimanje mjera naplate koje dovode do 
dugovanja. Izuzetak predstavlja HNK, gdje su uređenije evidencije i bolja saradnja institucija 
rezultirale većim stepenom naplate i transparentnosti. 

• Nije osiguran djelotvoran nadzor nad primjenom mjera za ublažavanje negativnih uticaja na 
okoliš, jer mehanizmi kao što su okolinske dozvole, monitoring i inspekcijski nadzor ne 
funkcionišu u potpunosti.  Povremeno i nedosljedno sankcionisanje, nedostatak sistemskog 
planiranja nadzora i izuzimanje kamenoloma iz režima okolišnih dozvola dovode do toga da 
značajan broj koncesionara ne provodi mjere zaštite, čime se ugrožava zaštita okoliša i 
zdravlje ljudi.  

• Nelegalna eksploatacija se najčešće utvrđuje tokom redovnog inspekcijskog nadzora kod 
postojećih koncesionara, a nelegalnost se najčešće odnosi na odstupanje od koncesionog 
ugovora, izlazak iz eksploatacionog polja, eksploataciju bez zakonom propisanih odobrenja 
i dr. Ciljani nadzor radi otkrivanja „novih“ lokacija na kojima se vrši eksploatacija se ne 
planira niti provodi na kontinuiranoj osnovi. Otkrivanje ovakve vrste nelegalne eksploatacije 
se najčešće vrši ad hoc, na osnovu prijava građana, nevladinih organizacija i sl. Međutim, 
ove prijave su rijetke i nedovoljne kako bi osigurale sistemsko otkrivanje i sprečavanje 
nelegalne eksploatacije.  

II. IZVJEŠTAJ O PROVEDENOJ REVIZIJI  

1. UVOD 

1.1. Indikacije problema i motiv za provođenje revizije 

 

Koncesija je pravo obavljanja privrednih djelatnosti korištenjem prirodnih bogatstava, dobara u 
općoj upotrebi i obavljanja djelatnosti od općeg interesa određenih Zakonom o koncesijama.4 Na osnovu 
dodijeljene koncesije, koncesionari5 stiču pravo na korištenje prirodnih resursa, uz obavezu ispunjavanja  i 
poštovanja zakonski određenih uslova i pravila. Za pravo na korištenje prirodnih resursa koncesionar plaća 
određenu naknadu, koja je prihod budžeta. 

Fokus ove revizije je usmjeren na nemetalne6 mineralne sirovine jer su jedan od najznačajnijih 
prirodnih resursa u FBiH, koriste se u gotovo svim privrednim granama i predstavljaju sirovine koje se 
intenzivno eksploatišu. Imaju veliki značaj u privrednom razvoju, kao građevinski materijali u cestogradnji, 
vatrostalnoj industriji, poljoprivredi ili kao sirovine u prerađivačkoj i drugim industrijskim granama.7 
Uspostava sistema održivog i odgovornog istraživanja eksploatacije i upravljanja mineralnim 
sirovinama, kao i održavanje razvoja poslovno-privatnog sektora, jedan je od prioritetnih ciljeva 
Strategije razvoja FBiH 2021-2027. godine. 

Prema navodima nevladinog sektora,8 dodjela koncesija u Federaciji Bosne i Hercegovine suočava 
se sa brojnim izazovima koji ugrožavaju transparentnost i efikasnost ovog procesa. Jedan od ključnih 
problema je nedostatak transparentnosti u postupcima dodjele koncesija, gdje javni pozivi često nisu 
adekvatno oglašeni ili su konkursi prilagođeni unaprijed određenim subjektima. Ovaj problem dodatno 
pogoršava slab nadzor institucija koje trebaju da osiguraju poštovanje zakonskih procedura, što omogućava 
izbjegavanje obaveza i neregularnosti u realizaciji ugovora. Neodgovorno dodijeljene ili neadekvatno 
nadzirane koncesije ne samo da ugrožavaju okoliš, već i direktno dovode u opasnost živote ljudi, pri tome 
narušavajući povjerenje građana u institucije.  

Dostupni medijski članci9 ukazuju na postojanje sistemskih problema vezanih za nadzor nad 
realizacijom ugovora i naplatu koncesionih naknada. Ured za reviziju je u izvještajima finansijske revizije10 
konstatovao da je u nekim kantonima naplata koncesionih naknada bila znatno ispod očekivanog nivoa. 
Ilegalni kamenolomi su široko rasprostranjeni, bez jasnih evidencija ili adekvatne kontrole.11 Primjeri 
nedavnih tragedija, poplava i klizišta, ukazuju na ozbiljne posljedice manjka kontrole.12 Nedovoljna kontrola 
rezultira štetom po budžet i okoliš i zdravlje i život građana.13 

                                                           
4 Zakon o koncesijama Federacije BiH („Službene novine Federacije BiH“, br. 40/2002 i 61/2006) 
5 Pravno lice osnovano u skladu sa posebnim zakonima Federacije u vlasništvu domaćeg i/ili stranog pravnog lica kome se dodjeljuje koncesija i koje 
izvršava ugovor o koncesiji u skladu sa Zakonom o koncesijama 
6 Član 7. st. 4. Zakona o rudarstvu u FBiH propisuje da su nemetalne mineralne sirovine: abrazivi, azbesti, barit, bentonit, bijeli boksit, cementni laporci, 
dijatomit, dolomit, feldspat, fluorit, gips, grafit, kreda, krečnjak, kvarc, kvarcni pijesak, kvarcit, keramičke i vatrostalne gline, keramziti, škriljci, liskuni, 
magneziti, opekarske gline, pirofiliti, sumpor, tuf, talk, talkni škriljci, tehničko-građevinski kamen, arhitektonsko-građevinski kamen, ukrasno i 
poludrago kamenje, šljunak i pijesak za građevinarstvo izvan vodenih tokova;   
7 Izvještaj o stanju okoliša FBiH za 2022. godinu  
8 Akt Centra civilnih inicijativa, broj: 25/25 od 14. 1. 2025.godine 
9 http://balkans.aljazeera.net/vijesti/kako-je-federacija-na-koncesijama-izgubila-milijardu-eura, https://transparentno.ba/2024/03/13/federalno-
tuzilastvo-usvojilo-prituzbu-ti-bih-ponistena-naredba-o-nesprovodjenju-istrage-o-milionskim-dugovima-za-koncesije-u-
sbk/,https://ba.ekapija.com/news/4200577/bosna-i-hercegovina-dala-prirodna-bogatstva-za-125-mil-km-oblast-koncesija,  
10 Izvještaji FR MP SBK za 2020. godinu, MP TK za 2020. godinu, MP KS za 2023. i FMPU za 2023. godinu 
11 https://www.ekapija.com/bs/news/4934463/kamenolomi-bez-kontrole-kada-je-profit-od-kamena-vazniji-od-ljudskih-zivota 
12 https://www.fokus.ba/vijesti/bih/slucaj-jablanickog-kamenoloma-pokrenuo-pitanje-slicnih-sirom-bih/3348625/ 
13 https://federalna.ba/prihodi-od-koncesija-brojni-organi-nisu-dostavili-podatke-qiqvy, https://interview.ba/2020/12/24/koncesije-u-bih-kao- 
nacin-da-drzava-zaradi-novac-korak-naprijed-natrag-tri/ 

http://balkans.aljazeera.net/vijesti/kako-je-federacija-na-koncesijama-izgubila-milijardu-eura
https://transparentno.ba/2024/03/13/federalno-tuzilastvo-usvojilo-prituzbu-ti-bih-ponistena-naredba-o-nesprovodjenju-istrage-o-milionskim-dugovima-za-koncesije-u-sbk/
https://transparentno.ba/2024/03/13/federalno-tuzilastvo-usvojilo-prituzbu-ti-bih-ponistena-naredba-o-nesprovodjenju-istrage-o-milionskim-dugovima-za-koncesije-u-sbk/
https://transparentno.ba/2024/03/13/federalno-tuzilastvo-usvojilo-prituzbu-ti-bih-ponistena-naredba-o-nesprovodjenju-istrage-o-milionskim-dugovima-za-koncesije-u-sbk/
https://ba.ekapija.com/news/4200577/bosna-i-hercegovina-dala-prirodna-bogatstva-za-125-mil-km-oblast-koncesija
https://federalna.ba/prihodi-od-koncesija-brojni-organi-nisu-dostavili-podatke-qiqvy
https://interview.ba/2020/12/24/koncesije-u-bih-kao-%20nacin-da-drzava-zaradi-novac-korak-naprijed-natrag-tri/
https://interview.ba/2020/12/24/koncesije-u-bih-kao-%20nacin-da-drzava-zaradi-novac-korak-naprijed-natrag-tri/

Iako su prirodni resursi lokalni, prihodi od koncesija se ne vraćaju proporcionalno u razvoj zajednica, 
što dovodi do otpora lokalnog stanovništva prema budućim projektima.14  

Postojeći federalni i kantonalni zakoni o koncesijama na različit način regulišu pitanje planiranja, 
dodjele i nadzora nad radom koncesionara. Odredbe važećih propisa o koncesijama ne prate niti adekvatno 
podržavaju materijalne propise o rudarstvu, geološkim istraživanjima i zaštiti okoliša, što stvara pravnu 
nesigurnost, usporava investicije i otežava održivo upravljanje mineralnim resursima. 

Sve pobrojane indikacije oslikavaju sistemske slabosti, od neefikasne naplate prihoda i slabe 
kontrole, do pravne neusklađenosti i ekoloških posljedica. Imajući u vidu navedene probleme i nedostatke 
u ovoj oblasti, odlučeno je da se ispitaju aktivnosti nadležnih institucija u upravljanju koncesijama za 
eksploataciju nemetalnih mineralnih sirovina. Provođenje revizije iz oblasti upravljanja prirodnim 
resursima predviđeno je Strateškim planom revizije učinka 2021-2025. godine. 

Slijedom utvrđenih indikacija problema, Ured za reviziju institucija u FBiH proveo je reviziju o ovoj 
temi.  

  
Provođenje ove revizije u skladu je sa Ciljem 12 Održivog razvoja – Odgovorna 
proizvodnja i potrošnja, podciljem 12.2 Do kraja 2030. postići održivo upravljanje i 
efikasno korištenje prirodnih resursa.  
 
 

1.2. Cilj revizije i revizijska pitanja 

Cilj revizije je ispitati efikasnost upravljanja koncesijama za nemetalne sirovine u dijelu planiranja, 
dodjele i nadzora.  

Za bolje razumijevanje i analizu problema, definisana su sljedeća revizijska pitanja: 

- Da li se koncesije sistemski planiraju? 
- Da li je osigurana transparentnost dodjele koncesija?  
- Da li se provodi sveobuhvatan nadzor nad  koncesijama ?   

1.3. Obim revizije 

Predmetna revizija se fokusirala na aktivnosti nadležnih institucija kod planiranja, dodjele i 
nadzora koncesija nemetalnih mineralnih sirovina, u četiri kantona: Hercegovačko-neretvanski, 
Srednjobosanski, Tuzlanski i Zeničko-dobojski. 

U okviru prvog revizorskog pitanja analiziralo se da li nadležne institucije poduzimaju 
odgovarajuće pripremne radnje koje prethode postupku dodjele koncesije, kao i da li provode 
konsultacije sa zainteresiranim stranama kako bi se osiguralo njihovo učešće u procesu donošenja 
odluke o dodjeli koncesije.   

U okviru drugog revizorskog pitanja analiziralo se da li nadležne institucije primjenjuju 
transparentan postupak izbora koncesionara i jasne kriterije za dodjelu koncesija koji omogućavaju 
učešće zainteresiranih strana. 

 

 

                                                           
14 Presuda Vrhovnog suda FBiH broj: 49 0 P 022262 17 Rev od 18. 4. 2019,  https://www.fokus.ba/vijesti/bih/gradjani-dizu-glas-zaustavite-nezakonit-
rad-kamenoloma-i-krecnjare-u-kresevu/2177952/, https://antikorupcija.info/mjestani-kuti-livca-su-rezolutni-ne-dozvoljavamo-rad-kamenoloma-
protivan-zakonima-i-suprotan-nasim-interesima/, https://www.grude-online.info/mjestani-se-bune-zbog-izgradnje-kamenoloma-na-podrucju-
opcine-posusje/  

 

https://www.fokus.ba/vijesti/bih/gradjani-dizu-glas-zaustavite-nezakonit-rad-kamenoloma-i-krecnjare-u-kresevu/2177952/
https://www.fokus.ba/vijesti/bih/gradjani-dizu-glas-zaustavite-nezakonit-rad-kamenoloma-i-krecnjare-u-kresevu/2177952/
https://antikorupcija.info/mjestani-kuti-livca-su-rezolutni-ne-dozvoljavamo-rad-kamenoloma-protivan-zakonima-i-suprotan-nasim-interesima/
https://antikorupcija.info/mjestani-kuti-livca-su-rezolutni-ne-dozvoljavamo-rad-kamenoloma-protivan-zakonima-i-suprotan-nasim-interesima/
https://www.grude-online.info/mjestani-se-bune-zbog-izgradnje-kamenoloma-na-podrucju-opcine-posusje/
https://www.grude-online.info/mjestani-se-bune-zbog-izgradnje-kamenoloma-na-podrucju-opcine-posusje/

U okviru trećeg revizorskog pitanja analiziralo se da li je osiguran upravni, inspekcijski i 
finansijski nadzor nad radom koncesionara i provedbom ugovora o koncesiji i mjera za  ublažavanjem 
negativnih uticaja na okoliš. Također, analizirale su se aktivnosti inspekcija u cilju otkrivanja i 
sprečavanja nelegalne eksploatacije.  

Revizijom je obuhvaćeno 18 institucija. U svim uzorkovanim kantonima analizirane su 
aktivnosti ministarstava, vlada, inspekcija i komisija s obzirom na njihove nadležnosti vezane za 
predmet revizije u planiranju, dodjeli i nadzoru koncesija. Obuhvaćeni su sljedeći subjekti: kantonalna 
ministarstva privrede i finansija Hercegovačko-neretvanskog, Srednjobosanskog, Tuzlanskog i Zeničko-
dobojskog kantona, vlade ovih kantona, uprave za inspekcijske poslove TK i ZDK (rudarska i zaštite okoliša), 
te Federalna uprava za inspekcijske poslove. U pojedinim kantonima komisije za koncesije15 i inspekcije16 
su u sastavu ministarstava. Također, subjekt revizije je bila Komisija za koncesije Tuzlanskog kantona 
jer je organizovana kao regulatorno tijelo. 

Predstudijsko istraživanje je pokazalo da je eksploatacija nemetalnih mineralnih sirovina putem 
kamenoloma posebno izražena  u Srednjobosanskom, Tuzlanskom, Zeničko-dobojskom i Hercegovačko-
neretvanskom kantonu, što je uzeto u obzir prilikom određivanja obima revizije. Naime, kantoni 
obuhvaćeni revizijom odabrani su na osnovu broja dodijeljenih koncesionih ugovora te obima i stepena 
eksploatacije nemetalnih mineralnih sirovina putem kamenoloma.17 Posebno je izražena eksploatacija 
navedenih sirovina u Srednjobosanskom, Tuzlanskom, Zeničko-dobojskom i Hercegovačko-
neretvanskom kantonu, što je uzeto u obzir prilikom određivanja obima revizije.  

Kao izvori informacija u glavnoj studiji konsultirani su Federalno ministarstvo prostornog 
uređenja, Federalno ministarstvo okoliša, Federalno ministarstvo energije, rudarstva i industrije. 
Također, kao izvor informacija uključen je Federalni zavod za geologiju zbog posjedovanja karti 
mineralnih sirovina.  

Vremenski obuhvat je period 2020-2024. godine. 

Uvažavajući obimnost predmetne oblasti i odabrani revizijski pristup, nije analizirano 
pribavljanje potrebnih dozvola za eksploataciju nakon zaključenog ugovora o koncesiji.  

1.4. Kriteriji revizije  

➢ Kriteriji za prvo revizijsko pitanje: 

- prilikom planiranja koncesija nadležne institucije poduzimaju odgovarajuće pripremne 
radnje kao što su: provjera usklađene koncesije sa važećim strateškim i prostornim 
planovima, donošenje višegodišnjih i godišnjih i planova dodjele koncesija,18 rješavanje 
imovinsko-pravnih odnosa19 i izrada odgovarajućih studija opravdanosti (ekonomskih, 
tehničkih, okolišnih, društvenih analiza opravdanosti koncesije);20 

- pribavljaju se saglasnosti JLS  i provode javne rasprave o opravdanosti predmetne koncesije.21 

                                                           
15 Hercegovačko-neretvanski, Srednjobosanski i Zeničko-dobojski kanton   
16 Inspektorat MP HNK  i  Odjeljenje inspekcije SBK (rudarski inspektor) pri Ministarstvima privrede, kao i  Ministarstvo trgovine, turizma i zaštite okoliša 
HNK (Inspektor zaštite okoliša) i  Ministarstvo prostornog uređenja, graditeljstva, zaštite okoliša, povratka i stambenih poslova SBK  (Inspektor zaštite 
okoliša) 
17 Odgovori subjekta na Upitnik RU i Registar koncesija Transparency International BiH 
18  Član 7. Zakona o koncesijama KS („Službene novine Kantona Sarajevo“, br. 27/2011, 33/2012 - odluka US, 15/2013 i 1/2022), član 8. Zakona o 
koncesijama PK („Narodne novine Županije Posavske“, br. 6/2014, 12/2017 i 10/2021) 
19 Odredbe propisa u zemljama EU: Davatelj koncesije, u postupku pripremnih radnji, mora prethodno pribaviti suglasnost R Hrvatske, od nje 
ovlaštenog tijela ili drugog tijela koje na temelju posebnog zakona upravlja, odnosno raspolaže nekretninama u vlasništvu RH, ako se koncesija odnosi 
na njezino zemljište, bez te suglasnosti postupak se obustavlja. Ako se radi o privatnom zemljištu ili zemljištu treće osobe, u dokumentaciji za 
nadmetanje potrebno je naznačiti da je budući koncesionar dužan urediti imovinskopravne odnose prije sklapanja ugovora o koncesiji. 
20 Kantonalni propisi o koncesijama, praksa zemalja iz okruženja (Hrvatska, Srbija) 
21 Direktive EU 2014/23 

➢ Kriteriji za drugo revizijsko pitanje:  

- koncesija se dodjeljuje u pravilu putem tenderskog postupka, koji propisuje detaljne i 
precizne uslove za dodjelu koncesije,  a izuzetno putem samoinicijativne ponude;22  

- definisani su transparentni, jasni i mjerljivi kriteriji za dodjelu koncesije.23 

➢ Kriteriji za treće revizijsko pitanje: 

- osiguran je kontinuiran upravni nadzor nad radom koncesionara i provedbom ugovora o 
koncesiji;24 

- osiguran je adekvatan finansijski nadzor nad obračunom i naplatom koncesionih naknada;25 

- osiguran je efikasan nadzor nad mjerama za ublažavanje negativnih uticaja na okoliš;26   

- osigurane su efikasne aktivnosti inspekcija na otkrivanju i sprečavanju  nelegalne 
eksploatacije.27 

Kriteriji su  prodiskutovani sa subjektima revizije prilikom obavljanja sastanaka u toku glavne 
studije, prilikom prikupljanja podataka i dokumentacije.    

1.5. Izvori podataka i metodologija  

Podaci potrebni za provođenje revizije prikupljeni su kombinovanjem različitih metoda, kao 
što su: analiza regulative, izvještaji o radu nadležnih institucija (federalnih institucija, vlade kantona, 
kantonalnih ministarstava privrede, finansija, komisije za koncesije i kantonalnih uprava za inspekcije 
iz uzorka), upitnici revizije učinka, intervjui, ankete, analiza dokumentacije i dr.  

Primarni izvor podataka bili su upitnici i intervjui sa revidiranim subjektima, a korišteni su i 
sekundarni izvori podataka, radi prikupljanja informacije iz svih relevantnih izvora. U tom smislu, 
koristile su se informacije dobivene analizom zakonskih i podzakonskih akata, strateških 
dokumenata, planova, izvještaja, stručnih studija i statističkih podataka, međunarodnih publikacija, 
te druge dostupne informacije i izvještaje iz predmetne oblasti, kao i prakse drugih zemalja.  

U toku provođenja glavne studije organizovana je fokus grupa kojoj su prisustvovali predstavnici 
ministarstava privrede, finansija, komisija za koncesije, kao i kantonalni inspektor zaštite okoliša. Cilj 
održavanja fokus grupe bio je upoznati revidirane subjekte s preliminarnim nalazima, te dati im priliku da 
u otvorenoj diskusiji daju svoj doprinos temi upravljanje koncesijama za eksploataciju nemetalnih 
mineralnih sirovina.  Informacije dobivene na fokus grupi uzete su u obzir prilikom sačinjavanja nacrta. 

  

                                                           
22 Dobra praksa zemlja okruženja, direktiva EU 2014/23 
23 Kantonalni propisi o koncesijama; Međunarodni standardi i bolja praksa podrazumijeva ne samo formalno definisane kriterije, već i mogućnost 
usporedive evaluacije više ponuđača, što omogućava pošteno i nediskriminirajuće dodjeljivanje (OECD, SIGMA, EU Directives on Concessions)  
24 Direktiva 2014/23/ EU o dodjeli ugovora o koncesiji, praksa zemlja iz okruženja 
25 Kantonalni propisi o koncesijama i Pravilnici o utvrđivanju koncesijske naknade. Bolja praksa podrazumijeva redovno usklađivanje evidencija i 
provjeru tačnosti obračuna, vršenje redovnih analiza akumuliranih dugovanja i rizika po budžet, zahtijeva efikasan sistem razmjene informacija, 
redovne izvještaje i zajedničke kontrole (Izvještaj Evropske Komisije o primjeni Direktive 2014/23/EU iz 2023. godine, Izvještaji o provedenoj politici 
koncesija Ministarstva finansija RH za 2021, 2022. i 2023. godinu) 
26 Propisi o koncesijama i zaštiti okoliša 
27 Federalni i kantonalni propisi iz rudarstva 

2. OPIS OBLASTI 

2.1. Pravni okvir, relevantan za predmet revizije  
 

Propisi relevantni za predmet revizije su:  

➢ Direktiva 2014/23/ EU o dodjeli ugovora o koncesiji - propisuje jasna pravila za dodjelu koncesija.  
Kao zemlja kandidatkinja, BiH je dužna uskladiti svoje zakonodavstvo s EU pravnom stečevinom, 
uključujući oblast javnih nabavki i koncesija. Trebala bi se slijediti i u BiH kako bi se unaprijedila 
transparentnost i konkurentnost u dodjeli koncesija, smanjio rizik od korupcije, modernizovalo 
zakonodavstvo u skladu s EU standardima te olakšao pristup EU fondovima i tržištu. 

➢ Ustav Federacije BiH28 definiše i osigurava primjenu najvišeg nivoa međunarodno priznatih prava i 
sloboda, posebno prava na život. 

➢ Zakon o koncesijama u Federaciji Bosne i Hercegovine29 kojim se, između ostalog, uređuje 
predmet, način i uslovi pod kojima se domaćim i stranim pravnim licima mogu dodjeljivati koncesije 
za eksploataciju prirodnih resursa, nadležnost za dodjelu koncesija, osnivanje Komisije za koncesije 
Federacije, tenderski postupak, sadržaj ugovora o koncesiji, prestanak ugovora o koncesiji, prava i 
obaveze koncesionara, rješavanje sporova i druga pitanja od značaja za dodjelu koncesija na 
teritoriju Federacije. 

➢ Zakon o rudarstvu Federacije Bosne i Hercegovine30 uređuje pravni status rudnog blaga, odnosno 
mineralnih sirovina, način i uvjeti upravljanja mineralnim sirovinama, inspekcijski nadzor, zaštita i 
uređenje prostora, kaznene odredbe i druga pitanja vezana uz upravljanje mineralnim sirovinama 
na teritoriji Federacije Bosne i Hercegovine. 

➢ Zakon o geološkim istraživanjima Federacije Bosne i Hercegovine31 uređuje geološka istraživanja, 
faze izvođenja geoloških istraživanja, geološka istraživanja od interesa za Federaciju Bosne i 
Hercegovine izdavanje rješenja o priznavanju rezervi mineralne sirovine, postupak nakon završetka 
istraživanja, prikupljanje i izrada geološke baze podataka, ukidanje odobrenja za geološka 
istraživanja, inspekcijski nadzor nad provođenjem Zakona o geološkim istraživanjima Federacije 
Bosne i Hercegovine, upravni nadzor, kaznene odredbe i druga pitanja vezana uz geološka 
istraživanja. 

➢ Zakon o zaštiti okoliša,32 iako nije direktno vezan za koncesije, igra značajnu ulogu jer uređuje 
načela zaštite okoliša, zaštitu komponenti okoliša, nadležnost u oblasti zaštite okoliša, 
planiranje zaštite okoliša, stratešku procjenu uticaja na okoliš, sprečavanje nesreća velikih 
razmjera, upravni i inspekcijski nadzor i prekršajne odredbe.  

➢ Kantonalni zakoni o koncesijama33 regulišu nadležnosti za dodjelu koncesija na teritoriji 
kantona, postupak dodjele koncesije, ugovor o koncesiji, prava i obaveze koncesionara, 
nadzor, te druga pitanja značajna za koncesije. 

                                                           
28 „Službene novine Federacije BiH“, br. 1/94, 13/97, 16/02, 22/02, 52/02, 63/03, 9/04, 20/04, 33/04, 71/05, 72/05, 88/08 
29 „Službene novine Federacije BiH“, br. 40/02 i 61/06 
30 „Službene novine Federacije BiH“, broj 26/10 
31 „Službene novine Federacije BiH“, br. 9/10, 14/10 
32 „Službene novine Federacije BiH“, broj 15/21 
33 Zakon o koncesijama Hercegovačko-neretvanskog kantona („Službene novine Hercegovačko-neretvanskog kantona“, broj 1/13,  7/16, 6/18, 9/19 i 
1/21), Zakon o koncesijama  („Službene novine Srednjobosanskog kantona“, broj 8/09, 6/13, 9/15, 7/20 i 10/21), Zakon o koncesijama  („Službene 
novine Tuzlanskog kantona“, broj 5/04, 7/05, 6/11, 1/13, 11/14, 12/16, 14/17 i 10/18), Zakon o koncesijama („Službene novine Zeničko-dobojskog 
kantona“, broj: 5/03, 3/13 i 5/14)  

➢ Kantonalni zakoni o rudarstvu34 uređuju pravni status rudnog blaga, odnosno mineralnih 
sirovina, način i upravljanje mineralnim sirovinama, zaštitu, izvođenje rudarskih radova, 
tehničku dokumentaciju i projektovanje, rudarska mjerenja i rudarske planove, inspekcijski 
nadzor, zaštitu i uređenje prostora, kaznene odredbe i druga pitanja vezana za upravljanje 
mineralnim sirovinama na teritoriji kantona. 

➢ Ostali akti koji bliže uređuju upravljanje koncesijama u Federaciji BiH: pravilnici, pravila, odluke, 
rješenja, strategije, itd.  

2.2. Organizacija i nadležnosti u vezi s predmetom revizije  

Institucionalni okvir za upravljanje koncesijama u oblasti mineralnih sirovina obuhvata niz 
institucija na federalnom i kantonalnom nivou, pri čemu se nadležnosti svakog nivoa utvrđuju u 
skladu s vrstom mineralnih sirovina.  

  Ključne institucije za upravljanje koncesijama za nemetalne mineralne sirovine u kantonima 
su kantonalne vlade, ministarstva privrede,35 komisije za koncesije i kantonalne uprave za 
inspekcijske poslove, sa različito definisanim nadležnostima u zavisnosti od kantona. Međutim, za 
efikasno upravljanje nemetalnim mineralnim sirovinama na nivoa kantona ključne su pretpostavke 
na federalnom nivou kao što su prostorni plan, strateške smjernice, harmonizirani propisi, 
jedinstvene baze podataka s ciljem osiguranja održivog upravljanja prirodnim resursima. 

             Kantonalne vlade imaju ovlasti u regulaciji oblasti, uspostavi strateškog i planskog okvira za 
dodjelu koncesija, dodjeli, nadzoru i preispitivanju koncesija, ali se njihova nadležnost razlikuje od 
kantona do kantona (detaljnije u Prilogu 7.2). 

            Kantonalna ministarstva privrede imaju ključnu ulogu u planiranju, pripremi dokumentacije, 
provođenju postupka dodjele i nadzoru koncesija za mineralne sirovine, ali se njihove nadležnosti  
razlikuju od kantona do kantona u pogledu obaveza, stepena autonomije i ovlasti u odlučivanju. 

          Organizacija i nadležnosti kantonalnih komisija za koncesije razlikuju se od kantona do kantona. 
Tako npr. Zakonom o koncesijama TK osnovana je Komisija za koncesije kao regulatorno tijelo koje 
obavlja funkcije i vrši ovlaštenja u svezi s dodjelom koncesija. U HNK i ZDK imenuju se komisije za 
dodjelu svakog pojedinačnog slučaja koncesije, dok je u SBK organizovana kao stalna komisija u 
sastavu nadležnog ministarstva.  

          Nadzor nad provođenjem zakona o koncesijama i koncesionih ugovora različito je regulisan po 
kantonima. U kantonima iz uzorka jedino je zakonom o koncesijama TK propisan inspekcijski nadzor 
nad provođenjem ovog zakona i radom koncesionara, dok u drugima kantonima nema propisanog 
inspekcijskog nadzora. Međutim, i u kantonima gdje zakon o koncesijama ne daje direktnu nadležnost 
inspekcijama, inspekcijski organi mogu provoditi inspekcijski nadzor na osnovu drugih materijalnih 
propisa (kantonalni zakoni o inspekcijama, zaštiti okoliša, rudarstvu i geološkim istraživanjima, 
prostornom uređenju i građenju i sl.), što im omogućava kontrolu koncesionara u različitim aspektima 
njihove djelatnosti.  

 

 

 

 

                                                           
34 Zakon o rudarstvu HNK, „Službene novine HNK“, broj 7/11, 9/12, 4/16 i 8/19, Zakon o rudarstvu SBK, „Službene novine SBK“, broj 15/1, 3/10 i 8/12, 
Zakon o rudarstvu TK, „Službene novine TK“, broj 14/11 i 8/13, Zakon o rudarstvu ZDK, „Službene novine ZDK“, broj 10/12 
35 Član 7. stav 3. Zakona o rudarstvu FBiH („Službene novine FBiH“, broj 26/10) 

U narednoj tabeli dat je pregled nadležnosti revidiranih subjekata u vezi s predmetom revizije 
u kantonima iz uzorka: 

 

Tabela 1. Nadležnosti revidiranih subjekata shodno predmetu revizije 

Red. 
br. 

Predmet revizije 
Nadležnost revidiranih subjekata u odnosu na predmet revizije 

HNK SBK TK ZDK 

1. Planiranje koncesija 
- Vlada HNK 

- Ministarstva 
privrede 

- Vlada SBK 
- Ministarstva 

privrede 

- Vlada TK 
- Ministarstva 

privrede 
- Komisija za 

koncesije TK 

- Vlada ZDK 
- Ministarstva 

privrede 

2. 
Transparentnost 

dodjele 

- Vlada HNK 
- Ministarstva 

privrede  

- Vlada SBK 
- Ministarstva 

privrede  

- Vlada TK 
- Ministarstva 

privrede 
- Komisija za 

koncesije TK 

- Vlada ZDK 
- Ministarstva 

privrede  

3. 
Nadzor nad 
koncesijama 

- Vlada HNK 
- Ministarstva 

privrede 
- Ministarstva 

finansija 
- Inspekcijska 

tijela 

- Ministarstva 
privrede 

- Ministarstva 
finansija 

- Inspekcijska 
tijela 

- Ministarstva 
privrede 

- Komisija za 
koncesije TK 

- Ministarstva 
finansija 

- Inspekcijska 
tijela 

- Ministarstva 
privrede 

- Ministarstva 
finansija 

- Inspekcijska 
tijela 

 

Ključni pojmovi relevantni za oblast upravljanja koncesijama nemetalnih mineralnih sirovina 
dati su u  prilogu Izvještaja (detaljnije u Prilogu 7.1). 

2.3. Značaj predmeta revizije 

Koncesije za eksploataciju prirodnih resursa, uključujući vodu, šume, rudna bogatstva i 
zemljište, imaju ključan uticaj na razvoj lokalnih zajednica, zaštitu okoliša, zdravlje stanovništva i 
ostvarenje javnih prihoda. Prirodni resursi, a posebno nemetalne mineralne sirovine, ograničeni su i 
neobnovljivi, što znači da neodgovorna eksploatacija može dugoročno ugroziti ekološku ravnotežu i 
ekonomski potencijal regija.  

Stoga eksploatacija mineralnih resursa nosi niz društvenih i ekoloških rizika, uključujući 
degradaciju zemljišta, zagađenje voda i utjecaj na zdravlje lokalnog stanovništva. Socio-ekonomske 
posljedice neadekvatno regulisane eksploatacije mogu uključivati nepravilnu raspodjelu prihoda i 
smanjenje benefita za lokalne zajednice. 

Efikasno upravljanje koncesijama nemetalnih mineralnih sirovina zahtijeva:36 

- jedinstven pravni i regulatorni okvir koji uključuje obaveznu primjenu najboljih dostupnih tehnika (BAT) 
za rudarsku eksploataciju i skladištenje otpada, u skladu s EU Direktivom o rudarskom otpadu (2006/21/EZ) 

i Direktivom o okolišu (2008/98/EC o otpadu), 

- transparentan proces dodjele koncesija i digitalne 
registre za praćenje ugovora, 

- kontinuirano praćenje ispunjavanja ugovornih, 
ekoloških i finansijskih obaveza koncesionara, 

- pravednu raspodjelu koncesionih naknada između 
različitih upravnih nivoa i njihovo namjensko 
korištenje, 

- obavezne mjere sanacije i rekultivacije eksploatisanih područja, te 

- osiguranje direktne koristi lokalnim zajednicama kroz zapošljavanje, infrastrukturne 
investicije i kompenzacione mjere. 

 

Primjena ovih mjera omogućila bi održivo korištenje ograničenih nemetalnih mineralnih 
sirovina i kontrolisanu eksploataciju, čime bi se spriječila degradacija okoliša i osiguralo ekonomsko 
jačanje lokalnih zajednica.  

 
  

                                                           
36 Strategija razvoja FBiH 2021-2027, Federalna strategija zaštite okoliša 2022–2032, Strategija razvoja industrije građevinskog materijala FBiH za 
period 2016-2025, Program aproksimacije propisa FBiH sa pravnom stečevinom EU u oblasti okoliša 

3. NALAZI REVIZIJE 

Nalazi koji se prezentiraju u ovom poglavlju rezultat su analiziranja i procjene konkretnih 
revizijskih dokaza i njihovog odnosa spram revizijskih kriterija, i strukturirani su u odnosu na revizijska 
pitanja.  

 3.1. Planiranje koncesija 

 3.1.1. Provođenje pripremnih radnji koje prethode postupku dodjele koncesije 

Nadležne institucije nisu u potpunosti osigurale da se dodjela koncesija uvijek planira u skladu sa 
strateškim ciljevima razvoja i utvrđenim društveno-ekonomskim koristima. U svim revidiranim  kantonima 
planiranje koncesija nije usklađeno s prostornim i razvojnim dokumentima, ne izrađuju se planovi za 
dodjelu koncesija, a imovinsko-pravni odnosi na lokacijama na kojima je planirana koncesija najčešće se 
rješavaju tek nakon potpisivanja ugovora o dodjeli koncesija. U narednoj tabeli dat je pregled odstupanja 
od kriterija revizije vezanih za pripremne radnje u planiranju koncesija: 

 
Tabela 2. Odstupanje od kriterija revizije vezanih za provođenje pripremnih radnji 

Red.  
br. 

Planske i pripremne 
radnje za dodjelu 

koncesija 
Kriterij revizije 

Kriterij zadovoljen  

Da Djelimično Ne 

1. 

Usaglašenost 
koncesija sa 
strateškim i 

prostorno-planskim 
dokumentima 

Koncesor prilikom planiranja  
provjerava da li je vrsta i lokacija 

koncesije  predviđena  u strateškim 
dokumentima i prostornim 

planovima 

- TK HNK, SBK, ZDK 

2. 
Donošenje planova 
dodjele koncesije 

Za dodjelu koncesija koncesor 
sačinjava višegodišnje/jednogodišnje 

planove 
- - 

HNK, SBK, ZDK 
i TK 

3. 
Rješavanje 

imovinsko-pravnih 
odnosa 

Prije dodjele koncesor utvrđuje 
vlasničku strukturu i pravni status 

zemljišta koje je obuhvaćeno 
planiranom koncesijom 

 
- 

 
TK 

ZDK 

 
HNK 
SBK 

4. 

Izrada odgovarajućih 
studija opravdanosti 

(ekonomske, 
tehničke, okolišne, 
društvene analize 

opravdanosti 
koncesije) 

Koncesor izrađuje studije i 
procjenjuje društveno – ekonomske 

korist planirane koncesije 
- - 

HNK, SBK, ZDK 
i TK 

 3.1.1.1. Usaglašavanje koncesija sa strateškim i prostorno-planskim dokumentima 

Usaglašenost koncesije sa strateškim i prostorno-planskim dokumentima podrazumijeva da 
nadležne institucije prilikom planiranja koncesija uzimaju u obzir strateške i razvojne dokumente37 kako bi 
se osigurala usklađenost sa dugoročnim ciljevima za razvoj sektora na koji se odnosi koncesija. Također,  
provjeravaju da li je područje na kojem planiraju dodijeliti koncesiju u prostornom planu namijenjeno za 
eksploataciju mineralnih sirovina, te postoje li ograničenja u prostoru vezana za zaštitu okoliša, kulturno-
historijsko naslijeđe, vodne resurse, poljoprivredno zemljište i dr.  

                                                           
37 Npr. strategija razvoja općine/kantona/entiteta, sektorske strategije 

Revizijom je utvrđeno da u Federaciji BiH nije uspostavljen strateški i planski okvir kojim bi se utvrdili 
dugoročni ciljevi, prioriteti i pravci djelovanja u oblasti koncesija i upravljanja mineralnim sirovinama. 
Federalna strategija upravljanja mineralnim sirovinama i plan upravljanja mineralnim sirovinama još 
uvijek nisu doneseni, iako je, shodno zakonskim odredbama,38 to trebalo učiniti još prije 13 godina. Vlada 
FBiH je tek 2024.  godine donijela odluku o izradi ovih dokumenata.39 Međutim, imajući u vidu njihovu 
kompleksnost, neizvjesno je kada će biti doneseni. U revidiranim kantonima također nisu donesene 
strategije fokusirane na upravljanje mineralnim sirovinama. Kada su u pitanju politike djelovanja u ovoj 
oblasti, utvrđeno je da je jedino u TK 2006. godine donesen „Dokument o politici dodjele koncesija na 
području Tuzlanskog kantona“,40 ali on od tada nije ažuriran. Ostali kantoni41 nisu donosili politike u 
oblasti koncesija za upravljanje mineralnim sirovinama. Kao razlog navedenoga nadležni iz revidiranih 
kantona istakli su da obaveza donošenja strateškog i planskog okvira nije propisana kantonalnim zakonima 
o koncesijama. Utvrđeno je da nadležne institucije nisu inicirale niti izrađivale izmjene zakona kako bi se 
osiguralo usklađivanje kantonalnih propisa s federalnim u dijelu uspostave strateškog i planskog okvira u 
oblasti upravljanja mineralnim resursima i dodjele koncesija. Važno je istaći da Zakon o rudarstvu i Zakon o 
koncesijama FBiH propisuju obavezu donošenja strateškog i planskog okvira za upravljanje mineralnim 
sirovinama i dodjelu koncesija, te dužnost kantona da u roku od šest mjeseci od njihovog stupanja na snagu 
donesu nove odnosno usklade postojeće kantonalne zakone s odredbama ovih federalnih zakona.42 
Izostanak takvih aktivnosti ukazuje da nepostojanje strateškog okvira na kantonalnom nivou nije isključivo 
posljedica sistemskih slabosti na federalnom nivou, već i rezultat nepreduzimanja mjera u okviru 
nadležnosti kantona.  

Konstatovano je da ministarstva privrede provjeravaju da li je lokalitet na kojem se namjerava 
dodijeliti koncesija označen kao eksploataciono područje u važećim prostornim planovima. Međutim, 
poduzete provjere ne osiguravaju potpunu usklađenost koncesija sa prostornim planovima. U svakom od 
kantona iz uzorka evidentirani su slučajevi da su koncesije dodjeljivane na lokalitetima koji nisu navedeni 
ili pravilno označeni u kantonalnim prostornim planovima, što je prezentirano u tabeli. 

Tabela 3. Lokaliteti koji u momentu odobravanja koncesija nisu bili navedeni ili pravilno označeni u 
kantonalnim prostornim planovima  

Red. 
br. 

Kanton Prostorni plan Lokaliteti  

1. ZDK 
Prostorni plan ZDK 

2009-2029. 
Željezno Polje,  Klanci, Orašje i Hrastova kosa43 

2. HNK 
Prostorni plan HNK 

2021.  
Rakov Laz, Srnjak i Čehari44 

3. SBK 
Prostorni plan SBK 

2005-2025. 
Bukovački potok,45 Tromeđa – Krš46 

4. TK 
Prostorni plan TK 

2005-2025. 
Kužići47 

Izvor: Analiza dostavljene dokumentacije i kantonalnih prostornih planova 

                                                           
38 Shodno članovima 117. i 118. Zakona o rudarstvu FBiH iz 2010. godine, Vlada FBiH je trebala u roku od dvije godine od dana stupanja na snagu 
zakona donijeti strategiju i usvojiti plan upravljanja mineralnim sirovinama za provođenje strategije.  
39 Odluku o izradi strategije upravljanja mineralnim sirovinama u FBiH do 2030. godine sa projekcijom do 2050. godine („Službene novine FBiH“, broj 
33/24) 
40 „Službene novine Tuzlanskog kantona”, broj 7/06 
41 ZDK, SBK, i HNK 
42 Član 40. Zakona o koncesijama FBiH i član 122. Zakona o rudarstvu FBiH 
43 Nisu navedeni u kantonalnom prostornom planu 
44  Nisu navedeni u kantonalnom prostornom planu 
45 Tokom planiranja i  dodjele koncesije lokalitet Bukovački potok nije bio obuhvaćen važećim prostornim planom.  Izmjenama i dopunama PP SBK iz 

2023. godine spomenut je kao istražni i eksploatacioni prostor. Ugovor  o koncesiji potpisan je u maju 2022. godine (postupak pokrenut  ranije). 
46 Za lokalitet Tromeđa – Krš, obuhvat koncesionog područja (28,55 ha) u trenutku dodjele nije bio u skladu sa površinom definisanom prostornim 

planom (4,26 ha), što je naknadnim izmjenama i dopunama PP SBK iz 2023. godine  korigovano. Ugovor  o koncesiji potpisan je 2022. godine 
(postupak pokrenut i ranije). 

47 Lokalitet Kužići označen kao neprihvatljivo eksploataciono polje u kantonalnom prostornom planu. Međutim, nije zatraženo od nadležnih institucija 
odobrenje o trajnoj obustavi eksploatacije. 

Iako su, shodno prezentiranim podacima, u svim kantonima odobravane lokacije koje nisu 
predviđene u prostornim planovima kantona, utvrđeno je da je u Tuzlanskom kantonu, u odnosu na ostale, 
osiguran najveći stepen usklađenosti. Navedeno je posljedica prakse prema kojoj se u prostornim 
planovima ovog kantona identifikuju i planiraju zone eksploatacije mineralnih sirovina,48 čime se smanjuje 
mogućnost odobravanja eksploatacija izvan planiranih zona.  

Pored neusklađenosti sa kantonalnim prostornim planovima, dodjela koncesija je odobrena i na 
područjima koja nisu bila predviđena općinskim prostornim planovima. Naime,  konstatovani su primjeri u 
kojima su koncesori (npr. vlade kantona) obavezivale koncesionare49 da nakon potpisivanja ugovora o 
koncesiji predaju zahtjeve za  prenamjene zemljišta odnosno izmjene prostornih planova općina.  

U svim kantonima je uočena praksa izmjena prostorno-planskih dokumenata s ciljem usklađivanja s 
prethodno iskazanim interesom koncesionara,50 umjesto da plan predstavlja prethodni i obavezujući osnov 
za dodjelu koncesije. 

Jedan od razloga ovakvog stanje jeste što Prostorni plan FBiH 2008–2028, kojim bi trebalo biti 
utvrđeno korištenje mineralnih resursa i usklađivanje planova kantona i JLS, nikad nije usvojen, pa se i dalje 
primjenjuje plan iz razdoblja SRBiH.51 To ima za posljedicu da su, kantonalni i općinski prostorni planovi su 
često zastarjeli, međusobno neusaglašeni ili ne sadrže podatke o ležištima mineralnih sirovina i 
eksploatacionom prostoru. Navedeno je u suprotnosti s principima planskog pristupa u upravljanju 
mineralnim resursima ali i svrhom donošenja prostornih planova kojima se definiše namjena prostora za 
duži period (najčešće 20 godina).  

Uočeni su slučajevi stvarnog sukoba namjene prostora, gdje prostorni i strateški dokumenti52 
predviđaju zaštitu prirodnih područja ili druge namjene prostora, dok su istovremeno na tim lokacijama 
odobrene koncesije za eksploataciju mineralnih sirovina. Ovakva neusklađenost ukazuje na nedostatak 
koordinacije između prostornog planiranja i planiranja koncesija za eksploataciju nemetalnih mineralnih 
sirovina, što rezultira odlukama koje odstupaju od utvrđenih namjena prostora. 

 3.1.1.2. Donošenje planova dodjele koncesija 

Sistemski pristup upravljanja koncesijama podrazumijeva donošenje planova dodjele koncesija 
kojima se na operativnom nivou definišu prioriteti, dinamika, prostorni obuhvat i vrste prirodnih resursa za 
koje će se koncesije dodjeljivati u određenom periodu, u skladu sa strateškim i razvojnim dokumentima iz 
oblasti rudarstva i eksploatacije mineralnih resursa.   

Revizijom je utvrđeno da kantonalne vlade i ministarstva privrede iz uzorka nisu donosile 
višegodišnje i godišnje planove kao dio planskih i pripremnih aktivnosti za dodjelu koncesija. Operativni  
planovi dodjele koncesija, koji bi trebali da povežu strateške ciljeve sa konkretnim mjerama i da definišu 
rokove za njihovu implementaciju, nisu izrađeni niti usvojeni u posmatranom periodu. Ovakav pristup 
rezultira time da se koncesije dodjeljuju bez jasno planiranih prioriteta i vremenskih okvira, najčešće kao 
reakcija na inicijativu investitora a ne kao rezultat proaktivnog planiranja. Kao razlog nedonošenja planova 
za dodjelu koncesija nadležni u kantonima iz uzorka ističu nepostojanje odredaba u kantonalnim zakonima 
o koncesijama koji propisuju ovu obavezu.  

                                                           
48 U prostornim planovima prikazana su eksploataciona polja, koja predstavljaju postojeće ili potencijalne zone za eksploataciju mineralnih sirovina 
49  Vlada ZDK je odlukom o pristupanju dodjeli koncesije obavezala najpovoljnijeg ponuđača (koncesionara), da nakon potpisivanja ugovora o koncesiji, 
Općini Maglaj preda inicijativu za pokretanje postupka izmjene Prostornog plana Općine Maglaj jer u suprotnome neće moći ishodovati potrebne 
dozvole (Službene novine ZDK, br. 4/24). U izvještajima o koncesijama MP SBK za 2021. i 2023.  godinu navedeno da će dobar dio koncesionara  moći 
ishodovati potrebne dozvole nakon usvajanja izmjena i dopuna PP SBK 2005.-2025., koji je do sad bio zapreka za dobijanje urbanističke saglasnosti. 
50 Manjkavosti u vidu parcijalnog pristupa izrade prostornih dokumenata u FBiH (koje za posljedicu imaju fragmentaciju prirodnih cjelina po 
administrativnoj osnovi, usvajanje kantonalnih prostornih planova uvažavajući evidentirane promjene u prostoru i razvojne pravce drugih namjena) 
predstavljaju ozbiljan izazov prilikom implementacije međunarodnih konvencija i direktiva o biodiverzitetu u nacionalne i entitetske strateške 
dokumente (Izvještaj o zaštiti okoliša FBiH za 2022. godinu). 
51 U dijelovima koji nisu u suprotnosti s Ustavom FBiH 
52 Lokalitet „Bijela“ nalazi se u geomorfološki zaštićenom području, unutar zaštićenog pojasa „Klisura Prenja“ (Prostorni plan HNK). Lokalitet „Rakov 
Laz“ predviđen je za zaštitu u rangu nacionalnog parka (Prostorni plan općine Konjic 2013–2023; Prostorni plan SR BiH, 1981). U ZDK je u tijeku 
kategorizacija zaštićenih područja Žuča–Ribnica, Trstionica i Tajan, gdje postoje aktivni kamenolomi (Strateška procjena utjecaja na okoliš Prostornog 
plana ZDK).  

Važno je naglasiti da se izostanak planiranja od strane nadležnih ministarstava, uprkos nedostacima 
postojećih propisa, ne može smatrati opravdanim budući da adekvatno planiranje predstavlja osnovni i 
neophodni element efikasnog i odgovornog upravljanja koncesijama. Značaj sistemskog planiranja 
koncesija i donošenja planova za dodjelu prepoznat je u Direktivama i praksi EU i zemljama okruženja. 
Također, u pojedinim kantonima53 zakoni o koncesijama naglašavaju značaj planiranja koncesija i propisuju 
obavezu donošenja srednjoročnih/godišnjih planova dodjele koncesija.  

 3.1.1.3. Rješavanje imovinsko-pravnih odnosa 
                      

Regulisanje imovinsko-pravnih odnosa jedan je od ključnih preduslova za efikasno planiranje i 
upravljanje koncesijama nemetalnih mineralnih sirovina.54 Utvrđivanje pravnog statusa zemljišta na kojem 
se planira eksploatacija mineralnih sirovina u pripremnoj fazi doprinosi uspješnoj realizaciji koncesionog 
ugovora i sprečavanju povreda imovinskih prava i sporova između koncesora, koncesionara i vlasnika 
zemljišta. U slučaju planiranja koncesije na državnoj imovini nadležne institucije bi trebale osigurati 
saglasnosti i mišljenja relevantnih institucija i postupati u skladu s odlukama države, a kod privatnog 
vlasništva potrebno je osigurati saglasnosti vlasnika.                                                                                     

Dijagram 1. Rješavanje imovinsko-pravnih odnosa 

Revizijom je utvrđeno je da ministarstva privrede 
u kantonima iz uzorka nisu, u fazi pripremnih radnji za 
dodjelu koncesija, pribavljala saglasnosti ili mišljenja 
nadležnih organa o pravnom statusu i podobnosti 
zemljišta na kojem se planira dodijeliti koncesija a koje je 
u državnom vlasništvu. Naime, većina kantona iz 
uzorka55 u revidiranom periodu56 koncesije za nemetalne 
mineralne sirovine57 dodijelila je na parcelama koje 
spadaju u šumsko zemljište, a vrlo mali postotak 
obuhvata parcele koje su u privatnom vlasništvu. Uprkos 
ovome nisu tražili mišljenja i saglasnosti u fazi planiranja 
koncesija što je od velikog značaja imajući u vidu Zakon o privremenoj zabrani raspolaganja imovinom BiH 
i odluke Ustavnog suda koja se odnose na raspolaganje državnom imovinom. Odluka o promjeni namjene 
šumskog zemljišta i privremenom korištenju šumskog zemljišta u druge namjene koju je donijela Vlada 
FBiH58 ocijenjena je neustavnom. Naloženo je Vladi FBiH i Federalnom ministarstvu poljoprivrede, 
vodoprivrede i šumarstva da preduzmu odgovarajuće korake kojima će poništiti sve odluke i aktivnosti koje 
su zasnovane na osporenoj odluci. Pored toga, potvrđeno je i da je državna imovina (uključujući šume i 
šumsko zemljište) isključivo u nadležnosti države BiH.59 Dodjela koncesija na šumskom zemljištu, nosi 
značajne rizike po ekosisteme i javni interes, pri čemu je takva praksa bila rizična i ranije zbog ograničenja 
upravljanja državnom imovinom.60 Izostanak sistemske opravdanosti krčenja šuma i odgovarajućih 
mehanizama nadzora nad sanacijom štete dovodi u pitanje usklađenost sa principima održivog upravljanja 
prirodnim resursima. 

U kontekstu uticaja koji ima navedena Odluka na postupke dodjele koncesije, utvrđeno je da 

                                                           
53 Kanton Sarajevo i Posavski kanton 
54 Primjera radi, u HR davatelj koncesije mora, u toku pripremnih radnji, prethodno pribaviti suglasnost tijela koje upravlja državnim zemljištem; bez 
suglasnosti postupak se obustavlja. Ako zemljište nije u vlasništvu RH ili davatelja koncesije, u tenderskoj dokumentaciji mora se navesti da je budući 
koncesionar, prije sklapanja ugovora o koncesiji, dužan urediti imovinskopravne odnose s vlasnikom  ( Član 11. stav 3., 4. i 7.  Zakona o koncesiji HR).  
55 HNK, SBK  i ZDK 
56 Prema navodima subjekata takva je situacija i za ranije dodijeljene koncesije  
57 Zakon o privremenoj zabrani raspolaganja državnom imovinom Bosne i Hercegovine (Službenom glasniku BiH, broj 18/05, 29/06, 85/06, 32/07, 
41/07, 74/07, 99/07, 58/08 i 22/22), Odluke Ustavnog suda broj U-9/19, U-16/20, U-4/21 
58 Službene novine FBiH, br. 89/23 i 100/23 
59 Svaka odluka, akt, ugovor ili bilo koji drugi pravni instrument kojim se raspolaže imovinom iz člana 1. ovog zakona suprotno odredbama ovog zakona, 
ništavan je. 
60 Zakon o privremenoj zabrani raspolaganja državnom imovinom Bosne i Hercegovine (Službenom glasniku BiH, broj 18/05, 29/06, 85/06, 32/07, 
41/07, 74/07, 99/07, 58/08 i 22/22) 

većina vlada u kantonima iz uzorka61 nije poduzimala posebne mjere u vezi s njenom primjenom. 
Izuzetak predstavlja Vlada TK koja je obustavila sve postupke dodjele62 novih koncesija u kojima je predmet 
šuma i šumsko zemljište u državnom vlasništvu.  

Većina kantonalnih vlada i ministarstava navode da ugovori kod kojih su prije Odluke ishodovane 
sve potrebe dozvole za eksploataciju neće biti ugroženi, 63 dok kod ugovora gdje nisu prikupljeni svi 
neophodni dokumenti moguće je da će doći do sporazumnih raskida ugovora ili raskida na zahtjev samog 
koncesionara. (Pregled aktivnosti ministarstava privrede detaljnije u Prilogu 7.3). 

Dva ministarstva privrede iz uzorka (HNK64 i SBK 65) imovinsko-pravne odnose sa koncesionarom 
rješavaju poslije zaključenja66 ugovora o koncesiji, što povećava neizvjesnost za uspješnu realizaciju 
koncesije. Bolja praksa konstatovana je u ZDK67 i TK u kojima ministarstva privrede provjeravaju pitanje 
prava raspolaganja ili vlasništva nad zemljištem prije potpisivanja ugovora. Time se u pripremnoj fazi 
postupka u većoj mjeri osigurava da je zemljište pravno i planski podobno za koncesiju, te se smanjuje rizik 
od naknadnih sporova i zastoja u realizaciji projekata. Jedan od razloga neblagovremenog rješavanja ovih 
pitanja jeste to što način dodjele koncesija nije usklađen sa savremenim standardima upravljanja 
mineralnim sirovinama68, koji podrazumijeva da se administrativne i istražne faze rješavaju prije dodjele 
koncesije.  

 3.1.1.4.  Izrada studija opravdanosti za dodjelu koncesija 

Izrada studija opravdanosti dodjele koncesije podrazumijeva sveobuhvatnu analizu koja treba 
dokazati da je davanje koncesije ekonomski, finansijski, tehnički, ekološki i društveno opravdano. Studiju, 
prevashodno, trebaju izrađivati koncesori69 ili druge nadležne institucije u toku pripremnih radnji u procesu 
planiranja koncesije budući da se ona koristi kao osnova za donošenje odluke o pokretanju postupka 
dodjele koncesije.  Izrada studije može se zahtijevati i od investitora ali tu studiju nadležne institucije moraju 
provjeriti i odobriti prije nego što pokrene postupak dodjele koncesije.  

Revizijom je utvrđeno da u posmatranim kantonima nadležne institucije nisu izrađivale studije 
opravdanosti s ekonomskim, tehnološkim i okolišnim analizama uticaja koncesije koja se planira 
dodijeliti. Sve studije i elaborate za koncesije iz uzorka izradili su investitori (koncesionari), a uloga 
nadležnih institucija svodila se na provjeru ovih studija.70 Naime, provjere se uglavnom fokusiraju na to da 
li su dostavljeni svi potrebni dokumenti, a ne ulazi se detaljno u kvalitet podataka i analiza koji su dostavljeni 
u studiji.   

 

                                                           
61 HNK, SBK i ZDK 
62 Po pitanju zaključenih ugovora Vlada TK navodi da će njihovu analizu provesti nadležna ministarstva i Komisija za koncesije te da će preduzet 
odgovarajuće mjere, na prijedlog navedenih organa. 
63 Napomenuli su da se dodijeljene koncesije (pravo služnosti) za istraživanje i eksploataciju nemetalnih mineralnih sirovina, ne samo na području 
Zeničko-dobojskog kantona, nego cijele Federacije BiH, prvenstveno odnose na državno zemljište.   
64 Svi revidirani ugovori o koncesijama HNK sadrže odredbu da je koncesionar obavezan u roku od 10 dana od dana potpisivanja ugovora obratiti se 
Federalnom ministarstvu poljoprivrede, vodoprivrede i šumarstva po pitanju obaveze koncesionara za pribavljanje dozvole za korištenje šumskog 
zemljišta. 
65 U SBK ugovori sadrže odredbu  da je koncesionar dužan sa vlasnicima nekretnina, unutar granica eksploatacijskog prostora, riješiti imovinsko pravne 
odnose prije nego što uđe u posjed. 
66 EU standardi  podrazumijevaju da budući koncesionar, prije sklapanja ugovora o koncesiji, uredi imovinskopravne odnose s vlasnikom nekretnine. 
67 MP ZDK prilikom zahtjeva od lokalnih službi traži detaljnu provjeru statusa zemljišta u katastarskim i prostornim planovima, uključujući vlasničku 
strukturu, zaštitu kulturnog naslijeđa i sanitarne izvore, a saglasnost mora sadržavati podatke  o parcelama i koordinatama istražno-eksploatacionog 
prostora. 
68 IGF Mining Policy Framework, Revised Guidance for the Application of UNFC for Mineral and Anthropogenic Resources in Europe (UNFC GUIDANCE 
EUROPE),  Mineral resource Governanace in the 21st Century (UN Environment Programme), Baker McKenzie s Global Mining Guide, IRMA Standard 
for Responsible Mining – Guidance Document, U oba zakonodavstva (HR i SI) jasno je naznačeno da istraživačka faza (odobrenje za istraživanje, javni 
poziv, projektiranje istraživanja) mora prethoditi eksploatacijskoj fazi (čl. 2. i 22. Zakona o rudarstvu HR, čl. 5  Zakona o rudarstvu SI);   
69Kantonalne vlade, ministarstva privrede odnosno komisija za koncesije ovisno o nadležnostima u revidiranim kantonima 
70 U ZDK dostavljaju studiju općinskom/gradskom vijeću JLS na čijem području se traži dodjela koncesije, kao prilog zahtjeva za davanje saglasnosti, na 
razmatranje i procjenu društveno-ekonomske koristi koja se može ostvariti dodjelom tražene koncesije. Ukoliko općine istaknu svoje zahtjeve, oni 
potaju dio uslova odluke o pristupanju dodjele koncesije. 

Ovakva praksa rezultat je odsustva aktivne uloge nadležnih institucija u fazi pripreme i planiranja 
koncesije, te činjenice da se dodjela koncesija u posmatranom periodu vršila isključivo na inicijativu 
investitora koji je u tom slučaju dužan71 izraditi studiju opravdanosti. Kao razloge ovakvog postupanja 
nadležne institucije najčešće navode nedostatak finansijskih sredstava predviđenih za tu namjenu, 
nedostatak kadrovskih kapaciteta i sl.  Međutim, bez obzira na navedena ograničenja, potrebno je imati u 
vidu da javna dobra ne bi smjela biti vrednovana isključivo na osnovu procjena i interesa subjekata koji 
imaju direktan privatni finansijski interes u dodjeli koncesije. Mineralne sirovine predstavljaju javno dobro 
i dio su ukupnog rudnog bogatstva države, te kao takve zahtijevaju odgovorno i nezavisno upravljanje. 
Stoga je nužno da nadležne institucije imaju aktivnu i vodeću ulogu u procesu planiranja i pripreme 
koncesija, kao i adekvatnu kontrolu nad korištenjem mineralnih sirovina, imajući u vidu njihov značaj, 
ograničenost, neobnovljivost ovih resursa. 

Studije koje izrađuju investitori imaju rizik od neobjektivnosti analize, preuveličavanja koristi i 
potcjenjivanja mogućih negativnih uticaja, pa su ih nadležne institucije dužne provjeriti i utvrditi 
opravdanost dodjele koncesije kroz objektivne elemente koji potvrđuju tehničku, pravnu, ekonomsku i 
ekološku izvodljivost koncesionog projekta. Konstatovano je da su nadležne institucije iz uzorka u 
posmatranom periodu uglavnom vršile formalnu kontrolu studija koncesionara, dok su izostale 
suštinske provjere opravdanosti.  

Nadležne institucije nisu uspostavila objektivne parametre i kriterije za ocjenu kvalitete studije, 
kao ni metodologiju postupanja i dokumentovanja procjene u slučaju kada studije ne sadrže dovoljno 
relevantnih podatka. Primjera radi, provjeru studije opravdanosti u ZDK  vrši jedna osoba72 te je upitno da 
li može stručno procijeniti sve oblasti, odnosno geološke, rudarske, ekonomske, pravne i tehničko-
tehnološke komponente koje studija sadrži.  

Uvidom u dostupne studije73 utvrđeno je da su one prvenstveno usmjerene na opravdavanje 
interesa koncesionara, dok objektivna procjena koristi i troškova za društvo i zajednicu izostaje. Također, 
studije rijetko sadrže detaljne podatke o rizicima po zdravlje ljudi i okoliš, a tamo gdje se rizici navode, 
prikazani su minimalno ili nejasno. Ovako izrađene studije u kojima su nedostajali ključni elementi za 
utvrđivanje javnog interesa i opravdanosti koncesije nadležne institucije su odobravale i prihvatale kao 
podlogu za dodjelu koncesija.    

3.1.2. Učešće zainteresiranih strana u procesu donošenja odluka o dodjeli koncesija 

Nadležne institucije nisu osigurale blagovremeno uključivanje lokalnih zajednica u planiranje 
koncesija. Konsultacije sa zainteresiranim stranama i kada se obavljaju, u većini slučajeva su 
administrativnog karaktera bez stvarnog uticaja na donošenje odluka o koncesijama. Građani, nevladine 
organizacije i općenito šira javnost nije informisana niti uključena u proces planiranja koncesija.  U narednoj 
tabeli prezentovano je odstupanje od kriterija revizije vezanih za uključivanje zainteresiranih strana. 

 

 

 

 

                                                           
71 U SBK studija je uvijek obavezna, u javnoj proceduri izrađuje je ministarstvo, a kod samoinicijativne ponude ili kada to zatraži komisija, obaveza 
prelazi na ponuđača. U TK i ZDK studija je propisana  u postupku javnog poziva, gdje je izrađuje nadležno ministarstvo i odobrava Vlada ili komisija, 
dok kod samoinicijativne ponude ta obaveza proizlazi iz Dokumenta o politici dodjele koncesija TK  i Načelni sadržaj studije o ekonomskoj opravdanosti 
dodjele koncesija ZDK. U HNK izrada studije je propisana pravilnikom u postupku dodjele koncesije po samoinicijativnoj ponudi. 
72 Odgovori na Upitnik MP ZDK i dostavljena dokumentacija 
73 Studije ekonomske opravdanosti za eksploataciju tehničko građevinskog kamena na lokalitetu PK „Stupari“ Kladanj (februar 2024), eksploatacije 
krečnjaka u proširenom eksploatacionom polju na lokalitetu „’Orlova klisura“ Potpeć-Srebrenik (juli 2022.), za eksploataciju tehničko-građevinskog 
kamena u ležištu krečnjaka „Tromeđa-Krš“, Općina Dobretići i Općina Jajce (maj 2021.), za istraživanje i eksploataciju mineralnog resursa lerzolita na 
ležištu ‘’Klanci’’ k.o. Strupina, Maglaj (mart 2023.) 

Tabela 4. Odstupanje od kriterija revizije vezanih za uključivanje zainteresiranih strana 

Red. 
br. 

Uključivanje zainteresiranih 
strana 

Kriterij revizije 
Kriterij zadovoljen 

Da Djelimično Ne 

1. 

Nadležne institucije provode 
konsultacije sa 

zainteresiranim stranama i 
osiguravaju njihovo učešće u 
procesu donošenja odluka o 

dodjeli koncesije 

Pribavljaju se saglasnosti 
JLS i provode javne 

rasprave o opravdanosti 
predmetne koncesije 

ZDK HNK i SBK TK 

 
Uključivanje zainteresiranih strana u fazi pripreme koncesija podrazumijeva da nadležne institucije 

pribavljaju saglasnosti lokalne zajednice, te da organizuju javne rasprave kako bi se građani, nevladine 
organizacije i šira javnost informisali o svim bitnim aspektima prije donošenja odluke o koncesiji. 
Blagovremeno uključivanje zainteresiranih strana doprinosi uvažavanju potreba lokalne zajednice i 
onemogućava negativne socijalne i ekološke posljedice na područje na kojem se planira dodijeliti koncesija. 

U tri kantona (HNK, SBK i ZDK) ministarstva privrede pribavljaju saglasnosti JLS prije donošenja 
odluke o dodjeli koncesije. Međutim, u HNK74 i SBK75 ovaj korak se u praksi često tretira kao 
administrativna procedura, a ne kao stvarni mehanizam uključivanja lokalne zajednice u proces 
odlučivanja o koncesijama na njihovom području. Postupak se najčešće svodi na pribavljanje načelne 
saglasnosti76 JLS za pokretanje postupka dodjele koncesije, bez provođenja dublje analize ekonomskih, 
okolišnih i društvenih implikacija planirane koncesije. Pored toga, ukoliko se jedinica lokalne samouprave 
u propisanom roku ne izjasni o zahtjevu za davanje saglasnosti, odnosno ne dostavi akt kojim saglasnost 
daje ili odbija, smatra se da je saglasnost automatski data, pod uslovom da je planirana koncesija usklađena 
s prostorno-planskom dokumentacijom. Ovakva praksa povećava rizik od donošenja odluka bez 
adekvatnog razmatranja interesa lokalne zajednice i zaštite javnog dobra.  S druge strane, u ZDK je uočena 
bolja praksa budući da uslovi utvrđeni u saglasnostima JLS nisu samo formalni korak u planiranju koncesija, 
već utiču na odluke o dodjeli, postaju dio kriterija za izbor i sastavni su dio ugovora. Pored toga, u slučaju 
uskraćivanja ili nedostavljanja saglasnosti od strane JLS postupak  koncesije se obustavlja.  

Revizijom je utvrđeno da ministarstvo privrede TK ne pribavlja saglasnosti JLS prije donošenja 
odluke o pristupanju dodjeli koncesije za nemetalne mineralne sirovine. 77 Razlog navedenome jeste što 
zakonom o koncesijama TK, Vlada nema obavezu zahtijevati saglasnost općinskog vijeća na čijem području 
se nalazi predmet koncesije za nemetalne mineralne sirovine. Međutim, utvrđeno je da se u ovom kantonu  
konsultacije s lokalnom zajednicom provode u fazi izdavanja dozvola za geološka istraživanja. 

Kada je u pitanju obaveza održavanja javnih rasprava, utvrđeno je da je jedino u TK zakonom o 
koncesijama previđeno da Komisija za koncesije održava javnu raspravu o opravdanosti dodjele 
koncesija, ukoliko je to u javnom interesu78 ili na zahtjev učesnika u javnom pozivu i koncesora. Međutim, 
Komisija nije održavala javne rasprave za dodjelu koncesije u posmatranom periodu revizije. U ostalim 
kantonima iz uzorka (HNK, SBK i ZDK) obaveza provođenja javnih rasprava Ministarstvima nije propisana, 
niti su ih organizirala i provodila.  Međutim, u Srednjobosanskom kantonu propisano je da općinsko vijeće79 
mora provesti javnu raspravu prije davanja saglasnosti za dodjelu koncesije, te Vlada nije pokretala 
postupke dodjele bez saglasnosti Općinskog vijeća. 

                                                           
74 Član 8. Zakona o koncesijama HNK  
75 Član 2. Zakona o  koncesijama SBK 
76 Primjera radi, u SBK većina saglasnosti ima karakter prethodne suglasnosti za pokretanje postupka dodjele koncesije, bez dodatnih uvjeta ili 
napomena.  U HNK dio saglasnosti sadrži informaciju da za određene lokalitete nije izrađen detaljni planski dokument, te  navode da se interes JLS 
ostvaruje ugrađivanjem plaćanja koncesione naknade u ugovor, što se ne može smatrati posebnim uvjetom, jer se radi o obavezi koja proizlazi iz 
zakona. Neke saglasnosti  su date na telefonskoj sjednici OV samo je navedeno da se MP HNK daje saglasnost za dodjelu koncesije na tom području.  
77 Navedena obaveza propisana je za koncesije iz člana 3. tačke 8., 11., 12., 13. i 14. Zakona o koncesijama TK. 
78 Član 17. Zakona o koncesijama TK 
79 Član 4. stav 2. Zakona o koncesijama SBK  

Utvrđeno je da Ministarstva privrede u kantonima iz uzorka u fazi planiranja dodjele koncesija ne 
informišu građane, nevladine organizacije i općenito širu javnost o namjeri davanja koncesije. Navedene 
ciljne grupe se u postupak uključuju na vlastitu inicijativu, nakon posrednih saznanja o dodjeli koncesije, i 
to najčešće nakon odabira koncesionara u fazi pribavljanja okolinske dozvole.80 Navedeno ukazuje na 
nedostatak sistemskog uključivanja zainteresiranih strana što povećava rizik od prigovora, konflikata i 
pravnih sporova nakon zaključivanja koncesionih ugovora. Također, odluke donesene bez adekvatnih 
konsultacija mogu dovesti do projekata koji nisu u skladu s potrebama lokalne zajednice ili koji izazivaju 
negativne socijalne i ekološke posljedice. 

 3.2.  Transparentnost dodjele koncesija  

3.2.1. Postupak  za dodjelu koncesije 

Dodjela koncesija trebala bi se vršiti putem tenderskog postupka, što podrazumijeva da nadležne 
institucije iniciraju i provode transparentno i konkurentno nadmetanje između zainteresovanih ponuđača. 
Prilikom objavljivanja javnog poziva potrebno je osigurati jednake uslove za sve zainteresovane ponuđače 
kako bi se omogućilo ravnopravno učešće i obezbijedila dodjela koncesije pod najpovoljnijim uslovima i u 
skladu s javnim interesom.  

U narednoj tabeli dat je pregled odstupanja od kriterija revizije vezanih za postupak dodjele i kriterije 
za odabir koncesionara. 

Tabela 5. Odstupanje od kriterija revizije vezanih za postupak dodjele i kriterije za odabir 
koncesionara 

Red. 
br. 

Dodjele koncesije Kriterij revizije 
Kriterij zadovoljen 

Da Djelimično Ne 

1. 

Primjena 
transparentnog 

postupka  dodjele 
koncesije 

Koncesor provodi tenderski 
postupak za dodjelu koncesija, a 

samoinicijativna ponuda 
primjenjuje se u samo propisanim 

izuzecima. 

- - 
HNK, SBK, 
TK i ZDK 

2. 

Objektivni, jasni 
kriteriji za dodjelu 

koncesija 
 

Koncesor određuje  kriterije   za 
dodjelu koncesije, koji 

omogućavaju nesmetano učešće 
svih zainteresovanih strana 

- ZDK 
HNK, SBK, 

TK 

 

Revizijom je utvrđeno da vlade i resorna ministarstva u kantonima iz uzorka nisu inicirali 
pokretanje postupaka za dodjelu koncesija za nemetalne mineralne sirovine, niti su ih dodjeljivali putem 
tenderskog postupka. U  periodu 2020-2024. godine sve koncesije dodijeljene su putem samoinicijativne 
ponude81, što je prezentirano u tabeli: 

Tabela 6. Podaci o koncesijama dodijeljenim u periodu 2020- 2024.   

Dodijeljene koncesije HNK SBK TK ZDK Ukupno 

Broj dodijeljenih koncesija putem samoinicijativne ponude 7 5 14 8 34 

Broj koncesija dodijeljen putem tendera 0 0 0 0 0 

Izvor: Subjekti revizije i dostavljena dokumentacija 

 

                                                           
80 Zapisnik za sastanaka FMOIT održanog 26. 5. 2025. godine 
81 Detaljnije o dodijeljenim koncesijama u periodu 2020- 2024. godina u Prilogu 7.5. Izvještaja 

Razloge dodjele koncesija isključivo putem samoinicijativne ponude nadležni iz  MP TK vezuju za fazu 
geoloških istraživanja koja prethodi dodjeli koncesija i koja se obavlja shodno Zakonu o geološkim 
istraživanjima. U ovoj fazi pravo na obavljanje geoloških istraživanja dodjeljuje Ministarstvo privrede TK 
nakon podnošenja zahtjeva od strane zainteresovanog investitora, uz provjeru ispunjavanja zakonom 
propisanih uslova i kriterija. Prema njihovim navodima očekivano je da investitor koji je obavio geološka 
istraživanja podnosi samoinicijativnu ponudu za dobivanje koncesije.82 Međutim, geološka istraživanja ne 
mogu se svrstati pod izuzeća propisana Zakonom o koncesijama TK, jer se izuzeća odnose isključivo na 
projekte koji se mogu realizovati samo korištenjem ekskluzivnih prava ponuđača ili u situacijama žurnosti 
pružanja usluga ili postojanja infrastrukture za javnu upotrebu83. U ZDK primjenu samoinicijativne ponude 
nadležni iz MP vezuju za nedostatak podataka o vrstama i količinama mineralnih sirovina na području 
kantona koji se trebaju koristiti kao podloga za izradu studija i tenderskog dokumenta, zbog čega se 
oslanjaju na saznanja i podatke koje dostavlja ponuđač u samoinicijativnoj ponudi. U HNK ističu nedostatak 
budžetskih sredstava kao glavni razlog za neprovođenje tenderskog postupka.84  Imajući  u vidu navedena 
obrazloženja zbog kojih se u kantonima koncesije dodjeljuju putem samoinicijativne ponude konstatovano 
je da ovi slučajevi nisu propisani kao razlozi za izuzeće ni federalnim i kantonalnim propisima.  

Važno je istaći da Zakon o koncesijama FBiH dodjelu koncesija putem samoinicijativne ponude 
propisuje kao izuzetak koji se primjenjuje u tačno određenim u slučajevima85, te da su kantoni bili dužni 
uskladiti kantonalne zakone s federalnim u roku od 6 mjeseci od donošenja, što većina kantona iz uzorka 
nije učinila.86 Trenutni kantonalni i federalni zakoni ne razlikuju postupke dodjele koncesija prema 
predmetu koncesije, što je u suprotnosti s praksom i direktivama EU, gdje se različite vrste koncesija 
tretiraju posebnim postupcima. Primjeri Hrvatske i Slovenije pokazuju da se eksploatacija mineralnih 
sirovina provodi kroz fazni, transparentni postupak koji priznaje prethodna geološka istraživanja 
investitora, ali istovremeno omogućava konkurenciju i javni nadzor. Shodno navedenom, dodjela koncesija 
isključivo po samoinicijativnoj ponudi nije u skladu sa dobrom međunarodnom praksom. Kada su 
mineralne sirovine u pitanju, princip transparentnog i konkurentnog postupka je posebno važan jer se radi 
o resursima od javnog značaja. 

Utvrđivanje javnog interesa, nakon prijema samoinicijativne ponude, suštinska je aktivnost 
nadležnih institucija od koje zavisi da li će određena koncesija biti dodijeljena. Procjena javnog interesa 
obično podrazumijeva identifikovanje i dokumentovanje razloga na osnovu kojih se ocjenjuje da li se 
korištenjem određenog  prirodnog resursa ostvaruju koristi šire zajednice. Ovaj proces treba biti zasnovan 
na objektivnim analizama i mjerljivim pokazateljima jer je on podloga za donošenje odluke o pristupanju 
dodjeli koncesije bilo putem tenderskog postupka ili samoinicijativne ponude. Konstatovano je da 
koncesori  nemaju jasno utvrđenu proceduru i kriterije za utvrđivanje javnog interesa dodjele koncesije, 
niti je sam proces dokumentovan. Uvidom u akte u kojima se utvrđuje javni interes, utvrđeno je da 
ministarstva privrede u kantonima iz uzorka samo konstatuju postojanje javnog interesa bez dodatnih 
obrazloženja na osnovu kojih analiza i pokazatelja je utvrđen. 87 U pojedinim kantonima ocjenu javnog 
interesa prebacuju na JLS, te se samo oslanjanju na saglasnosti JLS pri čemu ne uzimaju u obzir ostala 
pitanja88 bitna za utvrđivanje javnog interesa.  

                                                           
82 Ističu da bi  se tražila koncesija, investitor mora imati: istražna prava, elaborat o rezervama i rješenje o potvrdi kvaliteta i količine rezervi, te nakon 
toga može podnijeti zahtjev za koncesiju, te zbog toga smatraju da provođenje tenderskog postupka nije moguće. 
83 Član 26. stav 2. Zakona o koncesijama TK 
84 Detaljnije o razlikama toka postupka dodjele koncesija po samoinicijativnim ponudama prikazujemo u Prilogu 7.4. Izvještaja. 
85 Da projekat koji je predmet predložene koncesije može biti ostvaren samo u slučaju ako se koristi proces, projektovanje, metodologija ili koncept 
inžinjeringa na koje ponuđač polaže isključiva prava ili  hitnost pružanja usluga ili postojanja infrastrukture za javnu upotrebu. 
86 U TK izvršeno je usklađivanje kantonalnog zakon o koncesijama s federalnim zakonom, dok u HNK; SBK i ZDK nije izvršeno usklađivanje. 
87 Primjera radi u ZDK je ponuđač podnio samoinicijativnu ponudu za istraživanje i eksploataciju lerzolita. Ministarstvo privrede je, preko općine, 
zatražilo saglasnost općinskog vijeća, smatrajući je osnovom za utvrđivanje javnog interesa. Međutim, općina je u svom odgovoru ukazala na član 5. 
Zakona o koncesijama ZDK, koji jasno propisuje da je nadležno ministarstvo, putem komisije, dužno utvrditi postojanje javnog interesa. Ipak, Komisija 
je, pozivajući se upravo na saglasnost općinskog vijeća, zaključila da javni interes postoji, iako nije bilo dodatne analize niti primjene jasno definisanih 
kriterija. U HNK, se u zaključku OV Jablanica, povodom samoinicijativne ponude za lokalitet  ''Findik- Bukov pod'',  navodi da se daje saglasnost da je u 
interesu Općine Jablanica dodjela predmetne koncesije, bez posebnog obrazloženja ili pozivanja na kriterije na osnovu kojih je izvršena procjena javnog 
interesa. 
88 Koje javne potrebe projekt zadovoljava, koje koristi ima lokalna zajednica i društvo u cjelini, koje su negativne posljedice i kako se ublažavaju, da li 
projekt doprinosi održivom razvoju i planskim dokumentima, da li javni interes nadmašuje privatni interes investitora 

Objavljivanje javnog poziva u većini kantona iz uzorka predviđeno je i u slučaju kada je postupak 
iniciran samoinicijativnom ponudom. Revizijom je utvrđeno da su u tri kantona (SBK, ZDK i TK) nakon 
prijema samoinicijativne ponude MP objavljivala javni poziv kako bi i drugi zainteresirani subjekti dostavili 
ponude. Iako se na ovaj način formalno ispunjava zakonska obaveza javnog objavljivanja, nije se moglo 
potvrditi da su definisani uslovi i rokovi osigurali ravnopravne mogućnosti ostalim zainteresovanim 
subjektima u odnosu na ponuđača koji je podnio samoinicijativnu ponudu. Naime, u javnim pozivima, 
koji se objavljuju nakon prijema samoinicijativne ponude, od ponuđača se zahtjeva da uz ponudu dostave 
različitu dokumentaciju, uključujući i studiju ekonomske opravdanosti. Za dostavljanje ponude, u 
kantonima iz uzorka, određuje se rok od 30 dana. Ponuđač koji je podnio samoinicijativnu ponudu je 
spomenutu studiju već izradio budući da je ona sastavni dio samoinicijativne ponude. Drugim 
zainteresovanim ponuđačima ovako definisan rok može biti prepreka za izradu studije opravdanosti s 
obzirom na njen obim i kompleksnost. S druge strane, uočeno je da između podnošenja samoinicijativne 
ponude i objave javnog poziva protekne duži vremenski period (ponekad i do dvije godine), što podnosiocu 
inicijalne ponude omogućava više vremena za pripremu prihvatljive ponude, koja će zadovoljiti zahtjeve 
koncesora. Posljedice ovakve prakse ogledaju se u tome da su nakon objave javnog poziva rijetko pristizale 
dodatne ponude,89 pa su koncesiju dobijali upravo ponuđači koji su podnijeli samoinicijativnu ponudu. 
Utvrđeno je da od 27 javnih poziva koja su objavljena u posmatranom periodu na njih 24 se nije prijavio 
nijedan dodatni ponuđač osim onog koji je inicirao postupak putem samoinicijativne ponude.90 Također, 
od 34 koncesije koje su dodijeljene u kantonima iz uzorka u posmatranom periodu sve su dodijeljene 
upravo onom ponuđaču koji dostavio samoinicijativnu ponudu. Nadležni iz SBK navode91 da je u ranijim 
godinama bilo situacija u kojima su koncesije dodijeljene drugim ponuđačima u odnosu na one koji su 
prvobitno dostavili samoinicijativne ponude. Prema njihovom stajalištu, to ukazuje na to da su i drugi 
ponuđači imali dovoljno vremena i mogućnosti za pripremu ponuda. Međutim, prema dostavljenim 
informacijama i dokumentaciji, ovakva praksa se nije mogla potvrditi u četverogodišnjem periodu 
obuhvaćenom revizijom. 

U HNK dodjela koncesija za nemetalne mineralne sirovine je Odlukom Vlade izuzeta od obaveze 
objavljivanja javnog poziva.92 S tim u vezi, u ovom kantonu nisu uopće objavljivani javni pozivi, što za 
posljedicu ima to da ostali potencijalni ponuđači nisu ni imali priliku da dostave svoje ponude i učestvuju u 
postupku. 

3.2.2. Kriteriji za dodjelu koncesije   

Definisanje kriterija za izbor koncesionara podrazumijeva da nadležne institucije utvrde  
transparentne, jasne i mjerljive kriterije, koji osiguravaju dodjelu koncesije pod najpovoljnijim ekonomsko-
tehničkim uslovima. Pored toga, nadležne institucije trebaju utvrditi objektivan način vrednovanja kriterija 
kako bi odluka o dodjeli koncesije bila argumentovana i zasnovana na detaljnim analizama ponuda. Proces 
evaluacije ponuda treba biti dokumentovan kako bi se omogućilo praćenje i nadzor postupka. 

Revizijom je utvrđeno da u većini revidiranih kantona nisu osigurani transparentni, jasni i mjerljivi  
kriteriji za dodjelu koncesija. U pojedinim kantonima kriteriji nisu uopšte javno objavljeni, dok su u drugim 
kantonima kriteriji definisani na općenit način, ostavljajući prostor za različito tumačenje u vezi njihove 
primjene i vrednovanja. U narednoj tabeli dat je pregled kriterija za odabir koncesionara u revidiranim 
kantonima  

                                                           
89 Samo su se u tri postupka, pored ponuđača koji je dostavio samoinicijativnu ponudu,  prijavili drugi ponuđači i to: u SBK u jednom postupku su 
pristigle dvije ponude, u ZDK su pristigle četiri u jednom postupku, u drugom dvije ponude. 
90 Podaci iz Upitnika revizije učinka 
91 Komentar MP SBK na Nacrt izvještaja 
92 Zakonom o koncesijama HNK propisano  da će Vlada HNK u roku od 60 dana od dana stupanja na snagu Zakona o koncesijama HNK donijeti Odluku 
kojom će utvrditi za koje predmete koncesije je obavezno provođenje javnog poziva. Naime, Vlada kantona je donijela  tu Odluku, a istom je propisano 
da se koncesije za određene djelatnosti moraju dodjeljivati putem javnog poziva. Odluka ne obuhvata nemetalne mineralne sirovine, odnosno 
Odlukom Vlade HNK je isključen tenderski postupak za dodjelu koncesija za nemetalne mineralne sirovine. 

Tabela 7. Kriteriji za izbor ponuđača po javnom pozivu, nakon samoinicijativne ponude 

Kanton 

Kriteriji za izbor koncesionara 

Javno objavljeni Jasni i mjerljivi 
Utvrđena metodologija 

vrednovanja kriterija 

HNK Ne Ne Ne 

TK Ne  Ne Ne 

SBK Da Djelimično Ne 

ZDK Da Da Djelimično 

Izvor: Odgovori na Upitnik i dokumentacija revidiranih subjekata 

U HNK se kriteriji za odabir koncesionara za pojedinačne koncesije uopšte ne utvrđuju niti javno  
objavljuju budući da se dodjela koncesija ne vrši putem javnog poziva, niti tenderskog postupka. U ovom 
kantonu  podzakonskim aktom93 (pravilnikom) su formulisani uslovi koji se primjenjuju samo za ocjenu 
potpunosti jedne ponude i nema vrednovanja jer u postupcima dodjele učestvuje uvijek samo jedan 
ponuđač.  U TK javni poziv koji se objavljuje nakon prijema samoinicijativne ponude ne sadrže informaciju 
o kriterijima, nego samo informaciju o prijemu samoinicijativne ponude i poziv drugim zainteresovanim 
subjektima da dostave svoju ponudu. U SBK kriteriji za izbor koncesionara se javno objavljuju u javnom 
pozivu, međutim oni se samo općenito navode bez jasnog preciziranja zahtjeva po pojedinačnim 
kriterijima94. U ZDK kriteriji za izbor ponuđača se objavljuju u javnim pozivima, jasnije su definisani i sadrže 
mjerljive elemente procjene. Ova praksa u ZDK rezultirala je češćim prijavama drugih ponuđača na 
objavljene pozive nego što je to bio slučaj u drugim kantonima iz uzorka. Od osam javnih poziva koji su 
objavljeni u posmatranom periodu na dva poziva su se javili i drugi ponuđači osim ponuđača koji je predao 
inicijalnu ponudu. 

Važno je istaći da način na koji se provode postupci dodjele koncesija direktno utiče na definisanje i 
primjenu kriterija za izbor koncesionara. Budući da se postupci vode po samoinicijativnim ponudama, 
kriteriji gube funkciju kao alat za vrednovanje ponuda, jer u većini slučajeva, ne dolazi do stvarne 
uporedivosti između više ponuđača. To dodatno umanjuje transparentnost dodjele koncesije i otežava 
provjeru njene opravdanosti. 

Pored navedenog, utvrđeno je da u većini kantona iz uzorka proces vrednovanja ponuda nije 
zasnovan na unaprijed utvrđenoj metodologiji koja bi trebala osigurati da se svaka ponuda ocjenjuje 
prema istim pravilima. Nadležne institucije nisu definisale objektivne i mjerljive parametre za bodovanje 
kriterija u ukupnoj ocjeni ponuđača, niti poređenje ponuda različitih ponuđača na konkurentskoj osnovi. 
Postojeći način vrednovanja ponuda podložan je subjektivnom tumačenju, a sam proces nije adekvatno 
dokumentovan što umanjuje transparentnost i onemogućava naknadnu nezavisnu provjeru. Primjera radi,  
komisija95 je pri bodovanju jedne pristigle ponude dodijelila ponuđaču maksimalan broj bodova, iako su 
mašine starije od 30 godina, planirano zapošljavanje nije dokazano, a reference se odnose na građevinske 
radove, a ne na koncesione poslove. Budući da javni poziv nije precizirao parametre bodovanja (raspone, 
skale, dokaze) nije jasno na osnovu čega su dodijeljeni maksimalni bodovi konkretnom ponuđaču.   

                                                           
93 Pravilnik o prijedlogu, dokumentaciji i postupku za dodjelu koncesije za eksploataciju nemetalnih mineralnih sirovina putem samoinicijativne ponude 
(Službene novine HNK, br. 9/13) 
94 Primjera radi, javni poziv koristi kombinaciju kvantitativnih i kvalitativnih kriterija, koji se boduju kako bi se ocijenila najpovoljnija ponuda. Međutim, 
nedostatak jasnih kriterija bodovanja i precizno definiranih dokaza otežava ponuđačima da predvide koliko bodova mogu dobiti za svoju ponudu. 
Visina naknade (do 50 bodova) nagrađuje ponuđače s najvećom financijskom ponudom, ali nije jasno kako se bodovi raspodjeljuju između minimalne 
i maksimalne naknade. Finansijsko stanje (do 15 bodova) provjerava stabilnost ponuđača, no nisu precizirani potrebni pokazatelji i vrijednosti. 
Investicije (do 10 bodova) potiču dodatna ulaganja, ali nije definirano kako se bodovi dodjeljuju za različite vrste investicija niti koliki je minimalni iznos 
investicije prihvatljiv. Broj zaposlenih (do 15 bodova) boduje otvaranje novih radnih mjesta, ali nije jasno kako se bodovi rangiraju. Reference (do 10 
bodova) ocjenjuju iskustvo ponuđača, no kriteriji za priznate dokaze i bodove nisu precizirani. 
95 Zapisnik komisije SBK o bodovanju ponude pristigle po javnom pozivu, broj: 05-14-2661/ 21-10 od 14. 10. 2022. godine za dodjelu koncesije na 
lokalitetu ''Tromeđa- Krš'' općina Dobretići i općina Jajce 

 3.3. Nadzor nad koncesijama 
  

3.3.1.  Upravni nadzor nad radom koncesionara i provedbom ugovora o koncesiji 

 

Tabela 8. Odstupanje od kriterija revizije vezanih za nadzor nad radom koncesionara i provedbom 
koncesionog ugovora  

Red. 
br. 

Nadzor nad 
koncesijama 

Kriterij revizije 
Kriterij zadovoljen  

Da Djelimično Ne 

1. 

Osiguranje 
sveobuhvatnog 

nadzora nad radom 
koncesionara i 

provođenja ugovora 
o koncesiji 

-osiguran je kontinuiran nadzor nad 
radom koncesionara i provedbom 

ugovora o koncesiji 
-koncesor blagovremeno, redovno i 
dosljedno provodi korektivne mjere 
na temelju provedenih nadzora od 

strane inspekcijskih službi 

- 
HNK, SBK, TK i 

ZDK 
- 

Sveobuhvatan nadzor nad provedbom ugovora o koncesiji podrazumijeva da nadležne institucije 
prate ispunjavanje finansijskih, ekoloških, tehničkih, investicionih i drugih obaveza koncesionara koje su 
proistekle iz ugovora o koncesiji i inspekcijskih nadzora, te preduzimaju mjere u slučaju neispunjavanja ovih 
obaveza. O aktivnostima koncesionara nad ispunjavanjem obaveza nadležne institucije vode ažurne 
evidencije, te redovno izvještavaju o provedbi ugovora o koncesiji.  

Revizijom je utvrđeno da institucije nadležne za nadzor96 u posmatranim kantonima ne provode 
sistemski i kontinuirani nadzor nad koncesijama. Nadzor se u praksi najčešće svodi na utvrđivanje količina 
eksploatisanih sirovina i obračun koncesionih naknada. Nadležne institucije nisu osigurale vođenje 
sveobuhvatnih evidencija o aktivnostima koncesionara nad ispunjavanjem obaveza, niti su uspostavile 
cjelovito izvještavanje o realizaciji svih elementa koncesionih ugovora.  

U nastavku je dat pregled aktivnosti revidiranih subjekata u provođenju nadzora:  

Tabela 9. Aktivnosti nadležnih institucija u provođenju nadzora    

Naziv aktivnosti HNK SBK TK ZDK 

Praćenje  ispunjavanja svih obaveza iz koncesionog 
ugovora 

Djelimično Djelimično Djelimično Djelimično 

Vođenje ažurnih evidencija o obavezama 
koncesionara iz koncesionih ugovora i inspekcijskih 

nadzora, kao i  svim prijavljenim/utvrđenim 
nepravilnostima u ispunjavanju obaveza koncesionara 

Ne Ne Djelimično Djelimično 

Preduzimanje mjera i aktivnosti u slučaju kad 
koncesionar ne izvršava obaveze iz ugovora 

Djelimično 
 

Djelimično 
 

Djelimično 
 

Djelimično 
 

Izvještavanje o realizaciji svih elemenata koncesionih 
ugovora 

Djelimično Djelimično Djelimično Djelimično 

Izvor: Odgovori subjekata RU i analiza dokumentacije 

Analiza podatka pokazala je da nadležne institucije u posmatranim kantonima djelimično prate 
aktivnosti koncesionara nad ispunjavanjem obaveza iz koncesionog ugovora, te da nadzorom nisu 
obuhvaćeni svi elementi koncesionog ugovora.  

                                                           
96 U HNK, SBK i ZDK nadzor je u nadležnosti ministarstva i koncesora, dok u TK nadzor, provjeru rada koncesionara i praćenje izvršenja koncesionog 
ugovora vrši Komisija za koncesije TK, a po potrebi može ovlastiti drugu stručnu osobu za obavljanje nadzora. 

Utvrđeno je da je nadzor u najvećoj mjeri fokusiran na praćenje finansijskih obaveza 
koncesionara. Kontinuirana provjera ispunjavanja drugih obaveza iz koncesionog ugovora, poput 
investicionih, ekoloških i tehničkih obaveza97 koje su od značaja za ostvarivanje javnog interesa date 
koncesije, nije u potpunosti uspostavljena.98 

Evidencije o obavezama koncesionara iz koncesionih ugovora i inspekcijskih nadzora MP HNK i 
SBK nisu uspostavili, iako su takve evidencije neophodne za sveobuhvatno praćenje koncesionara 
naročito aktivnosti vezanih za otklanjanje utvrđenih nepravilnosti. MP ZDK vode evidencije koje 
djelimično pokrivaju obaveze koncesionara. Evidencije se uglavnom vode u vezi s ispunjavanjem 
finansijskih obaveza koncesionara dok se podaci o ostalim obavezama iz koncesionog ugovora i 
inspekcijskog nadzora ne evidentiraju. MP TK nije uspostavio jedinstvenu evidenciju o utvrđenim 
nepravilnostima, nego se nepravilnosti evidentiraju zasebno u okviru pojedinačnog koncesionog ugovora. 

Nedostatak ažurnih evidencija o ispunjavanju svih obaveza koncesionara za posljedicu ima izostanak 
ili zakašnjelu reakciju nadležnih institucija prema koncesionarima s ciljem otklanjanja nepravilnosti. 
Primjera radi, u HNK ministarstvo privrede je donijelo administrativno rješenje o obustavi eksploatacije na 
lokaciji Mukoša 2021, a Vlada HNK je potpisala sporazumni raskid ugovora tek 2024. godine. U ZDK 
koncesionar je vršio eksploataciju van granica odobrenog eksploatacionog polja, a ministarstvo privrede ni 
Vlada ZDK nisu raskinuli ugovor sa koncesionarem99. U SBK konstatovan je slučaj nepostupanja po 
rješenjima inspekcije a Vlada kantona nije raskinula ugovor s koncesionarom100, iako  predstavnici lokalne 
zajednice i zahtjevi drugih pravnih subjekata jasno ukazuju na ozbiljne rizike po okoliš i javni interes. Iako 
su utvrđene određene nepravilnosti101 pri nadzoru koncesionara, MP i Komisija za koncesije TK nisu davali 
prijedloge niti upute za otklanjanje nepravilnosti. 

Izvještavanje o realizaciji koncesionih ugovora u posmatranim kantonima je nepotpuno. U  
godišnjim izvještajima koje MP dostavljaju vladama kantona prikazane su osnovne administrativne i 
finansijske informacije o realizaciji koncesije. Utvrđeno je da izvještaji ne sadrže podatke o ekološkim, 
tehničkim i inspekcijskim aspektima realizacije ugovora o koncesijama koji su neophodni kako bi se  
koncesija za eksploataciju mineralnih sirovina mogla sagledati na cjelovit način. Izvještaji najčešće samo 
prikazuju stanje, bez detaljnije elaboracije, te stoga ne mogu poslužiti kao pouzdana osnova za ocjenu da li 
je koncesija ostvarila javni interes zbog kojeg je data. Kantonalne vlade ovlaštene su preduzimati mjere 
poput oduzimanja koncesija ili ograničavanja obima i uslova eksploatacije u slučaju ugrožavanja javnog 
interesa. Utvrđeno je da u promatranom periodu takve aktivnosti u većini kantona iz uzorka uopće nisu 
poduzimane. Jedino je Vlada SBK u 2022. godini102 naložila koncesionarima, bez potrebnih dozvola i s 
evidentiranim dugovanjima, da u roku od 60 dana izmire obaveze, uz mogućnost raskida ugovora u slučaju 
nepostupanja. Također, neaktivnim i minimalno aktivnim koncesionarima naloženo je da započnu s 
eksploatacijom u datom roku, uz mogućnost raskida ugovora i raspisivanja novog javnog poziva. Zatraženo 
je pojačano djelovanje inspekcijskih organa, posebno u dijelu ekoloških kontrola, te je naloženo MP 
dosljedno pridržavanje zakonskih propisa radi sprečavanja mogućih sudskih sporova i zaštite interesa 
Kantona. Međutim, ponovno evidentiranje istih problema u 2023. godini sugerira da mjere koje je Vlada 
naložila zaključcima nisu u potpunosti provedene, niti su osigurale otklanjanje uočenih slabosti. 

 

                                                           
97 Ove obaveze obuhvataju, između ostalog, realizaciju planiranih ulaganja, poštivanje uslova zaštite okoliša i mjera sanacije prostora, te održavanje 
tehničke ispravnosti i sigurnosti eksploatacionih radova. Iako nadzor nad ovim segmentima provode različite institucije (poput inspekcija i drugih 
ministarstava), objedinjeni rezultati nadzora trebaju biti kod davaoca koncesije.. 
98 Detaljnije o razlikama u nadzoru nad koncesijama  u Prilogu 7.6. 
99 Ministarstvo privrede je obračunalo koncesionu naknadu za količine iskopane van eksploatacionog polja, međutim, eksploatacija izvan polja ne bi 
trebala biti samo predmet finansijskog poravnanja, budući da je riječ o  kršenje odobrenog tehničkog projekta i povredu koncesionog ugovora. 
100 Iako je MP SBK Vladi dostavilo prijedlog odluke o davanju suglasnosti o raskidu Ugovora o koncesiji za istraživanje i eksploataciju mineralne sirovine 
kamena krečnjaka i dolomite na lokalitetu ''Rastovice '' i ''Krčevine'' općina Kreševo, Vlada nije dala saglasnost za raskid ugovora (Zaključak Vlade SBK,  
broj: 01-04.1-149/2022-16 od 13.01.2022. godine)  
101 Evidentirani su slučajevi kada koncesionar nije imao dozvolu za eksploataciju, nije vršio eksploataciju ili mu je ugovor istekao. 
102 Zaključak Vlade SBK od 27.01.2022. godine. 

Kao razloge za neprovođenje sveobuhvatnog nadzora, sva ministarstva istakla su nedostatak 
kadrovskih i tehničkih kapaciteta, a MP (TK i HNK) nedovoljnu koordinaciju/saradnju između ministarstva, 
inspekcija i komisije za koncesije.  Međutim, s obzirom da se koncesije dodjeljuju s ciljem osiguranja 
racionalnog korištenja resursa, tehnološkog unapređenja djelatnosti, efikasnog upravljanja sirovinama i 
zaštite okoliša, koncesori su dužni uspostaviti sveobuhvatan nadzor nad provođenjem svih aspekata 
koncesionog ugovora. 

U državama članicama EU velika pažnja se posvećuje uspostavi mehanizma međuinstitucionalne 
razmjene podataka i centralizacije nadzora nad koncesionim ugovorima. Takvi mehanizmi omogućavaju 
davatelju koncesije kontinuirano praćenje ispunjenja obaveza i blagovremeno reagovanje u slučaju 
nepridržavanja ugovornih odredbi, što doprinosi efikasnijoj kontroli i zaštiti javnog interesa.  

3.3.2. Finansijski nadzor nad koncesijama nemetalnih mineralnih sirovina 

 
Tabela 10. Odstupanja od kriterija revizije vezanih za provođenje finansijskog nadzora 

Red.  
br. 

Nadzor nad koncesijama Kriterij revizije 
Kriterij zadovoljen  

Da Djelimično Ne 

1. 
Osiguranje finansijskog 

nadzora nad koncesijama 

- osiguran je adekvatan nadzor nad obračunom 
i naplatom koncesionih naknada i poduzimanje 

korektivnih radnji 
- 

HNK, SBK, 
TK i ZDK 

- 

 
 Osiguranje finansijskog nadzora nad obračunom i naplatom koncesionih naknada podrazumijeva 
provjeravanje tačnosti obračuna koncesionih naknada i praćenje njihove naplate odnosno stanja duga, te  
preduzimanje korektivnih radnji u slučaju kad koncesionari ne ispunjavaju finansijske obaveze u skladu s 
koncesionim ugovorima. Prilikom finansijskog nadzora potrebno je koordinirano djelovanje i 
blagovremena razmjena podataka između ministarstava finansija i privrede, te komisija za koncesije u 
slučaju kada one imaju nadležnosti za praćenje ispunjavanja finansijskih obaveza koncesionara.  

Revizijom je utvrđeno da kantonalna ministarstva privrede i finansija kantona iz uzorka nisu 
osigurala adekvatan finansijski nadzor nad obračunom i naplatom koncesionih naknada. Kada su u 
pitanju aktivnosti ministarstava privrede, u revidiranim kantonima (HNK, SBK, TK i ZDK), utvrđeno je da  
najčešće vrše obračun koncesionih naknada na bazi podataka koje dostavljaju koncesionari. S obzirom 
na to da se obračun koncesione naknade vrši na osnovu iskopanih količina, MP u navedenim kantonima za 
redovnu kontrolu tačnosti obračuna koncesione naknade najčešće koriste izvještaje koncesionara. 
Mehanizmi pomoću kojih bi se osigurala provjera tačnosti obračuna naknade nezavisno od podataka 
koje dostavi koncesionar, poput geodetskih snimanja koje osigurava ministarstvo, vaganja iskopanih 
količina i sl., koriste se povremeno ili nikako. Naime, postoje razlike u učestalosti i načinu kontrole 
iskopanih količina. Utvrđeno je da MP TK koristi kvartalne i godišnje izvještaje koncesionara uz godišnje 
geodetsko snimanje za površinske kopove kako bi uskladilo iskorištene količine sa geodetskim elaboratom, 
dok MP SBK i ZDK provode samo povremena103 geodetska snimanja u vlastitoj režiji s ciljem kontrole 
eksploatisanih količina i obračuna koncesione naknade. MP HNK u posmatranom periodu se isključivo 
oslanjalo na dostavljene podatke od koncesionara, bez nezavisne provjere, što može imati za posljedicu 
plaćanje manjih iznosa koncesione naknade u odnosu na iskopanu količinu i gubitak javnih prihoda za 
kanton.  

Kada su u pitanju aktivnosti ministarstva finansija u obavljanju finansijskog nadzora utvrđeno je da 
u većini kantona iz uzorka (SBK, TK i ZDK) ova ministarstva nisu osigurala blagovremene i ažurne podatke 
o koncesionim uplatama, iako su oni neophodan input kako bi mogla pratiti ispunjavanje finansijskih 
obaveza koncesionara i preduzimati mjere u cilju naplate koncesione naknade i dr.  

                                                           
103 Ukoliko posumnjaju u tačnost dostavljenih podataka  

Konstatovano je da MF u navedenim kantonima uglavnom raspolažu sumarnim podacima o 
uplatama koncesionih naknada bez analitike po vrstama i pojedinačnim koncesionarima. Primjera radi, 
MF SBK raspolaže podacima o ukupnom iznosu dugovanja na određeni datum (npr. 31.12.), bez analitičkih 
evidencija po vrstama naknada, broju koncesionara i dužnika jer analitičke evidencije vodi Ministarstvo 
privrede.104 U TK ministarstvo finansija ne vodi analitičke evidencije po vrstama koncesionih naknada, već 
se one evidentiraju zajedno, dok MF ZDK raspolaže samo zbirnim podacima o potraživanjima, uplatama i 
dugovanjima koncesionih naknada, bez analitičke razrade po vrstama naknada i koncesionarima. Jedino 
MF HNK raspolaže objedinjenim podacima o svim vrstama koncesionih naknada105, te nadležnim 
ministarstvima dostavlja polugodišnje i godišnje izvještaje o uplatama106. Ministarstvo finansija SBK je 
istaklo107 da je potrebno unaprijediti koordinaciju sa resornim ministarstvima u svim fazama, prije i nakon 
sklapanja ugovora o koncesijama108, kao i načine i metode vođenja evidencija i razmjene podataka o 
naknadama. Također, naglašavaju potrebu aktivnijeg uključivanja mehanizama nadzora i kontrole sa nivoa 
Ministarstva finansija.      

Analiza dostupne dokumentacije, ukazuje da  nadležne institucije109 u većini kantona ne 
postupaju blagovremeno u naplati koncesionih naknada. Ključni problem predstavlja kašnjenje u naplati, 
što dovodi do prijenosa dugovanja kroz više godina i stvaranja akumuliranog duga.110 Pored toga, primjetan 
je značajan udio spornih i sumnjivih potraživanja po osnovu koncesionih naknada111, kao i kasno pokretanje 
prinudnih mehanizama za naplatu duga.  

Posljedica takvog postupanja je da dio potraživanja po osnovu koncesionih naknada postaje 
nenaplativ112, što ukazuje na nedovoljnu efikasnost sistema naplate.113                             

U tabeli je stanje duga po osnovu nenaplaćenih koncesionih naknada u periodu 2020-2024.  

Tabela 11. Iznos dugovanja po osnovu koncesione naknade u (KM)114 

Kanton 
Zaključno sa                              
31. 12. 2020. 

Zaključno sa                   
31. 12. 2021. 

Zaključno sa                 
31. 12. 2022. 

Zaključno sa          
31. 12. 2023. 

Zaključno sa                                   
31. 12. 2024. 

HNK 4.816 38.532 0 0 45.569 

SBK 1.854.567 1.856.006 1.653.103 1.973.123 1.775.251 

TK 9.941.064 10.816.903 8.345.373 7.266.998 6.189.529 

ZDK 587.516 1.164.839 1.475.037 1.932.445 2.571.670 

Ukupno                             12.387.963 13.876.280 11.473.513 11.172.566 10.582.019 

Izvor: Podaci Ministarstava privrede SBK, TK i ZDK i Ministarstva finansija HNK 

 
 

                                                           
104 MF SBK, dostavlja pregled pojedinačnih platnih naloga iz Glavne knjige Trezora za vrstu prihoda 721112 na zahtjev Ministarstva privrede. Napominju 
da postoji trend da koncesionari ne poštuju instrukcije pri plaćanju naknada, posebno u dijelu da uplate sadrže poziv na budžetsku organizaciju i broj. 
Ako se trend nastavi, MF bi moralo da prihode evidentira kao redovne prihode od naknada, a ne kao namjenske prihode. 
105 Vode detaljnu evidenciju po koncesionarima i vrstama naknada, prati dospjela i neplaćena dugovanja, uključujući dugove iz ranijih godina, te 
kategorizira uplate po porijeklu duga, što omogućuje proaktivno praćenje i kontrolu naplate. Nadležna služba MF HNK na mjesečnom nivou iz 
finansijsko knjigovodstvenog programa (Glavna knjiga) unosi sve registrirane uplate u Registar koncesija. 
106 I pored urednih evidencija, iz MF ističu da pojedini koncesionari ne prate dinamiku plaćanja prema obračunima predviđenim za JKN i TKN odnosno 
da koncesionari izvršavaju svoje obaveze sa zakašnjenjem, dok su drugi u pretplati. 
107 Odgovori na upitnik RU 
108 Naveli su da MF nije uključeno u pripremu ni izmjene ugovora o koncesijama, a resorna ministarstva često ne dostavljaju MF zaključene ugovore 
ni njihove izmjene. Sve naknadne promjene rokova ili dinamike plaćanja koncesionih naknada obavljaju se bez konsultacija ili informisanja MF.  
109 MP i MF 
110 Odgovori MP i MF na Upitnik RU, Izvještaji o koncesijama iz nadležnosti MP SBK za 2021. i 2023. godinu, Informacije o koncesijama na području 
ZDK za period 2020- 2023. godine, Informacija o prihodima i stepenu naplate po ugovorima o koncesiji iz nadležnosti MP TK za period 2020-2023., 
Izvještaji o realizaciji koncesija SBK, TK  i ZDK za 2024. godinu, analitički pregledi sumnjivih i spornih potraživanja. 
111 U ZDK na 31. 12. 2023. godine iznosila su 388.206,17 KM; u SBK za 31. 12. 2024. godine iznose 1.483.609,18 KM + 396.224,94 KM (zatezne kamate) 
112 Kod TK dug je ostao nenaplaćen u stečajnoj masi, u SBK 52 % ukupnog duga se odnosi na dug koji treba otpisati i na dug koji je utužen, u 2023. 
godini su pokrenuli procedure za otpis 29,7% ukupnog duga za 6 bivših koncesionara.  
113 Detaljnije Prilog 7.7. Izvještaja   
114 Podaci o iznosima dugovanja zasnivaju se na zbirno dostavljenim informacijama nadležnih ministarstava putem upitnika RU, koji uključuju naknade 
za nemetalne i druge mineralne sirovine. 

Podaci u tabeli ukazuju na visoka dugovanja po osnovu koncesionih naknada u cijelom 
posmatranom periodu. Smanjenju ukupnog duga po osnovu koncesionih naknada na kraju 2024. godine 
kada je iznosio 10.582.020 KM  u odnosu na 2020. godinu kada je iznosio 12.387.964 KM doprinijelo je u 
najvećoj mjeri smanjenje duga u TK, koje je rezultat značajnih aktivnosti Vlade TK i nadležnih ministarstva 
u pogledu smanjenja dugoročnih finansijskih obaveza najvećeg dužnika115 po osnovu koncesionih naknada.  

Posmatrajući pojedinačne kantone, evidentno je da je u posmatranom periodu u ZDK došlo do 
povećanja duga, što je posljedica potpisanog ugovora sa rudnikom116 i fakturisanja rata po osnovu 
jednokratne i kontinuirane koncesione naknade. Varijacije u iznosima naknada po godinama u TK su, kada 
su u pitanju nemetalne mineralne sirovine, posljedica smanjenja proizvodnje u pojedinim godinama117 kod 
određenih koncesionara i uticaja iznosa jednokratnih koncesionih naknada na stanje duga po godinama.118 
HNK ima najbolji stepen naplate dugovanja po osnovu koncesionih naknada,  što je rezultat uređenog 
registra i usklađenih evidencija između ministarstava.  

3.3.3. Nadzor nad primjenom mjera za ublažavanje negativnih uticaja na okoliš 

 

Tabela 12. Odstupanja od kriterija revizije vezanih za nadzor mjera zaštite okoliša 

Red. 
br. 

Nadzor nad koncesijama Kriterij revizije 
Kriterij zadovoljen  

Da Djelimično Ne 

1. 

Provođenje efikasnog 
inspekcijskog nadzora nad 

primjenom mjera za 
ublažavanje negativnih 

uticaja na okoliš 

- osiguran je efikasan nadzor nad mjerama za 
ublažavanje negativnih uticaja na okoliš i 

provode se korektivne mjere 
- - 

HNK, 
SBK, TK i 

ZDK 

Nadležne institucije trebaju osigurati odgovarajući nadzor nad koncesijama za eksploataciju 
nemetalnih mineralnih sirovina kako bi se spriječili negativni uticaji na životnu sredinu. To podrazumijeva 
kontinuirano praćenje realizacije mjera zaštite okoliša i obaveza iz okolišnih dozvola, blagovremeno 
preduzimanje adekvatnih mjera u slučajevima utvrđenih nepravilnosti.   

Revizijom je utvrđeno da nadležni organi119 nisu osigurali odgovarajući nadzor nad realizacijom 
mjera za ublažavanje negativnih uticaja na okoliš koncesija za eksploataciju nemetalnih mineralnih 
sirovina.120 Naime, konstatovano je da većina koncesionara ne podliježe obavezi pribavljanja okolinskih 
dozvola, iako eksploatacija nemetalnih mineralnih sirovina, koja se najčešće obavlja putem kamenoloma, 
ima značajne negativne učinke na životnu sredinu.121 Okolišne dozvole su temeljni mehanizam zaštite 
okoliša i osnova za vršenje inspekcijskog nadzora koji podrazumijeva provjeru da li koncesionar za vrijeme 
trajanje koncesije za eksploataciju mineralnih sirovina postupa u skladu s okolinskom dozvolom. U 
narednoj tabeli dat je pregled koncesija za nemetalne mineralne sirovine iz uzorka obuhvaćen okolinskim 
dozvolama.  

                                                           
115 Rudnik uglja ''Kreka''  ima potpisane koncesione ugovore  za eksploataciju kvarcnog pijeska i uglja.  
116 Prema navodima MP ZDK, do povećanja duga došlo je zbog ugovora o koncesiji sa koncesionarom Rudnik mrkog uglja Kakanj d.o.o. Kakanj, 
potpisanog  28. 12. 2020. godine, kojem su se počele izdavati fakture odmah nakon potpisivanja ugovora, i to za rate po osnovu jednokratne 
koncesione naknade i za kontinuiranu koncesionu naknadu. 
117 Primjera radi u 2020. godini pojedina privredna društva  imala su značajno manju proizvodnju u 2020. u odnosu na 2019., što je automatski dovelo 
do smanjenja fakturisane koncesione naknade. Također, značajno manja proizvodnja predmeta koncesije u 2023. godini zabilježena je kod nekih 
koncesionara, posebno onih koji se bave eksploatacijom kamena krečnjaka, kao i kvarcnog pijeska. (Informacije o  prihodima i stepenu naplate po 
ugovorima o koncesiji iz nadležnosti MP) 
118 U 2022. godini zaključeni su ugovori o obnavljanju ugovora o koncesiji sa privrednim društvima Ingram i Rudnikom krečnjaka Vijenac, te im je 
fakturisana jednokratna koncesiona naknada koja je za ove koncesionare visoka i koja je značajno uticala na  veći iznos fakturisane koncesione naknade 
u 2022. godini. 
119 Federalna uprava za inspekcijske poslove i kantonalni inspekcijski organi 
120 Znači bilo koji efekat na okoliš, uključujući ljudsko zdravlje, floru, faunu, biološku raznolikost, tlo, klimu, vode, zrak, pejzaže, prirodna područja, 
materijalna dobra, kulturno nasljeđe i uzajamno djelovanje ovih faktora; 
121 Okolinske dozvole su pravni akti u kojima se utvrđuju mjere zaštite okoliša koje su koncesionari dužni provoditi za vrijeme trajanja koncesionog 
ugovora i eksploatacije mineralne sirovine. Okolinske dozvole izdaju ministarstva nadležna za pitanja okoliša na federalnom i kantonalnom nivou u 
skladu Uredbom o postrojenjima koja podliježu procjeni uticaja na okoliš i izdavanju okolinskih dozvola 

Tabela 13. Pregled koncesija obuhvaćenih okolinskim dozvolama u periodu 2020-2024 u kantonima 
iz uzorka 

Red. 
br. 

Kanton 

Ukupan broj 
aktivnih 

koncesija u 
periodu 

2020-2024 

Broj koncesija obuhvaćen okolinskim dozvolama u 
periodu 2020-2024. 

Ukupan broj 
aktivnih koncesija 

obuhvaćen 
okolinskim 
dozvolama 

Okolinske dozvole izdate 
na federalnom nivou 

Okolinske dozvole 
izdate na kantonalnom 

nivou 

1. HNK 15 4 2 6 

2. SBK 28 4 2 6 

3. ZDK 22 1 1 2 

4. TK 14 3 0 3 

5. Ukupno 79 12 5 17 
Izvor: Podaci FMOiT i kantonalnih ministarstva zaštite okoliša i inspektora zaštite okoliša  

Podaci pokazuju da je režimom okolinskih dozvola obuhvaćeno tek 17 koncesija od ukupno 79 
aktivnih koncesija122 u posmatranom periodu revizije. Razlozi navedenoga vezuju se za Uredbu kojom se 
utvrđuju pogoni i postrojenja koja moraju imati okolinsku dozvolu, koju ne prijedlog FMOIT-a donijela 
Vlada FBiH 2021. godine123. Navedena uredba uopšte ne predviđa obavezu izdavanja okolinskih dozvola 
za kamenolome putem kojih se najčešće vrši eksploatacija nemetalnih mineralnih sirovina. Naime, 
Uredba detaljno propisuje pogone i postrojenja za koje okolinske dozvole izdaju federalno odnosno 
kantonalna ministarstva nadležna za okoliš (Prilog I i Prilog II Uredbe), međutim ni u jednom dijelu se ne 
navode da su kamenolomi niti općenito ekstraktivna industrija obuhvaćeni sistemom okolinskih dozvola. 
Također, Uredba propisuje da okolinske dozvole izdate do njenog stupanja na snagu za izgrađene pogone 
i postrojenja ili pogone i postrojenja u radu, vrijede do dana isteka važenja istih. Nakon toga zahtjev za 
obnovu okolinske dozvole podnosi se samo za pogone i postrojenja koji obavljaju djelatnosti koje su 
navedene u prilozima I i II Uredbe124 a među kojima, kako je već navedeno, nema kamenoloma ni 
ekstraktivne industrije. U praksi to znači da, prema važećoj Uredbi, za djelatnosti eksploatacije (npr. 
kamenolomi, rudnici) okolinska dozvola više nije potrebna, pa novi koncesionari neće morati tražiti 
njihovo izdavanje, a postojeći koncesionari neće više morati tražiti obnovu ranije izdatih okolinskih 
dozvola kad im istekne period važenja od pet godina125. U prilog ovome govore podaci da FMOIT od 
stupanja na snagu spomenute Uredbe sve zahtjeve za obnovu okolinske dozvole za kamenolome odbija uz 
obrazloženje da  ne podliježu obavezi pribavljanja nove okolišne dozvole.   

Za ove djelatnosti ostaje obaveza postupanja prema drugim dozvolama i odobrenjima (vodna 
dozvola, odobrenje za eksploataciju i dr.) međutim one ne propisuju detaljno mjere zaštite okoliša nit im je 
to svrha. Imajući u vidu navedeno revizija procjenjuje da će se broj koncesija koje su obuhvaćene 
okolinskim dozvolama u narednom periodu dodatno smanjiti. Sva postrojenja, uključujući i one koji ne 
podliježu obavezi izdavanja okolišnih dozvola, dužna su poštovati opšte mjere zaštite okoliša propisane 
članom 84. Zakona o zaštiti okoliša. Međutim, konkretna primjena ovih mjera u praksi, nadzor i 
sankcionisanje nisu detaljnije razrađeni provedbenim propisima, te je evidentan rizik od nedovoljno 
kontrolisanog uticaja eksploatacije nemetalnih mineralnih sirovina na okoliš. Nepostojanje obaveze 
izdavanja ili obnavljanja dozvola za koncesionare koji vrše eksploataciju nemetalnih mineralnih sirovina 
dovodi do zanemarivanja ključnih aspekata zaštite okoliša, uključujući sprečavanje degradacije zemljišta, 
praćenje emisija prašine i zaštitu voda, što dugoročno može imati ozbiljne ekološke i društvene posljedice.  

 

                                                           
122 U ukupni broj od 79 koncesija uključene su 34 koncesije koje su dodijeljene u posmatranom periodu, kao i koncesije dodijeljene ranije, a koje su 
bile aktivne tokom perioda obuhvaćenog revizijom. 
123 „Službene novine FBIH“, broj 51/21 
124 Član 12. stav 2. Uredbe kojom se utvrđuju pogoni i postrojenja koja moraju imati okolinsku dozvolu 
125 Shodno Zakonu o zaštiti okoliša, okolinske dozvole izdaju se na pet godina. 



          Ured za reviziju institucija u FBiH  

Izvještaj revizije učinka 

                      Upravljanje koncesijama za eksploataciju nemetalnih mineralnih sirovina                           32 

Nadležne inspekcije jedinstvenog su stava da spomenuta Uredba kojom se utvrđuju pogoni i 
postrojenja koja moraju imati okolinsku dozvolu i s njom povezana Uredba o projektima za koje je obavezna 
procjena uticaja na okoliš i projektima za koje se odlučuje o potrebi procjene uticaja na okoliš126  stvaraju 
probleme za efikasan inspekcijski nadzor na terenu. Važno je istaći da je propisima koji su važili prije 
donošenja spomenutih Uredbi, bila propisana obaveza izdavanja okolinske dozvole za koncesije za 
eksploataciju nemetalnih mineralnih sirovina. Također, kantonalnim propisima i dalje postoji obaveza 
izdavanja okolinskih dozvola za kamenolome manjih površina.   

Kada su u pitanju nadzori nad koncesijama koje su u posmatranom periodu bile obuhvaćene 
važećim okolinskim dozvolama, analiza je pokazala da se nadzori ne planiraju sistematično po pojedinim 
oblastima, na bazi procjene rizika i štetnog uticaja na okoliš. Izrađuju se godišnji planovi na nivou                   
FUZIP-a127 u kojima se navode samo podaci o planiranom broju nadzora bez navođenja konkretnih 
subjekata koji će biti predmet nadzora. Pored toga, konstatovano je da je broj nadzora, koje su obavili 
federalni i kantonalni okolišni inspektori u posmatranom periodu, nizak u odnosu na broj koncesija koje 
su bile obuhvaćene važećim okolinskim dozvolama. U periodu 2020-2024. godine provedeno je ukupno 
140 nadzora128 okolišnih inspekcija. S obzirom da se radi o petogodišnjem periodu, broj obavljenih nadzora 
po jednoj koncesiji u toku jedne godine nije dovoljan  kako bi se osiguralo poštivanje mjera zaštite 
okoliša.129 U prilog ovome govore i rezultati inspekcijskih nadzora koje je obavio FUZIP-a, koji pokazuju da 
je samo kod tri koncesionara utvrđeno uredno poštovanje mjera iz okolinske dozvole, dok su kod ostalih, 
uključujući i slučajeve kada su ista pravna lica bila predmet više nadzora, uočene različite nepravilnosti130. 
Najčešće je riječ o neprovođenju mjera skladištenja opasnog otpada, te nedovoljne aktivnosti koncesionara 
na provođenju odgovarajućih monitoringa i izvještavanja. Također, inspekcija je utvrdila teške i 
kontinuirane povrede zakona o zaštiti okoliša i činjenje krivičnog djela.131 Pojava težih povreda zakona i 
ponavljanje nepravilnosti uprkos višestrukim upravnim mjerama ukazuje na to da postojeći nadzor ne 
postiže temeljna očekivanja, odnosno blagovremeno uklanjanje nepravilnosti i zaštitu okoliša i zdravlja 
ljudi.   

Slijedom navedenog, situacija u kojoj se okolinske dozvole više ne izdaju ili ne obnavljaju ne 
predstavlja samo administrativni nedostatak, nego značajan rizik koji dovodi u pitanje cjelokupan sistem 
nadzora i ozbiljno ograničava kapacitet institucija da štite okoliš i zdravlje ljudi. 

Sankcionisanje utvrđenih nepravilnosti i praćenje aktivnosti132 na njihovom otklanjanju nije uvijek 
bilo blagovremeno. U većini slučajeva inspekcije zaštite okoliša koncesionarima, prije izricanja novčanih 
kazni, odobravaju dodatni ili produženi rokovi za usklađivanje s okolinskim dozvolom, koji često iznose i 
nekoliko mjeseci.  

 

                                                           
126 Uredba kojom se utvrđuju pogoni i postrojenja koja moraju imati okolinsku dozvolu (Službene novine FBiH, broj: 51/21 i 74/22) i Uredba o 
projektima za koje je obavezna procjena uticaja na okoliš i projektima za koje se odlučuje o potrebi procjene uticaja na okoliš (Službene novine FBiH, 
broj: 51/21, 33/22 i 104/22)  
127 Odgovori FUZIP-a na Upitnik RU 
128 FUZIP 113 nadzora, kantonalni okolišni inspektori 27 nadzora 
129 Inspekcijski nadzori se vrše prema procjeni uticaja pojedinih pogona i postrojenja na okoliš, ponašanja operatera koji upravljaju pogonima, zahtjeva 
stranki, te raspoloživog vremena- odgovori na Upitnik FUZIP 
130 Ne vrše obaranje prašine prilikom eksploatacije i prerade sirovine, ne vode evidenciju o produkovanom otpadu, ne vrše privremeno skladištenje 
opasnog otpada na okolinski prihvatljiv način (uglavnom se radi o skladištenju otpadnih ulja i upravljanju otpadnim vodama), ne vrše zbrinjavanje 
opasnog otpada preko ovlaštenih operatera, ne vrše monitoringe propisane okolinskom dozvolom; 
131 Federalni inspektor zaštite okoliša je redovito i učestalo obavljao nadzor nad pogonima i postrojenjima za proizvodnju vapna u Kreševu i 
kamenolomima Rastovice i Krčevine. Mještani iz naselja Bjelovići i Crnići, gdje su smješteni predmetni pogoni, vrlo često tražili inspekcijske  nadzore 
uglavnom prijavljujući zagađenje okoliša. Svojevremeno su predmetni pogoni radili bez prethodno pribavljene okolinske dozvole. Kada je  okolinska 
dozvola pribavljena (2017. godine), federalni inspektor zaštite okoliša, utvrdio je niz nepravilnosti te izdao rješenje o zabrani rada i otklanjanju 
nepravilnosti. Kako tadašnji operater predmetnih pogona – BFS d.o.o. Kreševo nije izvršavao navedene mjere iz Rješenja inspektora, uslijedilo je 
novčano kažnjavanje u nekoliko navrata, potom u dva navrata pečaćenje spornih pogona, te je podnesena i krivična prijava nadležnom tužilaštvu SBK 
zbog povrede pečata  (član 366. KZ FBiH). Za predmetne kamenolome federalni inspektor za vode 2022. godine nalagao rješenje o zabrani rada, te su 
aktivnosti eksploatacije prekinute nakon donošenja tog rješenja.  
132 Prema navodima FUZIP-a, u periodu 2020–2022. godine nadzor iz oblasti zaštite okoliša obavljalo je pet federalnih inspektora zaštite okoliša, u 
periodu 2022–2024. godine četiri, trenutno inspekcijski nadzor na području FBiH obavljaju tri federalna inspektora zaštite okoliša. 

Rokovi se produžavaju više puta za realizaciju iste mjere. Koncesionari u periodu kašnjenja, čak i 
nakon višestrukih prolongiranja rokova za usklađivanje s okolinskom dozvolom, ne snose finansijske 
posljedice budući da se u tom periodu ne izriču novčane kazne.133  Primjera radi, konstatovani su primjeri 
u kojima su inspektori redovno vršili nadzore nad postupcima koncesionara134 u vezi s neodlaganjem 
opasnog otpada, ali sankcionisanje nije bilo pravovremeno. Kontrola izvršenja mjera obavljena je tek nakon 
sedam mjeseci, bez dokaza o izrečenim kaznama. Posebno zabrinjava što višegodišnje neodlaganje 
otpada135 pokazuje da realizacija mjera iz okolinske dozvole često traje godinama, uz nepovratnu štetu po 
okoliš i životnu sredinu. U nastavku su prezentirani podaci o utvrđenim nepravilnostima i poduzetim 
mjerama iz nadležnosti FUZIP-a.    

Tabela 14. Podaci o utvrđenim nepravilnostima i poduzetim mjerama iz nadležnosti FUZIP-a sumarno 
za HNK, SBK, TK i ZDK 

Godina 

Broj 
izvršenih 
nadzora 

(redovnih i 
vanrednih) 

Broj 
koncesionara 

koji ne provode 
mjere iz 

okolinske 
dozvole 

Broj pokrenutih 
prekršajnih 
postupaka 

Broj podnesenih 
zahtjeva za 

poništavanjem 
okolinske 
dozvole 

Iznos izrečenih 
novčanih kazni 

Broj krivičnih 
prijava za 
počinjena 

krivična djela 
protiv okoliša 

2020. 12 7 4 1 14.620,00 0 

2021. 29 13 4 0 60.000,00 2 

2022. 35 14 10 0 40.000,00 1 

2023. 25 11 4 0 8.000,00 1 

2024. 12 4 0 1 4.000,00 1 

    Izvor: Federalna uprava za inspekcijske poslove- Urbanističko-ekološki inspektorat 

Podaci u tabeli pokazuju da nepravilnosti u sprovođenju mjera iz okolinskih dozvola ostaju učestale i 
pored kontinuiranog inspekcijskog nadzora.136 U većini godina više od 40% kontrolisanih koncesionara nije 
postupilo u skladu s propisanim mjerama. Istovremeno, iznosi izrečenih novčanih kazni značajno variraju i nisu 
proporcionalni broju utvrđenih nepravilnosti. Naprimjer 2023. godine nepravilnosti su utvrđene kod 11 
koncesionara, a izrečene kazne iznosile su ukupno 8.000 KM. Ovakav nesrazmjer može ukazivati na 
neujednačen pristup inspekcijskom sankcionisanju, gdje visina kazni ne odražava težinu niti učestalost 
nepravilnosti. Također, prekršajni i krivični postupci se rijetko pokreću u odnosu na broj utvrđenih 
nepravilnosti.   

3.3.4. Aktivnosti inspekcije na otkrivanju i sprečavanju nelegalne eksploatacije  

Tabela 15. Odstupanja od kriterija revizije vezanih za otkrivanje i sprečavanje nelegalne eksploatacije 

Red. 
br. 

Aktivnosti inspekcije Kriterij revizije 
Kriterij zadovoljen 

Da Djelimično  Ne 

1. 
Otkrivanje i 

sprečavanje  nelegalne 
eksploatacije 

- osigurano je proaktivno djelovanje na 
otkrivanju nelegalne eksploatacije   

- preduzimaju se efektivne mjere s ciljem 
sprečavanja i sankcionisanja   

nelegalne eksploatacije 

- - 
HNK, 

SBK, TK 
i ZDK 

                                                           
133 Propisi (Zakon o inspekcijama i Zakon o zaštiti okoliša) ne predviđaju obavezu neposrednog izricanja novčane kazne u slučaju neizvršenja mjere u 
prvobitnom roku, već ostavljaju mogućnost izricanja mjere da se u određenom roku otklone utvrđeni nedostaci. 
134 Nadzor nad koncesionarom Vulkan Plam -kamenolom Vlake u 2019. 2021., 2022. i 2024. godini 
135 U periodu od 2019- 2024. godine 
136 FUZIP je naglasio da „federalni inspektori zaštite okoliša, osim vršenja redovnih  inspekcijskih nadzora, učestvuju u programu pojačanih inspekcijskih 
nadzora FUZIP-a, što iziskuje dodatni angažman inspektora na terenu. Osim vršenja kontrole uslova iz okolišne dozvole, federalni inspektori zaštite 
okoliša vrše i kontrolu uslova prema Pravilniku za posebne kategorije otpada, kontrolu mjere za zagađenje zraka i dr., zatim postupaju po zahtjevima 
tužilaštava, MUP-a, resornih ministarstava, udruženja gradanja, nevladinih organizacija i sl.“ 

Proaktivno djelovanje na otkrivanju nelegalne eksploatacije nemetalnih mineralnih sirovina 
podrazumijeva redovnu upotrebu geolokacijskih tehnologija i dronova, korištenje satelitskih snimaka, 
zajedničko djelovanje s drugim inspekcijama i institucijama, kontinuiranu i svrsishodnu razmjenu podataka, 
planiranje redovnih terenskih obilazaka lokacija na kojima postoji rizik od nelegalne eksploatacije i dr. 
Nakon utvrđivanja nelegalne eksploatacije potrebno je preduzimanje učinkovitih mjera s ciljem 
sprečavanja i sankcionisanja odgovornih lica.137 

 Revizijom je utvrđeno da u kantonima obuhvaćenim uzorkom nije osiguran proaktivan pristup 
u otkrivanju nelegalne eksploatacije nemetalnih mineralnih sirovina, koji bi omogućio blagovremeno 
identifikovanje lokacija i izvršilaca nelegalne eksploatacije. Prema podacima rudarske inspekcije, 
nelegalna eksploatacija se najčešće utvrđuje tokom redovnog inspekcijskog nadzora kod postojećih 
koncesionara, a nepravilnosti se najčešće odnose na odstupanje od koncesionog ugovora, izlazak iz 
eksploatacionog polja, eksploatacija bez zakonom propisanih odobrenja i dr. Podaci pokazuju i to da u 
većini kantona (ZDK138, SBK, HNK) rudarski inspektori nisu planirali redovne kontrole ni na lokalitetima za 
koje postoje informacije da se vrši nelegalna eksploatacija. Inspekcijski nadzor ovih lokacija se obavlja, 
povremeno, a raspoloživi podaci ukazuju na to da se aktivnosti nelegalne eksploatacije ponavljaju iz godine 
u godinu139. S druge strane, ciljani nadzor radi  otkrivanja „novih“ lokacija na kojima se vrši eksploatacija 
bez važećeg ugovora o koncesiji se ne planira niti provodi na kontinuiranoj osnovi. Otkrivanje ovakve 
vrste nelegalne eksploatacije se najčešće vrši ad hoc, na osnovu prijava građana, nevladinih organizacija 
i sl., ali ove prijave su rijetke i nedovoljne kako bi osigurale sistemsko otkrivanje i sprečavanje nelegalne 
eksploatacije. Kao razlog, nadležni iz kantonalnih inspekcijskih tijela najčešće navode nedostatak tehničkih 
i ljudskih kapaciteta, nedostupnost terena i dr140. Pored toga, u praksi se često dešava da inspektori i kad 
izađu na teren ne zateknu izvršioca u vršenju nelegalne eksploatacije zbog čega, prema njihovim navodima, 
ne mogu izreći adekvatne mjere. Utvrđeno je da nije osigurano kontinuirano praćenje terena putem 
geolokacijskih tehnologija, ne koriste se dostupni digitalni alati za snimanje i sistematsko bilježenje 
stanja i promjena na terenu, niti je uspostavljena formalna razmjena informacija s drugim inspekcijama  
s ciljem otkrivanja nelegalne eksploatacije. Ovo dodatno ograničava kapacitete kantonalnih inspekcijskih 
tijela da blagovremeno otkriju i spriječe nelegalnu eksploataciju.  

Revizijom su utvrđena određena ograničenja koja umanjuju efektivnost inspekcijskog nadzora 
kada je u pitanju sprečavanje i sankcionisanje nelegalne eksploatacije.   Navedeno se odnosi na slučajeve 
preklapanja ili nejasno propisanih nadležnosti između institucija na kantonalnom i lokalnom nivou u dijelu 
izdavanja odobrenja koja su predmet inspekcijskog nadzora141, izricanje minimalnih novčanih kazni za 
nelegalnu eksploataciju i mogućnosti njihovog dodatnog umanjivanja142, te nemogućnost efikasnog 
oduzimanja imovinske koristi stečene nelegalnom eksploatacijom. Važno je istaći da proaktivno djelovanje 
na otkrivanju i sankcionisanju nelegalne eksploatacije mineralnih resursa zahtijeva međuinstitucionalnu 
saradnju i koordinirano djelovanje svih institucija u oblasti koncesija kako bi se osigurala adekvatna zaštita 
mineralnih resursa.   
  

                                                           
137 Članovi 95.,102. i 112. Zakona o rudarstvu FBiH, članovi 89., 96. i 106. Zakona o rudarstvu HNK, članovi 119. i 127. Zakona o rudarstvu SBK, članovi 
60.,66., 67. i 73. Zakona o rudarstvu TK i članovi 89., 96. i 106. Zakona o rudarstvu TK. 
138 Glavni inspektor za tehničke inspekcije  ZDK je naveo da je od početka 2025. godine podnio nadležnom Tužilaštvu više krivičnih prijava radi krađe 
mineralnih sirovina, koje su u vlasništvu BiH, te su procesi u toku. 
139 Izvještaj o radu Inspektorata ministarstva gospodarstva HNK za 2020., 2021., 2022., 2023. i 2024.,  Program rada kantonalne inspekcije MP SBK za 
2024. godinu, Plana rada KUIP-a TK za 2024, Program rada KUIP-a ZDK za period 2020- 2024. godina. 
140 Primjera radi, u Izvještaju o radu Inspektorata Ministarstva gospodarstva HNK za 2021. godinu, između ostaloga, navedeno je da nema zaposlenog 
geološkog inspektora nego nadzor obavljaju dva rudarska inspektora. Također, istaknut je i nedostatak specijalizirane opreme za mjerenje stvarnih 
količina iskopa mineralnih sirovina  
141 Kantonalni inspektor u ZDK utvrdio je da općina Žepče izdala odobrenja (građevinsku i upotrebnu dozvolu) za eksploataciju dijabaza. S obzirom da 
općine nemaju nadležnost da izdaju odobrenja iz oblasti rudarstva inspektor je uputio zahtjev MP ZDK da se odobrenja koje je izdala općina Žepče 
ponište po pravu nadzora. MP je uputilo inspektora na Ministarstvo prostornog uređenja ZDK koje je odgovorilo da imaju stvarnu nadležnost za 
izdavanje odobrenja za gradnju i upotrebu postrojenja za preradu mineralnih sirovina, a koja se nalaze izvan granica eksploatacionog polja. Budući da 
Zakonom o rudarstvu ZDK nije propisano da je nadležnost za izdavanje odobrenja za eksploataciju mineralnih sirovina prenesena na općinski ili drugi 
kantonalni organ, inspektor je inicirao rješavanje sukoba nadležnosti, međutim po ovom pitanju nije dobio povratnu informaciju i upute za dalje 
postupanje i sankcionisanje.    
142 Plaćanje 50% iznosa kazne u roku od 8 dana odnosno umanjivanje kazne u sudskom postupku nakon ulaganja prigovora 

4. ZAKLJUČCI REVIZIJE  

 

Generalni zaključak provedene revizije je da nije osigurano efikasno upravljanje koncesijama 
za nemetalne mineralne sirovine u dijelu planiranja, dodjele i nadzora. 

Podaci prezentirani u ovom Izvještaju predstavljaju kvalitetan osnov za preispitivanje 
dosadašnjih postupaka  dodjele koncesija za nemetalne mineralne sirovine. 

Revizija je ukazala na potrebu unapređenja zakonodavstva, uspostavu sistemskog planiranja 
koncesija, povećanja transparentnosti dodjele i osiguranje sveobuhvatnog nadzora nad dodijeljenim 
koncesijama.  

           Za rješavanje ustanovljenih problema neophodan je značajniji angažman kantonalnih vlada, 
ministarstva privrede, komisija za koncesije, federalnih i kantonalnih inspekcijskih organa. Također, 
potrebno je koordinirano djelovanje ostalih institucija nadležnih za oblast koncesija i eksploatacije 
nemetalnih mineralnih sirovina. 

4.1. Nije osigurano sistemsko planiranje koncesija 

Postojeći način planiranja koncesija za eksploataciju nemetalnih mineralnih sirovina ne osigurava 
usklađenost sa prostorno-planskom dokumentacijom i strateškim dokumentima, što stvara rizik od 
nenamjenskog korištenja prostora i narušavanja okoliša, te onemogućava stratešku povezanosti između 
planiranja koncesija i razvojnih prioriteta na kantonalnom i lokalnom nivou. Prostorni plan FBiH 2008–2028, 
kojim bi trebalo biti utvrđeno korištenje mineralnih resursa i usklađivanje planova kantona i JLS, nikad nije 
usvojen, kao ni Federalna strategija upravljanja mineralnim sirovinama i Plan upravljanja mineralnim 
sirovinama. Također, nedonošenje godišnjih i višegodišnjih planova dodjele koncesija u kantonima kojima 
se definišu prioriteti, dinamika i vrste prirodnih resursa za koje će se koncesije dodjeljivati u određenom 
periodu smanjuje prostor za plansko upravljanje prirodnim resursima i ostvarivanje razvojnih ciljeva 
koncesione politike.  

Dodjeljivanje koncesija na zemljištu u državnom vlasništvu bez prethodne provjere statusa zemljišta 
u fazi planiranja koncesije, može dovesti u pitanje uspješnost realizacije koncesionog ugovora i nastanak 
sporova između koncesora, koncesionara i vlasnika zemljišta. Sudske odluke u vezi s korištenjem šumskog 
zemljišta u državnom vlasništvu dodatno stvaraju neizvjesnost za dodijeljene i buduće koncesije, a u većini 
revidiranih kantona vlade nisu preduzimale mjere na implementaciji ovih odluka. Studije opravdanosti 
koncesija najčešće izrađuju investitori (koncesionari), a nadležne institucije u revidiranim kantonima 
uglavnom vrše formalnu kontrolu potpunosti dokumentacije dostavljene uz studiju. Ovakva praksa ostavlja 
mogućnost da se koncesije dodjeljuju bez objektivne procjene njihove opravdanosti i održivosti.  

Nedostatak aktivnog učešća zainteresiranih strana u fazi pripreme koncesija onemogućava lokalne 
zajednice, građane i širu javnost da se informišu o svim bitnim aspektima prije donošenja odluke o koncesiji. 
Nedovoljno uključivanje zainteresiranih strana smanjuje mogućnost za blagovremeno uvažavanje potreba 
lokalne zajednice i ostavlja prostor za negativne socijalne i ekološke posljedice na područje na kojem se 
planira dodijeliti koncesija.  

4.2. Nije osigurana transparentnost dodjele koncesija 

 Vlade i resorna ministarstva u kantonima iz uzorka nisu osigurali dodjelu koncesija za nemetalne 
mineralne sirovine putem tenderskog postupka, što je rezultiralo time da su u periodu 2020 - 2024. godine 
sve koncesije dodijeljene su putem samoinicijativne ponude. Ovaj postupak dodjele koncesija koji bi trebao 
biti izuzetak, korišten je kao pravilo zbog čega nije osigurano konkurentno nadmetanje između ponuđača 
zainteresovanih za dobivanje koncesije.  

Nedostatak jasnih procedura i kriterija za utvrđivanje javnog interesa nakon prijema 
samoinicijativne ponude za posljedicu ima to da se ovaj proces najčešće obavlja formalno bez detaljnijih 
obrazloženja na osnovu kojih analiza i pokazatelja je utvrđen javni interes.  

Javni poziv za izbor najpovoljnijeg ponuđača za dodjelu koncesija, koji se u većini revidiranih kantona 
objavljuje nakon prijema samoinicijativne ponude, ne može se potvrditi da je osigurao jednake uslove za 
sve zainteresovane ponuđače. Zbog toga su se u posmatranom periodu rijetko prijavljivali drugi ponuđači, 
osim onog koji je inicirao postupak putem samoinicijativne ponude.  

U većini revidiranih kantona nisu osigurani transparentni, jasni i mjerljivi kriteriji za dodjelu koncesija, 
niti su definisani objektivni i mjerljivi parametri za njihovo bodovanje kako bi se svaka ponuda ocjenjivala 
prema istim i unaprijed utvrđenim pravilima. Nedostatak transparentnosti čini proces vrednovanja ponuda 
podložnim subjektivnom tumačenju i umanjuje objektivnost postupka dodjele koncesija.  

4.3. Nadzor nad koncesijama nije sveobuhvatan 

Postojeći nadzor nad radom koncesionara i ispunjavanjem obaveza iz koncesionog ugovora ne 
obuhvata sve segmente koncesionog ugovora. Nadležne institucije fokusiraju se uglavnom na 
ekonomske aspekte obračuna i uplate koncesionih naknada, dok se ispunjavanje ostalih obaveza 
koncesionara u pogledu investiranja, novog zapošljavanja, zaštite okoliša ne prate dosljedno. 
Nedostatak evidencija o obavezama koncesionara i njihovoj realizaciji onemogućava detaljno i 
sistematično praćenje i izvještavanje kantonalnih vlada o realizaciji koncesionih ugovora.   

Nadzor nad obračunom i uplatom koncesione naknade u većini revidiranih kantona ne 
osigurava potpunu i učinkovitu kontrolu, niti je koordiniran između nadležnih institucija, što dovodi 
do ograničenog praćenja i neujednačene naplate koncesionih prihoda. Nedostatak ažurnih analitičkih 
evidencija o koncesionim uplatama, oslanjanje na podatke koncesionara i neblagovremeno 
preduzimanje mjera naplate u većini revidiranih kantona dovode do akumuliranja dugovanja i 
smanjene efikasnosti naplate. 

Ispunjavanje obaveza koncesionara u pogledu zaštite okoliša se nedovoljno nadzire što za 
posljedicu ima zanemarivanje negativnog uticaja koncesije na okoliš, uključujući sprečavanje 
degradacije zemljišta, smanjenje emisija prašine i neadekvatnu zaštitu voda od zagađenja. Izuzimanje 
kamenoloma iz Uredbe kojom se utvrđuju pogoni i postrojenja koja moraju imati okolinsku dozvolu, 
nedostatak sistemskog planiranja nadzora, povremeno i neblagovremeno sankcionisanje dovode do 
ugrožavanja okoliša, što dugoročno može imati ozbiljne ekološke i društvene posljedice.  

Aktivnosti inspekcija na otkrivanju i sprečavanju nelegalne eksploatacije nemetalnih 
mineralnih sirovina se ne provode planski, najveći dio aktivnosti obavljen je po prijavama. Iako je 
većina lokaliteta nelegalne eksploatacije poznata, izostalo je koordinirano djelovanje nadležnih tijela 
u rješavanju problematike i saniranju uzurpiranih površina. Posljedice ovakvog stanja dovode do 
negativnih ekonomskih, ekoloških i društvenih učinka.   

5. PREPORUKE  

U skladu s nalazima i zaključcima provedene revizije, Ured za reviziju institucija u Federaciji 
Bosne i Hercegovine daje preporuke koje mogu unaprijediti upravljanje koncesijama za eksploataciju 
nemetalnih mineralnih sirovina. 

Uzimajući u obzir propisane nadležnosti u oblasti upravljanja koncesijama, određene 
preporuke date su većem broju institucija, a za realizaciju pojedinih neophodna je međusobna 
saradnja i koordinacija više institucija. Iako su preporuke upućene subjektima obuhvaćenim 
predmetnom revizijom, one trebaju poslužiti i nadležnim institucijama na nivou Federacije BiH, kao i 
kantonima koji nisu bili uključeni u reviziju, budući da se odnose na sistemska pitanja koje se primarno 
uređuju na federalnom nivou i zahtijevaju usklađen pristup na svim nivoima vlasti. 

5.1. Preporuke za unapređenje planiranja koncesija 
 

 
Preporuke za kantonalne vlade HNK, SBK, TK  i ZDK 

➢ Imenovati nadležnu instituciju da izradi prijedlog izmjena i dopuna kantonalnog zakona o 
koncesijama kako bi se jasno propisala: 

- obaveza donošenja i javnog objavljivanja višegodišnjih i godišnjih planova dodjele koncesija, 

uz jasno definisanu proceduru i rokove donošenja; 

- obaveza pribavljanja saglasnosti nadležnih organa o pravnom statusu i podobnosti lokacije 

prije dodjele koncesije;   

- obaveza i načini uključivanja JLS, građana, nevladinih organizacija i drugih zainteresovanih 

strana u planiranje koncesija;  

- izuzeća za primjenu postupka dodjele koncesije putem samoinicijativne ponude; 

- obaveza kontinuirane saradnje i razmjene podataka između kantonalnih ministarstava 

privrede, finansija i inspekcija s ciljem osiguravanja sveobuhvatnog nadzora nad realizacijom 

koncesionih ugovora.  

U navedene aktivnosti uključiti i nadležne komisije za koncesije. 
Izmjene i dopune kantonalnih zakona treba provoditi uz koordiniranu saradnju s organima Federacije 
BiH kako bi se osigurala usklađenost propisa i jedinstven pristup upravljanju koncesijama. 

 

➢ Uputiti inicijativu Federalnom ministarstvu okoliša i turizma za izmjene i dopune propisa kako 

bi  se osigurala obaveza pribavljanja okolinskih dozvola za kamenolome i jasnije propisala 

primjena, nadzor i sankcionisanje u vezi općih mjera zaštite okoliša za koncesionare 

nemetalnih mineralnih sirovina. 

 

 
Preporuke za kantonalna ministarstva privrede HNK, SBK, ZDK, TK i Komisiju za koncesije  
TK 

 

➢ Izraditi strateški okvir za eksploataciju nemetalnih mineralnih sirovina  i dodjelu koncesija na 

području kantona i uputiti u proceduru usvajanja. Nakon usvajanja osigurati redovno 

praćenje i ažuriranje strateških dokumenata;  

➢ Izrađivati višegodišnje i godišnje planove dodjele koncesija, kojima će definisati prioriteti, 
dinamika i prostorni obuhvat koncesija;  

 
➢ Prije donošenja odluke o dodjeli koncesija pribavljati saglasnosti Federalnog ministarstva 

prostornog uređenja kako bi se osigurala usklađenost sa namjenom prostora; 
 

➢ Prije donošenja odluke o dodjeli koncesije, pribavljati potrebne saglasnosti i mišljenja nadležnih 
organa o pravnom statusu zemljišta i potencijalnim ograničenjima u korištenju prostora radi 
provjere podobnosti lokacije za dodjelu koncesije; 
 

➢ Izrađivati studije opravdanosti dodjele koncesije za nemetalne mineralne sirovine ili uspostaviti 
objektivne parametre i kriterije za ocjenu kvaliteta studije opravdanosti koju izrađuje ponuđač; 
 

➢ Propisati jasnu proceduru i objektivne kriterije za utvrđivanje javnog interesa dodjele koncesija, te 
dokumentovati postupak utvrđivanje javnog interesa; 

 

5.2. Preporuke za unapređenje transparentnosti dodjele koncesija 
 
 

Preporuke za kantonalna ministarstva privrede HNK, SBK, ZDK i TK i Komisiju za koncesije TK  
 

➢ Koncesije dodjeljivati putem tenderskog postupka, a samo u propisanim situacijama putem 
samoinicijativnih ponuda; 
 

➢ U javnim pozivima jasno definisati kriterije za dodjelu koncesija i dokumentaciju koja se traži u 
svrhu dokazivanja ispunjavanja kriterija; 
 

➢ Utvrditi i učiniti javno dostupnom metodologiju za ocjenjivanje ponuda, uključujući jasne i 
mjerljive kriterije, način njihovog bodovanja i dokumentovanja i osigurati njenu primjenu. 
 
 
  Preporuka za vlade kantona, ministarstva privrede i komisije za koncesije 

 
➢ Preduzeti aktivnosti kako bi se proces dodjele i upravljanja koncesijama u potpunosti uskladio s 

odlukom Ustavnog suda U-3/24, uključujući i sistematsku reviziju postojećih ugovora o 
koncesijama, radi njihovog usklađivanja s navedenom odlukom. 

5.3. Preporuke za unapređenje nadzora nad koncesijama 
 

Preporuke za kantonalna ministarstva privrede HNK, SBK, ZDK, TK i Komisiju za koncesije TK    
 

➢ Ustanoviti i voditi tačne i ažurne evidencije o obavezama koncesionara i utvrđenim 
nepravilnostima u radu koncesionara po nalazima inspekcija i informacijama Ministarstva 
finansija; 
 

➢ Blagovremeno pratiti ispunjavanje svih obaveza koncesionara iz ugovora o koncesiji i preduzimati 
radnje prema koncesionaru u slučaju neispunjavanja ugovorenih obaveza, uključujući i raskid 
ugovora; 

➢ Blagovremeno pokretati postupke naplate potraživanja od koncesionara s ciljem smanjenja 
dugovanja od koncesionih naknada. 
 

 
Preporuka za kantonalna ministarstva finansija SBK, TK i ZDK 

 
➢ Uspostaviti sistematičan način vođenja podataka o uplatama koncesionih naknada, uključujući 

analitičke evidencije po vrstama naknada i stanju potraživanja, te ih blagovremeno dostavljati 
kantonalnom ministarstvu privrede radi preduzimanja korektivnih mjera. 
 
Preporuka za FUZIP i kantonalne inspekcije zaštite okoliša HNK, SBK, TK i ZDK 
 

➢ Osigurati sveobuhvatan nadzor nad poštovanjem mjera iz okolinske dozvole i općih mjera zaštite 
okoliša i blagovremenu primjenu odgovarajućih mjera u slučaju nepoštovanja. 

 
Preporuke za kantonalne rudarske inspekcije HNK, SBK, TK i ZDK 
 

➢ Uspostaviti efikasne mjere za otkrivanje nelegalnih kamenoloma kroz redovnu upotrebu 
savremenih tehnologija, planirane terenske obilaske rizičnih lokacija te redovnu razmjenu 
podataka s ostalim nadležnim institucijama; 

6. KOMENTARI NA NACRT IZVJEŠTAJA 

 
Ured za reviziju institucija u FBiH dostavio je Nacrt izvještaja revizije učinka na komentar revidiranim 

subjektima 1. 12. 2025. godine, u skladu s članom 15. Zakona o reviziji. 

U utvrđenom roku, komentare je dostavilo 15 subjekata, i to: Ministarstvo privrede HNK, 
Ministarstvo finansija HNK, Ministarstvo trgovine, turizma i zaštite okoliša HNK, Ministarstvo prostornog 
uređenja, građenja, zaštite okoliša, povratka i stambenih poslova SBK, Ministarstvo finansija ZDK, 
Ministarstvo finansija TK, Kantonalna uprava za inspekcijske poslove TK, Ministarstvo privrede SBK i Vlada 
SBK, Komisija za koncesije TK, Ministarstvo privrede Tuzlanskog kantona, Ministarstvo finansija SBK i 
Federalna uprava za inspekcijske poslove, Ministarstvo privrede ZDK, Kantonalna uprava za inspekcijske 
poslove ZDK. 

Tri subjekta se nisu očitovala, i to: Vlada HNK, TK i ZDK. Vlada ZDK je u usmenom razgovoru 
napomenula da je proslijedila očitovanje Ministarstvu privrede, te da se ono može smatrati i stavom Vlade. 

Sedam subjekata revizije143 nije imalo primjedbi na Nacrt izvještaja. Između ostalog, istakli su da će 
zaključci ove revizije, a posebno preporuke date u ovom dokumentu, značajno unaprijediti ovu oblast, kao 
i da će u saradnji sa nadležnim institucijama poduzeti potrebne aktivnosti u cilju realizacije datih preporuka. 

Ministarstvo privrede SBK144 i Vlada SBK,145 Komisija za koncesije TK,146 Ministarstvo privrede 
Tuzlanskog kantona,147 Ministarstvo finansija SBK,148 Federalna uprava za inspekcijske poslove,149 
Ministarstvo privrede ZDK150 i Kantonalna uprava za inspekcijske poslove ZDK151 dali su određene 
komentare i dodatna pojašnjenja i sugestije vezane za tekst Izvještaja, koje su s dužnom pažnjom 
razmotrene. 

U konačni Izvještaj inkorporirani su komentari i obrazloženja koja su se odnosila na: preciziranje 
podataka u Tabeli 3. i nalazu u vezi usklađenosti koncesija sa prostornim planovima, postupanje 
ministarstva privrede ZDK i SBK kod učešća zainteresiranih strana u procesu donošenja odluka o dodjeli 
koncesije, uspostavu objektivnih parametara i kriterija za ocjenu kvaliteta studije, dodatna pojašnjenja u 
pogledu javnih poziva, samoinicijativne ponude i kriterija, kao i na razloge povećanja/smanjenja dugovanja 
po osnovu koncesionih naknada u TK i ZDK. Prihvaćeni su komentari  MP ZDK i Komisije za koncesije TK te 
su korigovani  podaci u prilogu izvještaja 7.4. koji prikazuje tok postupka po kantonima, kao i komentari MP 
ZDK u pogledu statusa komisije za koncesije, podaci FUZIP-a o aktivnostima i broju inspektora zaštite 
okoliša koji vrše nadzor nad zaštitom okoliša na federalnom nivou. 
 

 
  
 
 
 
 
 
 

                                                           
143 Ministarstvo privrede HNK, Ministarstvo finansija HNK, Ministarstvo trgovine, turizma i zaštite okoliša HNK, Ministarstvo prostornog uređenja, 
građenja, zaštite okoliša, povratka i stambenih poslova SBK, Ministarstvo finansija ZDK, Ministarstvo finansija TK i Kantonalna uprava za inspekcijske 
poslove TK. 
144 Akt  MP SBK broj: 05-41-9539/25 od 15. 12. 2025. 
145 Akt Vlade SBK broj: 01-11-10099/25-2 od 15. 12. 2025.  
146 Akt Komisije za koncesije TK broj: 20/1-297/25 od 9. 12. 2025. 
147 Akt  MP TK broj: 03/1-11-37218/25 od 15. 12. 2025. 
148 Akt  MF SBK broj: 04-11-5493/2025 od 16. 12. 2025. 
149 Akt FUZIP-a broj: 10-19-4-04411/2025 od 15. 12. 2025. 
150 Akt MP ZDK broj:04-11-1288-1/25 od 16. 12. 2025.  
151 Akt KUIP ZDK broj: 10-11-7-1288-37-1/25 od 17. 12. 2025. 

Komentari koji nisu usvojeni odnosili su se na sljedeće:  
 

Ministarstvo privrede SBK 
 

• Komentar u kojem je iskazano neslaganje sa procjenom ispunjenja kriterija prezentiranoj u Tabeli 
5.152  Naime, smatraju da zadovoljavaju kriterije jer se tenderski postupak (javni poziv – natječaj) 
provodi i u slučajevima kada je postupak pokrenut na osnovu samoinicijativne ponude, da 
ponuđač koji je podnio samoinicijativnu ponudu ni po jednom kriteriju nije u povlaštenom položaju 
u odnosu na druge ponuđače, te da je rok za dostavu ponuda dovoljno dug za ostale zainteresirane 
subjekte.  Prema njihovom shvatanju, kriteriji za dodjelu koncesije su jasno definisani i objavljeni u 
javnom pozivu, a bodovanje se vrši na način da najbolja ponuda po pojedinom kriteriju ostvaruje 
maksimalan broj bodova, dok se ostale ponude vrednuju srazmjerno. 

• Komentar MP SBK nije zahtijevao izmjene nalaza i preporuka, s obzirom na to da je u Izvještaju 
navedeno da se u ovom kantonu objavljuje javni poziv i u slučaju samoinicijativne ponude, i da je 
drugim ponuđačima formalno omogućeno učešće u postupku. Međutim, objava javnog poziva 
nakon prijema samoinicijativne ponude u SBK ne može se poistovjetiti s provođenjem tenderskog 
postupka jer izostaju pojedini ključni elementi kao što je studija ekonomske opravdanosti koji 
izrađuje koncesor. Također, inicijalni ponuđač ranije od drugih ponuđača ima pristup institucijama, 
podacima i mogućnost korigovanja dokumentacije, čime se narušava princip jednakog tretmana i 
stvarne konkurencije, kako je detaljno obrazloženo u Izvještaju. 

 
Ministarstvo privrede TK 
 

• Komentar u kojem je navedeno da se ne slažu sa navodima da samoinicijativna ponuda ne 
osigurava dovoljan stepen transparentnosti i konkurencije nije iziskivao izmjene nalaza i 
preporuka. Navode da prethodni fazni postupak geoloških istraživanja faktički onemogućava 
provođenje tenderskog postupka. Smatraju da, zbog činjenice da geološka istraživanja u 
upravnom postupku odobrava investitor koji snosi sve troškove i pribavlja potrebne saglasnosti, te 
da samo privredno društvo koje je prethodno steklo istražno pravo, finansiralo istraživanja i izradilo 
elaborat o rezervama i studiju ekonomske opravdanosti može podnijeti zahtjev za koncesiju, 
provedba tenderskog postupka za eksploataciju mineralnih sirovina faktički nije moguća.  

Komentar nije prihvaćen jer je  u Izvještaju navedeno obrazloženje zašto se u TK opredjeljuju za 
postupak po samoinicijativnim ponudama. Prema EU direktivi,153 izuzeci od javnog poziva 
primjenjuju se samo kada objektivno postoji jedan privredni subjekt koji može izvršiti koncesiju. 
Budući da u FBiH postoji 165 registrovanih rudarskih subjekata, ne mogu se smatrati ispunjenim 
objektivne okolnosti koje bi opravdale mogućnost pristupa mineralnom resursu samo jednom 
ponuđaču. Iako su tačni navodi o redoslijedu određenih faza i procedura koji prethode dodjeli 
koncesija, upravo je nedostatak harmonizacije zakona o rudarstvu, geološkim istraživanjima i 
koncesijama dodatno ograničenje za efikasnu dodjelu koncesije za mineralne sirovine u FBiH i 
kantonima.  

 
 
 
 
 

                                                           
152 Odstupanje od kriterija revizije vezanih za postupak dodjele i kriterije za odabir koncesionara.   
153 S obzirom na štetne učinke na tržišno natjecanje, dodjela koncesija bez prethodne objave obavijesti trebali bi se koristiti samo u vrlo iznimnim 
okolnostima. Te iznimke trebale bi biti ograničene na slučajeve u kojima je od početka jasno kako objava ne bi dalje potakla tržišno natjecanje zato što 
objektivno postoji samo jedan gospodarski subjekt koji može izvršiti koncesiju. Nemogućnost dodjele koncesije bilo kojem drugom gospodarskom 
subjektu ne bi trebao stvoriti sam javni naručitelj ili naručitelj s ciljem budućeg postupka dodjele (EU Direktiva – tačka 51) 

• Komentar u kojem je navedeno da se procjena neprihvatljivosti lokaliteta Kužići sa aspekta 
prostornog planiranja zasniva na zastarjelom planskom dokumentu nije iziskivao izmjene nalaza. 
Navodi subjekta da je izmjenama i dopunama Prostornog plana TK („Službene novine TK“, broj: 
14/21) konstatovano i utvrđeno eksploataciono polje kvarcnog pijeska Kužići, te time predmetni 
lokalitet zvanično uvršten u prostorno-plansku dokumentaciju TK nisu osnovani. Naime, u 
Izmjenama i dopunama Prostornog plana TK154 i dalje stoje informacije da eksploataciono polje 
Kužići nije prihvatljivo. Namjena prostora se utvrđuje isključivo prostorno-planskim dokumentom. 
Informacija o postojanju utvrđenih rezervi (ležišta) ili „starog“ rudarskog prostora ne 
podrazumijeva automatsko pravo na eksploataciju. Prihvatljivost eksploatacije se ocjenjuje kroz 
sveukupne odredbe prostornog plana, uzimajući u obzir okolišne, urbanističke zahtjeve i 
namjenu/svrhu prostora. 

• Komentar da se Nacrt izvještaja pretežno fokusira na koncesije za nemetalne mineralne 
sirovine, bez cjelovitog sagledavanja koncesija za mineralne sirovine koje su u nadležnosti 
FBiH i na činjenicu da Ministarstva zaključuju koncesione ugovore sa rudnicima uglja, nije 
uticao na nalaze i preporuke u Izvještaju.  

Dostavljene informacije izlaze izvan definisanog obima revizije, koji je utvrđen shodno ISSAI 
standardima i obrazložen u poglavlju 1.3. Izvještaja. 

• Komentar u kojem je navedeno da Ministarstvo ne može biti odgovorno niti ocijenjeno kao 
neefikasno u planiranju dodjele koncesija, jer „važeći zakonski okvir ne propisuje obavezu 
donošenja strateških, višegodišnjih ili godišnjih planova, pa je nalaz revizije zasnovan na 
vrijednosnom sudu, a ne na kršenju propisa“ nije iziskivao izmjene nalaza i preporuka.  

Iako važeći propisi ne propisuju obavezu donošenja strateških ili godišnjih planova dodjele 
koncesija, što je konstatovano u Izvještaju, revizija učinka ne ocjenjuje zakonitost postupanja, već 
učinkovitost upravljanja javnim resursima. Ocjena efikasnosti izvršena je u odnosu na kriterije 
revizije koji su zasnovani, između ostalog, i na općeprihvaćenim principima dobrog upravljanja i 
dobre prakse u oblasti  dodjele koncesija za eksploataciju mineralnih resursa (EU direktiva, OECD, 
SIGMA), prema kojima planiranje predstavlja ključni alat za osiguranje predvidivosti, 
transparentnosti i smanjenje ad hoc odlučivanja. Izostanak planskih dokumenata predstavlja 
ograničenje u primjeni sistemskog i proaktivnog pristupa upravljanju koncesijama, zbog čega je 
upravo i data preporuka da se izmjenama propisa utvrdi obaveza donošenja i javnog objavljivanja 
višegodišnjih i godišnjih planova dodjele koncesija, sa jasno definisanom procedurom i rokovima 
donošenja. 

• Komentar u kojem je navedeno da Ministarstvo nema zakonsku obavezu niti ovlaštenje da 
nezavisno provodi stalna geodetska snimanja, vaganja ili druge tehničke mjere kontrole 
eksploatacije, osim kroz nadzorne mehanizme propisane posebnim zakonima i inspekcijskim 
propisima, te se odgovornost za tačnost podataka prenosi na koncesionare nije zahtijevao izmjene 
nalaza.  

Naime, praćenje eksploatisanih količina i obračun koncesionih naknada predstavljaju dio 
koncesionih ugovora. Iako ne postoji izričita zakonska obaveza da Ministarstvo samostalno vrši 
mjerenja ili tehničke provjere eksploatacionih količina, analiza važećih koncesionih ugovora 
ukazuje na postojanje obaveze kontrole izvršavanja ugovornih obaveza. Takva obaveza 
podrazumijeva aktivnu ulogu Ministarstva u svojstvu koncesora. Stoga se ne može prihvatiti stav 
da Ministarstvo nema ulogu u kontroli podataka koji čine osnov za obračun koncesionih naknada. 
S obzirom na to da su mineralne sirovine prirodno bogatstvo u vlasništvu države, neobnovljiv 
resurs i važan izvor javnih prihoda, sistem u kojem se obračun naknada oslanja isključivo na 
podatke koje dostavlja koncesionar, bez redovnih nezavisnih provjera, nosi visok rizik po tačnost i 
potpunost obračuna i naplate javnih prihoda.  

                                                           
154 Odjeljak kvarcni pijesak, pasus 4 glasi '' Obzirom na nepovoljne uslove eksploatacije (blizina stanovanja), zaštitu okolice (degradaciju poljoprivrednog 
zemljišta i sječu šumskih kompleksa), u narednom periodu jedino prihvatljiva sa aspekta prostornog planiranja su eksploataciona polja kvarcnog 
pijeska; Bukinje i Moluška rijeka, a eksploataciono polje "Kužići" nije prihvatljivo.'' 

• Komentar u kojem je navedeno da, zbog toga što studije izrađuju certificirani privredni subjekti, 
izrada studija nije proizvoljna aktivnost ponuđača, već se vrši u skladu sa važećim propisima, 
tehničkim standardima i pravilima struke, uz odgovornost izrađivača za tačnost i potpunost 
podataka, nije iziskivao izmjene u nalazima.  

Naime, shodno nalazima, potrebni su dodatni mehanizmi kontrole pri provjeri studija, posebno 
imajući u vidu javni interes i dugogodišnje posljedice eksploatacije. Također, stručna komisija za 
koju Ministarstvo navodi da radi reviziju elaborata o klasifikaciji, kategorizaciji i proračunu rezervi 
mineralnih sirovina, međutim, te aktivnosti nisu ekvivalent studiji ekonomske opravdanosti. 
Naime, radi se o različitim dokumentima, sa različitom svrhom, sadržajem i metodologijom. 
Elaborat ima tehničko-stručni karakter i služi utvrđivanju rezervi, dok studija ekonomske 
opravdanosti podrazumijeva sveobuhvatnu ekonomsku i finansijsku analizu projekta, koja ne ulazi 
u nadležnost niti obim rada navedene stručne komisije.  

• Komentar da nadzor nad koncesionarima i koordinacija između nadležnih institucija postoje i 
funkcionišu u okviru zakonom propisanih nadležnosti nije iziskivao izmjene nalaza i preporuka. 

Naime, revizijom nije utvrđeno da nadzor ne postoji, nego je naznačeno da ga vrši više institucija, 
u skladu sa svojim ovlaštenjima, ali bez dovoljne koordinacije. Činjenica da je od 14 potpisanih 
koncesionih ugovora 12 potpisano sa retroaktivnim dejstvom ukazuje da nadzor nije blagovremen 
ni sveobuhvatan. Princip efikasnosti zahtijeva ne samo formalno izvršavanje nadležnosti, nego i 
blagovremeno otkrivanje i sprečavanje rizika, što trenutni sistem ne osigurava. 

• Kada su u pitanju rizici u postupcima dodjele koncesija na državnom zemljištu, MP TK je naveo da 
je, postupajući u skladu s odlukama Ustavnog suda BiH i važećim propisima, obustavio nove 
koncesije i revidira postojeće ugovore, uz pravnu analizu pojedinačnih predmeta, smatrajući da ne 
može biti odgovoran za sistemske nedostatke višeg nivoa zakonodavstva.  

Komentar Ministarstva ne zahtjeva izmjene nalaza i preporuka. Naime, u nalazima je obrazloženo 
postupanje TK u navedenim okolnostima. Jasno je navedeno da je Vlada TK obustavila sve 
postupke dodjele novih koncesija za šume i šumsko zemljište u državnom vlasništvu i da će 
nadležna ministarstva i Komisija za koncesije provesti analizu zaključenih ugovora i predložiti 
odgovarajuće mjere. 

• U komentaru navode: „Budući da važeći propisi ne propisuju obavezu planiranja dodjele 
koncesija, ocjena revizije o neefikasnom ili nedovoljnom planiranju predstavlja vrijednosni 
sud koji nije utemeljen u važećem pravnom okviru“. Ministarstvo smatra da takav nalaz ne 
odražava činjenično niti pravno stanje, te da se njime neopravdano imputira odgovornost 
institucijama za nepostupanje koje nije propisano važećim zakonima. 

Komentar nije iziskivao suštinske izmjene izvještaja, jer je u nalazima među uzorcima 
problema prepoznat nedostatak sistemskih dokumenata na nivou FBiH. Također, u 
preporukama je istaknuto da izmjene i dopune kantonalnih zakona treba provoditi uz 
koordiniranu saradnju s organima Federacije BiH kako bi se osigurala usklađenost propisa i 
jedinstven pristup upravljanju koncesijama. 

• Komentar u kojem je navedeno da Nacrt izvještaja nedovoljno precizno prikazuje stvarni postupak 
upravljanja koncesijama, uključujući faznost postupka, međuzavisnost procesa i razgraničenje 
nadležnosti ministarstava, komisija i inspekcija, ne zahtijeva izmjene Izvještaja. Predložili su da se 
Nacrt koriguje kako bi: jasno razgraničio zakonske obaveze od preporuka za unapređenje 
normativnog okvira, izbjegao generalizacije i prikazao stvarnu kompleksnost postupaka.  

• Komentari koji su dati na odabrani predmet i metodologiju revizije nisu mogli biti uvaženi s 
obzirom na to da su u Izvještaju prezentirani nalazi i zaključci u odnosu na postavljena revizijska 
pitanja i obim revizije, koji su definisani u skladu s ISSAI standardima. U poglavlju 2 nalazi se pravni 
okvir, nadležnosti i organizacija, te su nalazi prezentirani na način da se precizno vidi ko je šta radio, 
u odnosu na kriterije.  

Ministarstvo finansija SBK  
 

• Dat je komentar na preporuku: „Uspostaviti sistematičan način vođenja podataka o uplatama 
koncesionih naknada, uključujući analitičke evidencije po vrstama naknada i stanju potraživanja, 
te ih blagovremeno dostavljati kantonalnom ministarstvu privrede radi poduzimanja korektivnih 
mjera“, ističući da je sistem vođenja podataka već uspostavljen, uredan i da se podaci 
blagovremeno dostavljaju Ministarstvu privrede.  

Komentar nije zahtijevao izmjenu preporuke s obzirom na to da dostavljeni dodatni dokazi i 
informacije ne potvrđuju ove navode. Međutim, u cilju jasnije prezentacije rezultata revizije, u 
poglavlju nalaza navedene su dodatne informacije o nedostacima u razmjeni podataka u ovom 
kantonu. 

 
Federalna uprava za inspekcijske poslove 
 

• Komentar da su realizovani svi planirani nadzori nije iziskivao izmjene u nalazima.  

Pored činjenice da nije dostavljena dodatna dokumentacija, broj izvršenih inspekcijskih nadzora u 
odnosu na broj aktivnih koncesionara, koji je prezentiran u nalazima, ukazuje na to da nije 
uspostavljen sveobuhvatan nadzor nad koncesionarima nemetalnih mineralnih sirovina u pogledu 
zaštite okoliša. 

 
Ministarstvo privrede ZDK 
 

• Komentar u kojem se navodi da revizija nije obuhvatila cjelokupan proces, uključujući pribavljanje 
dozvola za istraživanje i eksploataciju mineralnih sirovina, nije iziskivao izmjene Izvještaja. 

Predmet i obim revizije učinka definisani su u skladu s ISSAI standardima i fokusirani na efikasnost 
upravljanja koncesijama u pogledu planiranja, transparentnosti dodjele i nadzora, a ne na potpunu 
analizu svih regulatornih i upravnih postupaka koji slijede prije i nakon dodjele koncesije.  

 

• Komentari o potrebi  brisanja Zakona o rudarstvu FBiH, Zakona o geološkim istraživanjima FBiH i 
Zakona o zaštiti okoliša iz poglavlja 2. Izvještaja  kao relevantnih propisa nisu prihvaćeni.  

Svi navedeni propisi su direktno ili indirektno vezani za predmet ispitivanja, pri čemu je, između 
ostalog,  uzeta u obzir i usklađenost kantonalnih propisa s federalnim. Pored toga, Zakon o zaštiti 
okoliša je relevantan predmet revizije imajući u vidu da je zaštita okoliša dio održivog upravljanja 
nemetalnim mineralnim sirovinama, te je ova problematika obrazložena u okviru poglavlja 3.3.3. 
Izvještaja.  

 

• Komentar u kojem se navodi da Ministarstvo i koncesor provjeravaju usklađenost vrste i lokacije 
koncesija sa strateškim dokumentima i prostornim planovima, pravni status i vlasništvo nad 
zemljištem te da se dodjela koncesija planira kroz godišnje i trogodišnje planove rada, nije iziskivao 
izmjene nalaza. 

U izvještaju je navedeno da MP pribavlja očitovanja općinskih i gradskih službi. Međutim, važno je 
naglasiti da ove službe nemaju ovlaštenja niti potpune podatke o pravnom statusu državnog 
zemljišta i zaštiti kulturno-historijskog naslijeđa. Nadležnosti u vezi s raspolaganjem državnim 
zemljištem i davanjem saglasnosti za kulturno-historijsko nasljeđe pripadaju institucijama na 
višem nivou, dok Program rada MP ne sadrži obilježja sistemskih godišnjih ili višegodišnjih planova 
dodjele koncesija. 

• Komentar u kojem se navodi da su sve procedure ispoštovane u pogledu dodjele koncesija nije 
mogao biti prihvaćen. Također, u Izvještaj nisu uključeni navodi da  Komisija za državnu imovinu 
faktički ne postoji jer od 2018. godine nije imenovan njen saziv, te bi traženje saglasnosti od te 
Komisije u praksi dovelo do potpunog zaustavljanja postupaka dodjele koncesija, dok bi privredni 
subjekti iz drugog entiteta mogli nelegalno eksploatisati resurse na području Federacije.  

Iako Ministarstvo navodi da su poštovane važeće kantonalne procedure i da je institucionalno 
pitanje državne imovine neriješeno, revizijom je  ukazano da upravo takvo pravno okruženje 
zahtijeva pojačan stepen opreza i procjenu rizika prije dodjele koncesija. Revizijom  nije dovedena 
u pitanje formalna zakonitost postupanja, već potreba da se u fazi planiranja sagledaju poznate ili 
predvidive prepreke koje mogu dovesti do neprovedivosti ugovora, što potvrđuju i primjeri raskida 
koncesija zbog odbijanja prenamjene zemljišta. 

 

• Komentar u kojem se navodi da je  u ovom kantonu metodologija vrednovanja kriterija jasno 
definisana i jednako primjenjiva, te da je u tom pogledu kriterij revizije u potpunosti ispunjen, nije 
mogao biti prihvaćen.  

Revizijom je konstatovano da način provođenja postupka po samoinicijativnoj ponudi može 
dovesti do povoljnijeg položaja inicijalnog ponuđača. Naime, studija ekonomske opravdanosti, kao 
eliminatorni uslov, izrađuje se i razmatra prije objave javnog poziva, pri čemu inicijalni ponuđač 
raspolaže informacijama i mogućnošću korekcija koje nisu dostupne ostalim učesnicima. Takav 
pristup ograničava ravnopravnost i stvarnu konkurenciju, te je ocjena djelimičnog zadovoljenja 
kriterija ostala neizmijenjena. 

 

• Komentar u kojem je iskazano neslaganje sa podacima u Tabeli 8, gdje je konstatovano da je u ZDK  
kriterij sveobuhvatnog nadzora nad radom koncesionara djelomično zadovoljen. Smatraju da 
Ministarstvo, u skladu sa članom 13. Zakona o kantonalnim ministarstvima, prati ispunjenje 
obaveza iz ugovora o koncesiji u okviru svojih zakonskih nadležnosti, uz stalnu komunikaciju sa 
kantonalnim rudarsko-geološkim inspektorom; da bi svako drugačije postupanje bilo prekoračenje 
ovlaštenja; da, iako godišnji izvještaji Vladi ne sadrže podatke o ekološkim, tehničkim i 
inspekcijskim aspektima, Ministarstvo razmatra sve akte koji mu se dostavljaju i preduzima 
odgovarajuće aktivnosti u skladu sa propisanim nadležnostima. Komentar Ministarstva nije mogao 
biti uvažen, budući da je revizijom ocjenjeno da formalno praćenje obaveza koncesionara, iako 
predstavlja neophodan dio sistema, samo po sebi ne osigurava potpun i učinkovit nadzor nad 
koncesijama. Koncesija je uvjetno pravo koje zahtijeva aktivno praćenje stvarnog učinka i 
operativnih rizika tokom čitavog trajanja ugovora. EU Direktiva o koncesijama i regulativa zemalja 
iz okruženja  ukazuju na to da davatelji koncesija moraju kontinuirano nadzirati tehničke, okolišne 
i druge obveze, formirati stručno tijelo za praćenje i sistematski izvještavati o rezultatima — što 
vodi prema efikasnom upravljanju javnim resursima i javnim interesom. Takav pristup je u skladu 
s općim principima dobrog upravljanja i odgovornog raspolaganja javnim dobrima, koji se 
podrazumijevaju u radu javnih organa. 

 

• Komentar u kojem je iskazano neslaganje sa procjenom prikazanom u Tabeli 10 – Odstupanja od 
kriterija revizije, u dijelu koji se odnosi na provođenje finansijskog nadzora, gdje je kriterij 
adekvatnog nadzora nad obračunom i naplatom koncesionih naknada ocijenjen kao djelimično 
zadovoljen. Ministarstvo navodi da ova ocjena nije osnovana, ističući da se minimalna koncesiona 
naknada fakturiše kvartalno, te da se za obračun dodatnih količina redovno koriste geodetska 
snimanja, čime se, prema njihovom stavu, nadzor provodi u skladu s ugovornim odredbama.  

Komentar nije mogao biti prihvaćen s obzirom na to da nisu dostavljene nove informacije niti 
dokumentacija u odnosu na one već navedene u poglavlju nalaza, koje bi dovele do drugačije 
procjene postupanja po ovom pitanju.  Imajući u vidu da koncesija predstavlja javno pravo, radi 
zaštite javnog interesa i smanjenja rizika od zloupotreba ili prekoračenja eksploatacije, 
konstatovana je potreba za intenzivnijim nadzorom i kontrolom podataka. 

• Komentar u kojem je navedeno da se preporuke trebaju razdvojiti pojedinačno po kantonima i 
ministarstvima jer propisi i praksa postupanja nisu identični u svim razmatranim kantonima niti u 
ministarstvima te je neophodno da se shodno utvrđenom preporuke odvoje, nije mogao biti 
prihvaćen. Iako su propisi i praksa u posmatranim kantonima i ministarstvima različiti, preporuke 
u Izvještaju zasnovane su na jedinstvenim kriterijima i date su radi unapređenja čitavog sistema. 
Razlike među kantonima i ministarstvima su dokumentirane u nalazima i opisane su u dijelu 
Izvještaja posvećenom analizi po kantonima. 

 
Kantonalna uprava za inspekcijske poslove ZDK 
 

• Nije osporavala navode iz Izvještaja.  

Međutim, dali su određene prijedloge u pogledu tehnika i mjera za sprečavanje nezakonite 
eksploatacije. Dostavljeni prijedlozi se smatraju korisnim. Međutim, imajući u vidu obim i predmet 
revizije, ne iziskuju izmjene u Izvještaju. Predlaže se njihova razmjena i razmatranje sa drugim 
relevantnim institucijama u cilju unapređenja međuinstitucionalne saradnje u ovoj oblasti. Prema 
mišljenju inspektora, sprečavanje nezakonite eksploatacije nemetalnih mineralnih sirovina u FBiH 
zahtijeva: jačanje nadzora nad korištenjem mineralnih sirovina u infrastrukturnim i građevinskim 
radovima; pojačano prisustvo policije na lokacijama nelegalnog otkopa i transporta;  sistemsko 
rješavanje eksploatacije u šumskim područjima kroz jasno regulisane koncesije i odgovornost 
javnih šumskih preduzeća.  

 
 
 

Reviziju „Upravljanje koncesijama za eksploataciju nemetalnih mineralnih sirovina“ obavio je 
revizorski tim u sastavu: Selvedina Sivić – voditeljica tima, Amra Đugum i Lamija Ligata, članice 
tima. 

8. PRILOZI  

8.1. Ključni pojmovi relevantni za oblast upravljanja koncesijama nemetalnih mineralnih sirovina 
 
 

 
 
 
 
 

Koncesija Pravo obavljanja privrednih djelatnosti korištenjem prirodnih bogatstava, dobara u općoj upotrebi i obavljanja 
djelatnosti od općeg interesa određenih zakonom o koncesijama. 

Vrste koncesija (1) Koncesija za privredno korištenje dobara od općeg interesa ili objekata sagrađenih na dobru od općeg interesa 
(2) Koncesija za javne radove  
(3) Koncesija za javne usluge  

Koncesor/ 
Koncedent 

Vlada kantona, ministarstvo ili drugi organ vlasti u Kantonu koji odredi Vlada da dodjeljuje koncesiju. U pojedinim 
kantonima koncesor može biti  općina ili grad. 

Koncesionar Pravno lice osnovano u skladu sa posebnim zakonima Federacije u vlasništvu domaćeg i/ili stranog pravnog lica kome se 
dodjeljuje koncesija i koje izvršava ugovor o koncesiji u skladu sa ovim zakonom. 

Ugovor o koncesiji Ugovor koji zaključuju koncesor s jedne strane i koncesionar s druge strane, a koji sadrži odredbe o međusobnim 
pravima i obavezama vezanim za korištenje dodijeljene koncesije. 

Naknada za 
koncesiju 

Naknada koju plaća koncesionar na osnovu ugovora o koncesiji. 

Registar koncesija Evidencija ugovora o koncesijama dodijeljenih na području Kantona 

Odluka  o izboru 
najpovoljnijeg 
ponuđača 

Upravni akt koji donosi koncesor na prijedlog Komisije za koncesije, nakon ocjena pristiglih ponuda za dodjelu koncesije, 
a u skladu sa dokumentacijom za nadmetanje i kriterijima za izbor najpovoljnije ponude. 

Ponuđač Pravno domaće ili strano lice koje je dostavilo ponudu u postupku za dodjelu koncesije ili je podnijelo samoinicijativnu 
ponudu. 

Mineralne sirovine su neobnovljiva i obnovljiva prirodna bogatstva koja je moguće neposredno ili posredno privredno koristiti; 
organske i neorganske mineralne sirovine koje se nalaze u čvrstom, tečnom i gasovitom stanju, u primarnom obliku 
(ležištu) ili u nanosima, jalovištima, topioničkim troskama i prirodnim rastvorima i to:  
1. energetske mineralne sirovine - sve vrste fosilnih ugljeva, ugljovodonici u čvrstom, tečnom i gasovitom stanju, sve 
vrste bituminoznih i uljnih stijena, ostali gasovi koji se nalaze u zemlji i radioaktivne mineralne sirovine; 
2. mineralne sirovine iz kojih se mogu proizvoditi metali i njihova jedinjenja; 
3. sve vrste soli i solnih voda i gasovi koji se sa njima javljaju; 
4. nemetalne mineralne sirovine: abrazivi, azbesti, barit, bentonit, bijeli boksit, cementni laporci, dijatomit, dolomit, 
feldspat, fluorit, gips, grafit, kreda, krečnjak, kvarc, kvarcni pijesak, kvarcit, keramičke i vatrostalne gline, keramziti, 
škriljci, liskuni, magneziti, opekarske gline, pirofiliti, sumpor, tuf, talk, talkni škriljci, tehničko-građevinski kamen, 
arhitektonsko-građevinski kamen, ukrasno i poludrago kamenje, šljunak i pijesak za građevinarstvo izvan vodenih 
tokova; 
5. sve sekundarne mineralne sirovine koje se javljaju kao neiskorišteni ostatak dobijanja, obogaćivanja i prerade 
primarnih mineralnih sirovina i 
6. sve nenabrojane mineralne sirovine prirodnog porijekla. 

Upravljanje 
mineralnim 
sirovinama 

obuhvata sve postupke i radnje potrebne za (optimalnu) eksploataciju i korištenje mineralnih sirovina;  eksploatacija je 
vađenje mineralne sirovine iz ležišta i njena prerada ili oplemenjivanje je u nadležnosti Federacije i kantona koji u skladu 
sa ovim Zakonom programiraju, planiraju i nadziru eksploataciju mineralnih sirovina uz osiguranje njihovog racionalnog 
iskorištenja u skladu sa propisima o sigurnosti rudarskih objekata i zaposlenih i o zaštiti okoliša i prirodnih vrijednosti                                                                                                                              
Upravljanje mineralnim sirovinama- energetskim, metalnim, sve vrste soli vrši Federalno ministarstvo energije, rudarstva 
i industrije.                                                                                                                                                                                                                                        
Upravljanje mineralnim sirovinama-nemetalne, sekundarne vrše kantonalna ministarstva nadležna za rudarstvo i 
privredu.  
Vlada FBiH ima pravo donijeti odluku za eksploataciju mineralne sirovine od posebnog interesa za Federaciju. 

Pravo na 
eksploataciju 
mineralnih sirovina 

stiče se na osnovu odobrenja za eksploataciju i na osnovu dozvola u skladu sa Zakonom o rudarstvu.  Pravo iz stava 1. 
ovog člana može se prenijeti na drugo pravno lice uz saglasnost organa koji je to pravo dodijelilo. 
Pravo eksploatacije mineralnih sirovina može steći domaće i strano pravno lice pod uvjetima i na način propisan ovim 
zakonom  

Tenderski postupak Redovni način dodjele koncesije 

Samoinicijativna 
ponuda 

Način dodjele koncesije koji predstavlja izuzetak i provodi se na inicijativu zainteresovane strane 

8.2. Pregled nadležnosti kantonalnih vlada 
 

Izvor: Kantonalni propisi o koncesijama 

 
 

 

 
 

 
Vlade 

 
Nadležnosti kantonalnih vlada u vezi predmetne revizije  

HNK 1. može vršiti ovlaštenja koncesora ili određuje koncesora                                                                                                                                                                                                                                                                 
2. donosi odluku o pristupanju dodjeli koncesije za određeno dobro 
3.  definiše procedure svojom odlukom, ako u JLS nisu konstituisani organi koji mogu dati saglasnost                                                                                                                                                                                  
4. može ovlastiti JLS, na prijedlog resornog ministarstva, da donese odluku o pristupanju dodjeli koncesije za predmete koncesije 

koji se nalaze na njenom području                                                                                                       
5. donosi odluku o pristupanju dodjeli koncesije, na osnovu ekonomskih, finansijskih, socijalnih i drugih pokazatelja i analiza, uticaja 

radova i objekata na životnu sredinu za predmetnu koncesiju                                                                                                                                                                                                                                         
6. donosi akte kojima reguliše postupak podnošenja zahtjeva, provođenje javnog nadmetanja, utvrđivanje naknada itd.                                                                                                                                                          
7. objavljuje javni poziv za dodjelu koncesija ili nadmetanje po pozivu                                                                                                                                                                                                                                                        
8.  donosi odluku o dodjeli koncesije, na prijedlog nadležnog ministarstva, te obavještava sve učesnike o rezultatima postupka 

odnosno određivanju koncesionara                                                                                               
9. procjenjuje postojanje javnog interesa kod samoinicijativne ponude, na osnovu mišljenja nadl. minist.  i donosi odluku u slučaju 

postojanja interesa                                                                                                                                                                                                              
10. razmatra zahtjev za preispitivanjem odluke nezadovoljnog podnosioca prijedloga (samoincij. ponuda), te može ispraviti odluku 

ako u njoj postoji greška u pisanju ili računanju ili bilo koja tehnička greška                                                                                                                                                                                                                                                                                                                                                  
11. pojedinačnim aktom vrši oduzimanje koncesije, na prijedlog organa nadležnog za nadzor, ako koncesionar ne obavlja  konc. 

djelat. duže od godinu dana, ne izvršava ugovorom preuzete obaveze, kao i ako se obavljanjem konces. djel. ugrožava životna 
sredina i zdravlje ljudi, a mjere predviđene posebnim propisima nisu dovoljne da se to spriječi                                                                                                                                                                                                                                   

12. odlučuje o prijedlogu za donošenje odluke o prestanku konces. odnosa, na prijedlog organa nadležnog za nadzor nad 
provođenjem ugovora o koncesiji                                                                                         

13.  nalaže mjere, ukoliko tokom trajanje koncesije nastanu promjene zbog kojih je u javnom interesu potrebno ograničiti obim 
koncesije ili tražiti prilagođavanje novonast. situacijom                                                                                                                                                                                                                                     

14. obavlja nadzor nad provođenjem zakona, propisa donesenih na osnovu zakona i ugovora o koncesiji                                                                                                                                                                                           
15. poduzima odgovarajuće mjere nakon izvršenog nadzora, prema prijedlog organa koji vrši nadzor                                        

 

SBK 1.  određuje koncesora da dodjeljuje koncesiju                                                                                                                                                                                                                                                                                              
2. donosi odluku o pristupanju dodjele koncesije, na prijedlog nadležnog ministarstva (kod određenih koncesija traži saglasnost OV i 

prijedlog ministra)                                                                                              
3. odobrava studiju ekonomske opravdanosti dodjele koncesije, koju izrađuje nadležno ministarstvo                                                                                                                                                                                                            
4. određuje ministarstvo za provođenje postupka dodjele koncesije (odlukom o pristupanju dodjeli koncesije)                                                                                                                                                                  
5. imenuje komisiju za provođenje postupka javnog poziva,                                                                                                                                                                                                      
6. daje saglasnost na opravdanost realizacije projekta, koji je dala studija o ekonomskoj opravdanosti, na prijedlog  nadležnog 

ministarstva                                                                                                                                                   
7. daje saglasnost na podzakonske akte nadležnog ministarstva kojima se regulira način i potrebna dokumentacija, te koncesorov 

postupak ocjene najpovoljnije ponude                                                                                          
8. odlučuje o dodjeli koncesije (bez provođenja postupka javnog prikupljanja ponuda) pravnim licima s većinskim državnim 

kapitalom                                             

TK 1. - određuje koncesora koji sukladno zakonu poduzima aktivnosti dodjele koncesija i u ime vlade potpisuje ugovor o koncesiji                                                                                                                                                                                                        
2. donosi odluku o pristupanju dodjeli koncesije, kao i određivanju koncesora, na prijedlog resornog ministra (za određene koncesije 

traži saglasnost OV)                                                                                                                 
3. predlaže Skupštini 5 stalnih članova komisije za koncesije, a dva kooptira na prijedlog OV,                                                                                                                                                                                                                                          
4. usvaja Dokument o politici dodjele koncesije,  
5. donosi odluku o dodjeli koncesije najpovoljnijem ponuđaču koji je ispunio i zadovoljio sve kriterije utvrđene u tenderu       

ZDK 1.  određuje koncesora za dodjelu koncesije                                                                                                                                                                                                                                                                                                 
2. donosi odluku o pristupanju dodjeli koncesije za određeno dobro, na prijedlog resornog ministarstva                                                                                                                                                                                                      
3. odobrava studiju o ekonomskoj opravdanosti dodjele-koncesije (koju izrađuje nadležno ministarstvo)                                                                                                                                                                             
4. daje saglasnost na opravdanost realizacije projekta kojeg je dala studija, na prijedlog nadležnog ministarstva                                                                                                                                                                      
5. odlukom dodjeljuje koncesiju najpovoljnijem ponuđaču i zadužuje resorno ministarstvo da zaključi KU                                                                                                                                                                              
6. utvrđuje visinu naknade za koncesiju i druge uvjete potrebne za zaključenje ugovora o koncesiji, na prijedlog nadležnog 

ministarstva                     

8.3. Pregled aktivnosti i stavova Ministarstava privrede HNK, SBK, TK i ZDK u kontekstu uticaja 
Odluke Ustavnog suda na postupak dodjele koncesija 

 

R/b Ministarstva 
privrede 
 

Poduzete mjere Uticaj na zaključene 
ugovore 

Uticaj na dodjelu novih 
koncesija 

1. HNK nisu u mogućnosti 
poduzimati samostalne 

mjere; 
informacija dostavljena Vladi 

HNK radi zauzimanja stava 

nije bilo raskida ugovora, 
konačan odgovor zavisi od 

stava Vlade HNK 

procedura izdavanja novih 
koncesija je u fazi mirovanja dok 

Vlada HNK ne zauzme stav 

2. SBK do sada nisu poduzimane 
mjere 

većina ugovora je zaključena 
prije više od 20 godina,  nisu 

pogođeni odlukom; 
kod novih koncesionara, 

ukoliko ne dobiju potrebne 
dozvole, moguć je 

sporazumni raskid ugovora 

postoje problemi pri dobijanju 
odgovarajućih dozvola, što može 
usporiti ili onemogućiti nastavak 

postupaka eksploatacije. 

3. TK nisu poduzimane posebne 
mjere, s obzirom na relativnu 
novost Odluke i činjenicu da 
nije bilo dodjele koncesija na 

šumskim parcelama 

dosadašnji ugovori se 
provjeravaju uz mišljenje 
Komisije za koncesije TK i 

Kantonalnog 
pravobranilaštva; 

u spornim situacijama 
aneksom Ugovora  bi se 

granice eksploatacionog polja 
pomjerile da ne obuhvataju 

šumsko zemljište155 

svaki novi zahtjev za dodjelu 
koncesije razmatra se uzimajući u 

obzir Odluku i uputstva 
kantonalnog pravobranioca; 

 

4. ZDK kontaktirali su druga 
kantonalna ministarstva radi 

informacija o postupanju i 
održali sastanke s 

koncesionarima kako bi 
razmotrilo probleme nastale 

primjenom odluke i 
obustavom postupaka kod 

Ministarstva za poljoprivredu, 
šumarstvo i vodoprivredu 

ranije potpisani ugovori i oni 
kod kojih su ishodovani svi 

potrebni akti za eksploataciju 
trenutno nisu ugroženi; 
ugovori s nerazvijenim 

rokovima za istraživanje i 
eksploataciju mogu biti upitni 

jer rokovi ne mogu biti 
ispoštovani. Do sada nisu 

zaprimljeni zahtjevi za raskid, 
ali Ministarstvo očekuje da bi 
koncesionari mogli podnijeti 

takve zahtjeve156 

privredna društva koja planiraju 
koncesije na šumskom zemljištu 
neće moći ishodovati potrebne 

saglasnosti niti kompletirati 
dokumentaciju za dozvole za 
istraživanje ili eksploataciju  

Izvor: Odgovori Ministarstva privrede na Upitnik RU 

 
 
 
 
 
 
 
 
 
 
 

                                                           
155 Raskid ugovora kao takav nije u interesu kako Tuzlanskog kantona/Vlade TK tako i samog privrednog društva/investitora, a smim time ni općina na 
čijem području se nalazi predmet koncesije obzirom da općinama pripada 80% prihoda od koncesionih naknada 
156 Većina koncesija (99% na području ZDK-a) odnosi se na državno zemljište 

8.4. Prikaz razlika toka postupka dodjele koncesija, po samoinicijativnim ponudama  
 

 

SBK

1. Koncesionar → Ministarstvu privrede 
(MP): zahtjev + studija + saglasnosti 

općina.

2. MP → Komisiji za koncesije: 
prosljeđuje samoinicijativnu ponudu

3. Komisija za koncesije: utvrđuje 
postojanje javnog interesa (uz 

predstavnika općina).

4.MP → Vladi SBK: prijedlog odluke o 
pokretanju postupka

5. Vlada SBK: donosi Odluku o 
pokretanju postupka i ovlašćuje MP da 

raspiše javni poziv.

6. Komisija za provođenje postupka: 
izrađuje i usvaja tekst javnog poziva.

7. MP: objavljuje javni poziv
u dva dnevna lista i na 

stranici vlade

8. Komisija: otvara ponude, vrši pregled 
lokacije, bodovanje, prijedlog dodjele

9. MP → Vladi: dostavlja prijedlog 
odluke o dodjeli koncesije

10. Vlada SBK: donosi Odluku o dodjeli 
koncesije

11. MP → Pravobranilaštvu: ugovor na 
mišljenje

12. Ugovor  potpisuje MP i koncesionar

TK

1. Koncesionar  podnosi zahtjev 
Ministarstvu privrede + studija + 
rješenje o potvrđenim rezervama

2. MP → Komisiji za koncesije TK 
prosljeđuje zahtjev i studiju na 

razmatranje

3. Komisija za koncesije odobrava 
studiju ekonomske opravdanosti

4. MP → Vladi TK: prijedlog odluke o 
pristupanju dodjeli koncesije

5. Vlada TK donosi Odluku o pristupanju 
dodjeli koncesije po samoinicijativnoj 

ponudi

6. MP: oglašava 
samoinicijativnu ponudu u 

jednom dnevnom listu

7. Komisija: daje mišljenje na obračun 
koncesione naknade koju sačinjava MP i 

odobrava pregovore

8. MP: vodi pregovore s ponuđačem

9. Vlada TK: donosi Odluku o dodjeli 
koncesije

10. MP → Pravobranilaštvo i Komisija za 
koncesije ugovor na mišljenje i 

odobravanje

11.Komisija odobrava prijedlog ugovora 
MP

12. Ugovor potpisuje MP sa 
koncesionarom i dostavlja se općini

ZDK

1. Koncesionar → MP: zahtjev + studija + 
geodetski elaborat

2. MP → Općini: zahtjev za saglasnost 
(općinsko vijeće)

3.Općina → MP: daje saglasnost

4. MP: imenuje komisiju za utvrđivanje 
javnog interesa

5. Komisija: utvrđuje postojanje javnog 
interesa (često uz primjedbe o 

prostornim planovima).

6. MP → Vladi: prijedlog odluke o 
pokretanju procedure dodjele koncesije

7. Vlada ZDK: donosi Odluku o 
provođenju procedure dodjele koncesije

8. MP: objavljuje javni poziv 
na stranici vlade i u jednim 

služenim novinama 

9. Ministar rješenjem imenuje komisiju
za provođenje postupka dodjele 

koncesije 

10. Komisija za provođenje postupka: 
provodi proceduru (ocjenjuje ponude)

11. MP → Vladi: prijedlog odluke o 
dodjeli koncesije

12. Vlada ZDK: donosi Odluku o dodjeli 
koncesije.

13. MP potpisuje ugovor sa 
koncesionarom

  8.5. Pregled dodijeljenih koncesija u periodu 2020-2024. godine, po kantonima  

       

R/b Koncesionar  Kanton Vrsta m.s. Datum ugovora 
Lokalitet/ 

Kamenolom 
Površina 

1 Aleamil doo Mostar HNK  krečnjak 28.4.2020 
‘’Mokri Do’’                            
Grad Mostar 

 10 ha 

2 
GPI doo Konjic HNK 

krečnjak i 
dolomit 
(sipar)   

5.3.2020. 
''Rakov Laz''               

Općina Konjic 
2,42 ha 

3 
GP Pušina doo Ravno  HNK  vapnenac 31.12.2020. 

‘’Srnjak’’                             
Općina Ravno 

9,5 ha 

4 Štitar doo Ravno HNK krečnjak 19.1.2021. 
''Začula''                           

Općina Ravno 
12,7 ha 

5 

Babić doo Jablanica HNK  krečnjak 13.5.2024. 

'’Gornja 
Grabovica -

Čekalo’’                           
Grad Mostar  

2,71 ha 

6 
Mineral doo Jablanica HNK  gabra 2024. godine  

''Findik-Bukov 
Pod’’                     

Općina Jablanica 
2,95 ha 

7 
GRANIT ddd Jablanica 

- u stečaju 
HNK  gabra 

9.1.2024.                        
( tri aneksa u  

2024. )        

''Čehari'' Općina 
Jablanica 

114,35 ha 

8 
Lučenica-Kop doo 

Kreševo 
SBK krečnjak  31.3.2021. 

Lučenica- općina 
Kreševo 

6,30 ha 

9 
CT -KOP doo Tešanj  SBK dolomit 22.11.2021. 

‘’Ravni do’’ 
Mošunj, općina 

Vitez  
7,8 ha 

10 Kvatro doo Bugojno SBK dolomit  
2.6.2022.            

anek 8.5.2023. 

Bukovački 
potok- Općina 

Bugojno 
2,47 ha 

11 
BH4 doo Jajce  SBK krečnjak 1.11.2022. 

‘’Tromeđa-Krš’’ 
Općina Dobretići 

i općina Jajce  
28,55 ha  

12 
Vrela – kop doo 

Kreševo   
SBK 

mermerizirani 
krečnjak 

13.11.2023. ‘’Vrela’’ Kreševo  7,18 ha 

13 
GEOINŽENJERING doo 

Kladanj 
TK krečnjak 8.12.2020. 

Hrastić- Stupari, 
općina Kladanj 

11,23 ha 

14 

TUZLA-KVARC doo 
Tuzla 

TK kvarcni pijesak 5.10.2021. 
Bukinje- na 

području grada 
Tuzla 

26,938 ha 

15 
HARIS doo Lukavac TK kvarcni pijesak 14.10.2021. 

Pasici- općina 
Lukavac 

1,06 ha 

16 RU ''Kreka'' doo Tuzla TK kvarcni pijesak 14.7.2021. 
Šićki brod- 

općina Lukavac 
62,6 ha 

17 

GRAMAT doo 
Gračanica 

TK krečnjak 23.9.2022. 
SKLOP - 

Malešići- grad 
Gračanica 

13,2 ha 

18 
INGRAM dd Srebrenik TK krečnjak 19.7.2022. 

Drenik i Bijela 
Rijeka- grad 
Srebrenik 

189,86 ha 

19 
Rudnik krečnjaka 

''Vijenac' doo Lukavac 
TK krečnjak 19.7.2022. 

Vijenac- na 
podučju Grada 

Lukavac 
165 ha 

20 

INTERTRANS-KOMERC 
MUSIĆ doo Srebrenik  

TK krečnjak 26.6.2023. 

P.K.‘’ITK KOP’’ 
Gornja 

Šipaonica- 
područje grada 

Srebrenik  

3,69 ha 

21 

Kamenolom Drijenča 
doo Gračanica 

TK krečnjak 23.11.2023. 
DRIJENČA - 

Malešići- grad 
Gračanica 

6,4 ha 

22 
JATA GROUP doo 

Srebrenik 
TK krečnjak  26. 6.2023. 

Orlova klisura, 
Potpeć na 

području grada 
Srebrenik 

15,87 ha 

23 

TUZLA-KVARC doo 
Tuzla 

TK kvarcni pijesak 19.10.2023. 
’Kužići’’ naselje 
Miladije,  Grad 

Tuzla  
10,398 ha 

24 

T.S.E. Transporti 
Speciali Europei doo 

Kladanj 
TK krečnjak 26.6.2023. 

Stupari- općina 
Kladanj 

10,54 ha 

25 
Jablan doo Srebrenik TK krečnjak 27.5.2024.  

 "Gradina"- 
Potpeć  grad 

Srebrenik 
5,8 ha 

26 
T.S.E. Transporti 

Speciali Europei doo 
Kladanj 

TK krečnjak 15.10.2024. 
Stupari- općina 

Kladanj 
8,68 ha 

27 
AB-TRANS doo Tešanj  ZDK krečnjak 20.7.2020. 

‘’Trebačko 
brdo’’ općina 

Tešanj 
3,3 ha 

28 

MGV Gradnja doo 
Zavidovići 

ZDK krečnjak 2.12.2022. 
‘’Sokolica’’ grad 

Zavidovići  
4,95 ha 

29 

EURO-STONE 
COMPANY doo 

Zavidovići  
ZDK 

serpentinit-
lerzolit  

28.8.2023. 
‘’Hrastova 

kosa’’općine 
Žepče  

4,38 ha 

30 JUKA doo Žepče  ZDK serpentinit 19.7.2024. 
‘’Orašje’’ k.o. 

Paratnica- 
općina Žepče  

4,97 

31 

BAHFARM doo 
Sarajevo 

ZDK lerzolit 14.11.2024. 
‘’Ograina II’’  

K.O. Papratnica,                     
općina Žepče 

5,99 

32 
TIM Group doo Žepče ZDK lerzolit 10.5.2024. 

 Klanci k.o. 
Strupina, Općina 

Maglaj 
11,78 ha 

33 
VZ Commerce doo 

Gornji Vakuf – 
Uskoplje 

ZDK lerzolit 18.4.2024. 
‘’Željezno polje ‘’ 
k.o. Papratnica, 

Žepče 
4,988 ha 

34 

TRGOŠPED doo 
Kakanj 

ZDK krečnjak 
26.5.2011.               

anex 10.6.2024. 
‘’Borovačka 

Stijena '' Kakanj 
12,38 ha  

Izvor: Analiza dostavljene dokumentacije 

8.6. Komparacija nadzora po kantonima prema važećim propisima 
 
 

Kanton Vrsta 
nadzora 

Nadležnost za provođenje Odnosi se na: 

HNK ugovorni i 
upravni  

Koncesor  
 (Vlada/resorno 

ministarstvo/općina) 

- provođenje zakona i podzakonskih akata 
- provođenje ugovora o koncesiji  

SBK ugovorni i 
upravni 

Koncesor  
(resorno ministarstvo) 

- provođenje zakona i podzakonskih akata 
- nadzor nad korištenjem predmeta koncesije i 
obračunavanje naknade za koncesiju obavlja 

TK ugovorni  Komisija za koncesije TK  - praćenje cjelokupnog rada koncesionara odnosno 
nadzor, provjera rada koncesionara i praćenje izvršenja 

koncesionog ugovora 

ZDK upravni Koncesor 
(resorno ministarstvo) 

- provođenje zakona i podzakonskih akata 

Izvor: Analiza važećih propisa o koncesijama 

 

8.7. Propisane obaveze u pogledu finansijskog nadzora 
  
  
  

Kanton Nadzor nad plaćanjem KN  Registar koncesija 

HNK ministarstvo finansija - ministarstvo finansija vodi registar koncesija 
- ministar finansija donosi način i vođenje registra 

SBK ministarstvo finansija  
-nadzor nad ispunjavanjem obaveza 
plaćanja naknade za koncesiju, kao i 

provođenje postupka osiguranja 
plaćanja naknade za koncesiju na 

osnovu pokazatelja iz stava (1)  člana 
23. Zakona 

 
ministarstvo privrede  vodi evidenciju o sklopljenim 

ugovorima o koncesiji i registar svih sklopljenih 
ugovora o koncesiji 

TK ministarstvo financija  
- prati izvršenje koncesionih ugovora 

u pogledu plaćanja naknada za 
koncesije 

Komisija za koncesije TK vodi jedinstveni registar u 
koji se upisuju ugovori 

- Komisija donosi Pravilnik o vođenju registra 

ZDK ministarstvo finansija  
-vrši nadzor nad ispunjenjem 
obaveza plaćanja naknade za 

koncesiju vrši 

- Ministarstvo privrede vodi evidenciju i registar svih 
zaključenih ugovora o koncesiji 

Izvor: Analiza važećih kantonalnih propisa o koncesijama 

